
ᑖᒃᑯᐊ ᑲᑎᖅᓱᓯᒪᔪ ᐃᓕᑕᕆᔭᐅᓯᒪᑦᔭᖏᓪᓚᑦ ᐅᖃᐅᓯᒃᑯᑦ ᒪᓕᒐᖅᑎᒍ. ᐊᓪᓚᕕᑦᑎᒍ ᑐᑭᓕᐅᕆᔭᐅᓯᒪᔪᑦ 
ᐸᕐᓇᑕᐅᓯᒪᔪ ᓈᒻᒪᑐᒃᑯᑦ ᑭᓯᐊᓂ. 
 
ᑕᒪᓐᓇ ᐱᔪᓐᓇᐅᑎᖃᖅᑎᑕᐅᔪᑦ ᑎᑎᕋᖅᑕᐅᓯᒪᓂᖓ ᓯᕗᓪᓕᖅᐹᖅ ᐊᒻᒪᓗ ᐋᖅᑭᒋᖓᖅᑕᐅᓯᒪᔪᓂᑦ 
ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᐃᑦ ᓇᐃᐱᑕᐅᒍᓐᓇᖅᑐᑦ ᑕᐃᑲᓂ ᐋᖅᑭᒋᐊᖅᑕᐅᓯᒪᔪᓂᑦ 
ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓂ ᓄᓇᑦᓯᐊᕐᒥ, 1988 ᐊᒻᒪᓗ ᐊᕐᕌᒍᑕᒫᖅᓯᐅᑎᓂ ᐊᖏᓂᖏᓐᓂᑦ 
ᑖᒃᑯᓇᖓᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᑎᒍᑦ ᓄᓇᑦᓯᐊᕐᒥ (ᐱᖁᔭᐅᓚᐅᖅᑐᐃᑦ ᖄᖏᖅᓯᒪᓕᖅᑎᓪᓗᒍ 
ᓯᕗᓂᐊᒍ ᐃᐳᓗ 1, 1999-ᒥᒃ) ᐊᒻᒪᓗ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᐃᓪᓗ ᓄᓇᕗᒻᒥᑦ 
(ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓄᑦ ᖄᖏᖅᓯᒪᓕᖅᑎᓪᓗᒍ ᐅᕝᕙᓘᓐᓃᑦ ᑭᖑᓂᐊᒍ ᐃᐳᓗ 1, 1999-ᒥᒃ). 
ᐊᖏᕈᑎᐅᓯᒪᔪᒥ ᐃᓚᖓᑎᒍ ᐃᓚᒃᑲᓂᖓᓂ 5(1)-ᒥᑦ ᑕᐃᑲᓂ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ, 
ᑭᓯᐊᓂ ᖃᓪᓗᓈᑦᑎᑑᓯᒪᔪᓂ ᐊᒻᒪᓗ ᐅᐃᕖᑎᑑᖓᓕᖓᔪᓂ ᑖᒃᑯᓂᖓ ᐱᖁᔭᓕᐅᕈᓐᓇᐅᑎᑎᒍᑦ 
ᐱᔪᓐᓇᐅᑎᖃᖅᑎᐅᕕᑦ. 
 
ᐊᔾᔨᖓᓂ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᖅ ᓄᓇᕗᒻᒥᑦ ᐱᔭᐅᒍᓐᓇᖅᑐᖅ ᐅᑭᐅᖅᑕᑐᒻᒥ ᒪᓕᒐᙳᖅᑐᓂᒃ 
ᐊᑐᐃᓐᓇᕈᖅᑎᑦᓯᔨᖓᓐᓄᑦ ᐊᑖᓃᑦᑑᑉ ᑐᕌᕈᑖ. ᐊᕐᕌᒍᑕᒫᖅᓯᐅᑎᑦ ᐊᖏᓂᖏᑦ ᑖᒃᑯᓇᖓᑦ 
ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᐃᑦ ᓄᓇᕗᒻᒥᑦ ᐊᒻᒪᓗ ᑲᑎᖅᓱᖅᑕᐅᓂᖏᑕ ᐊᑐᐃᓐᓇᐅᒋᕗᑦ ᐃᑭᐊᖅᑭᕕᒃᑯᑦ 
ᐅᕙᓂ www.nunavutlegislation.ca. 
 
ᓇᓪᓕᐊᑐᐃᓐᓇᖅ ᓇᓗᓇᐃᖅᑕᐅᓯᒪᔪᑦ ᐱᖁᔭᒃᓴᐃᑦ ᓱᓕ ᐱᖃᓯᐅᑎᙱᑦᑐᑦ ᐊᕐᕌᒍᑕᒫᖅᓯᐅᑎᓄᑦ 
ᐊᖏᓂᖏᓐᓂᑦ ᑖᒃᑯᓄᖓ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓄᑦ ᓄᓇᕗᒻᒥᑦ ᐱᔭᐅᒍᓐᓇᖅᑐᑦ ᐊᓪᓚᕕᖓᑕ 
ᐊᓪᓚᑎᖓᓄᑦ ᑕᐃᑲᓂ ᒪᓕᒪᓕᐅᕐᕕᒥᒃ. 
 
 

ᐅᑭᐅᖅᑕᖅᑐᒥ ᒪᓕᒐᖖᒍᖅᑐᓂᒃ 
ᐊᑐᐃᓐᓇᕈᖅᑎᑦᑎᔨ 
ᒪᓕᒐᑦᓴᓕᐊᖑᔪᓕᕆᔨᒃᑯᑦ 
ᒪᓕᒐᓕᕆᔨᒃᑯᑦ 
ᓄᓇᕗᑦ ᒐᕙᒪᖓ ᑎᑎᖅᑲᕐᓂᐊᕐᕕᐊ ᐅᖃᓚᐅᑎᖓ: (867) 975-6305 
P.O. Box 1000, ᑐᕌᕈᑎᖓ 550 ᓱᑲᔪᑯᑦ: (867) 975-6189 
ᐃᖃᓗᐃᑦ, ᓄᓇᕗᑦ X0A 0H0       ᖃᕆᓴᐅᔭᒃᑯᑦ: Territorial.Printer@gov.nu.ca 

http://www.nunavutlegislation.ca/
http://www.nunavutlegislation.ca/
mailto:Territorial.Printer@gov.nu.ca

ᐅᖃᐅᓯᖃᕐᕕᖓ ᑐᑭᖏᑦ ᐊᑐᖅᑕᐅᕙᑦᑐᑦ ᑲᑎᖅᓱᑕᐅᓯᒪᔪᓂᑦ 
 
 

ᓱᓇᑐᐃᓐᓇᐃᑦ ᐊᑦᔨᒌᙱᑐᑦ 
 
c. ᑐᑭᖓ "ᐃᓚᒃᑲᓐᓂᖓ". 
 
CIF ᑐᑭᖓ "ᐊᑐᓕᖅᑎᑕᐅᓂᖅ". 
 
NIF ᑐᑭᖓ "ᐊᑐᓕᖅᑎᑕᐅᙱᑐᑦ”. 
 
s. ᑐᑭᖓ "ᐃᓚᖓ" ᐅᕝᕙᓘᓐᓃᑦ "ᐃᓚᖓᓂᑦ", "ᐃᓚᒃᑲᓐᓂᖓᓂ" ᐅᕝᕙᓘᓐᓃᑦ 

"ᐃᓚᒃᑲᓐᓂᖓᓃᑦᑐᑦ", "ᑎᑎᕋᖅᓯᒪᔪᑦ ᐊᕕᑦᑐᖅᓯᒪᔪᐃᑦ" ᐅᕝᕙᓘᓐᓃᑦ "ᑎᑎᕋᖅᓯᒪᔪᑦ 
ᐊᕕᑦᑐᖅᓯᒪᓂᖏᑦ". 

 
Sch. ᑐᑭᖃᖅᑐᖅ “ᐋᖅᑭᒃᓯᒪᔪᓂᒃ”. 
 
SI-005-98 ᑐᑭᖓ ᑖᒃᑯᐊ ᓴᖅᑭᑕᑦ ᑎᑎᕋᖅᑕᐅᓯᒪᔪᑦ ᑖᒃᑯᓇᓂ SI-005-98 ᑕᕝᕙᓂ 1998. 

(ᓇᓗᓇᐃᒃᑯᑕᖅ: ᑖᓐᓇ ᓄᓇᑦᓯᐊᕐᒥᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᑦ ᓴᖅᑭᑕᑦ 
ᐋᖅᑭᑕᕕᓂᐅᑉᐸᑕ ᐄᐳᕆ 1, 1999, ᐊᒻᒪᓗ ᓄᓇᕗᒻᒥᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᑦ 
ᓴᖅᑭᑕᑦ ᑖᒃᑯᐊ ᐋᖅᑭᑕᕕᓂᐅᑉᐸᑕ ᑭᖑᓂᐊᒍ ᐄᐳᕆ 1, 1999 ᐊᒻᒪᓗ ᑎᑭᓚᐅᖅᑎᓐᓇᒍ 
ᔭᓄᐊᕆ 1, 2000.) 

 
SI-012-2003 ᑐᑭᖓ ᑖᒃᑯᐊ ᓴᖅᑭᑕᑦ ᑎᑎᕋᖅᑕᐅᓯᒪᔪᑦ ᑖᒃᑯᓇᓂ SI-012-2003 ᑕᕝᕙᓂ2003. 

(ᓇᓗᓇᐃᒃᑯᑕᖅ: ᓄᓇᕗᒻᒥᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᑦ ᓴᖅᑭᑕᑦ ᐋᖅᑭᑕᕕᓂᐅᑉᐸᑕ 
ᐅᕝᕙᓘᓐᓃᑦ ᑭᖑᓂᐊᒍ ᔭᓄᐊᕆ 1, 2000.) 

 
 

ᑕᐃᔭᐅᔾᔪᓯᖏᑦ ᐱᖁᔭᐃᑦ 
 

 
R.S.N.W.T. 1988,c.D-22 ᑐᑭᖓ ᐃᓚᒃᑲᓐᓂᖓ D-22 ᓴᖅᑭᑕᐅᔪᓐᓇᖅᑐᑦ ᑖᒃᑯᓇᖓ 

ᐋᖅᑭᒋᐊᖅᓯᒪᔪᑦ ᒪᓕᒐᐃᑦ ᑕᕝᕙᖓᑦ ᓄᓇᑦᓯᐊᕐᒥᑦ, 1988. 
 
R.S.N.W.T. 1988,c.10(Supp.) ᑐᑭᖓ ᐃᓚᒃᑲᓐᓂᖓ 10 ᑖᒃᑯᐊ ᐃᓚᒋᐊᖅᓯᒪᔪᑦ ᑖᒃᑯᓄᖓ 

ᓴᖅᑭᑕᐅᔪᓐᓇᖅᑐᑦ ᐋᖅᑭᒋᐊᖅᓯᒪᔪᑦ ᒪᓕᒐᐃᑦ ᑕᕝᕙᖓᑦ ᓄᓇᑦᓯᐊᕐᒥᑦ, 
1988. (ᓇᓗᓇᒃᑯᑕᖅ: ᐃᓚᒋᐊᖅᓯᒪᔪᑦ ᐱᖓᓲᓕᖓᔪᑦ ᐊᖏᓂᖏᑦ.) 

 
S.N.W.T. 1996,c.26 ᑐᑭᖓ ᐃᓚᑲᓐᓂᖓ 26 ᑖᒃᑯᐊ 1996 ᐊᕐᕌᒍᑕᒫᖅᓯᐅᑎ ᐊᖏᓂᖏᑦ 

ᐱᖁᔭᓕᐅᕈᓐᓇᐅᑎᑎᒍ ᐱᖁᔭᑦᑎᒍ ᓄᓇᑦᓯᐊᕐᒥᑦ. 
 
S.Nu. 2002,c.14 ᑐᑭᖓ ᐃᓚᒃᑲᓐᓂᖓ 14 ᑖᒃᑯᐊ 2002 ᐊᕐᕌᒍᑕᒫᖅᓯᐅᑎ ᐊᖏᓂᖏᑦ 

ᐱᖁᔭᓕᐅᕈᓐᓇᐅᑎᑎᒍ ᐱᖁᔭᑦᑎᒍ ᓄᓇᕗᑦᒥ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᒫᓐᓇᒧᑦ ᑎᑭᓪᓗᒍ: ᔪᓗᐃ 1, 2021 

i 

 
ᐅᖃᓕᒫᒐᑦ ᐃᓗᓕᖏᑦ  

  
ᐱᖏᐊᓐᓂᖓ 

 
ᑐᑭᓕᐊᑦ 

 

  
ᑐᑭᖏᑦ 1 
ᓄᓇᖃᖅᑳᓯᒪᔪᑦ ᐊᒻᒪᓗ ᐱᖁᔭᕐᔪᐊᑎᒍᑦ ᐱᔪᓐᓇᐅᑏᑦ 
ᓯᕗᓪᓕᐅᔾᔭᐅᓂᖏᑦ 

 
2 (1) 

ᓴᓐᖏᓕᖅᓴᔭᐅᔭᕆᐊᓖᑦ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᒧᑦ 
ᐱᔪᓐᓇᐅᑏᑦ 

 (2) 

ᐱᖁᔭᖅ ᑭᒡᓕᒋᔭᐅᖏᑐᖅ  (3) 
  

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ  
  
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 3 (1) 
ᖃᓄᐃᓕᖓᓂᖓ  (2) 
ᐃᓄᐃᓐᓇᖅᑐᑦ  (3) 
  

ᒪᓕᒐᓕᐅᕐᕕᒃ  
  
ᐱᕙᓪᓕᐊᑕᐅᓂᖏᑦ ᒪᓕᒐᓕᐅᕐᕕᒻᒥᒃ 4 (1) 
ᓂᐱᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ  (2) 
ᓂᐱᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ 
ᐃᓄᐃᑦ ᐅᖃᐅᓯᖏᑦᑎᒍᑦ 

 
 (2.1) 

ᓂᐱᖃᐅᑏᑦ ᓂᐱᓕᐅᖅᑕᐅᓯᒪᔪᓂᑦ  (3) 
ᐱᖁᔭᐃᑦ 5 (1) 
ᐃᓄᒃᑎᑑᖅᑐᖓ ᐱᖁᔭᒃᓴᐃᑦ  (2) 
ᑎᓕᓯᓂᖅ ᓴᖅᑭᑕᐅᖁᑉᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐊᑐᖅᑐᑦ 
ᐃᓄᒃᑎᑑᓕᖅᑎᑕᐅᓯᒪᔪᑦ 

 (3) 

ᐱᔪᓐᓇᕐᓂᖃᕐᓂᖓ ᐱᖁᔭᐅᑉ ᐃᓄᐃᑦ ᐅᖃᐅᓯᖓᑎᒍᑦ  (4) 
ᐊᑐᐊᒐᐃᑦ 6 
  

ᓄᓇᕗᒥ ᐱᖁᔭᑎᒎᒃᑐᑦ ᑐᓴᑕᐅᔭᕆᐊᓖᑦ  
  
ᑎᑎᖅᑲᑎᒍᑦ ᓴᖅᑭᑕᐅᖃᑕᕐᓂᖏᑦ ᓄᓇᕗᒻᒥ ᒪᓕᒐᐅᔪᓕᒫᓄᑦ 
ᑎᑎᖅᑲᒃᑯᕕᖓᓄᑦ 

 
7 (1) 

ᐃᓄᐃᑦ ᐅᖃᐅᓯᖓᒍᑦ ᑐᑭᓕᐅᕐᕆᓂᖅ  (2) 

ᒫᓐᓇᒧᑦ ᑎᑭᓪᓗᒍ: ᔪᓗᐃ 1, 2021 

 

C.S.Nu.,c.O-20 
 

ii 

ᐊᐅᓚᑕᐅᓂᖓ ᒪᓕᒐᓕᕆᓂᒃᑯᑦ  
  
ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᕕᒃᑯᑎᑐᓘᓐᓃᑦ 8 (1) 
ᓇᑦᓕᕌᕈᓐᓇᕐᓂᖅ ᐅᖃᐅᓯᕐᓂᒃ  (2) 
ᑐᑭᓕᐅᖅᑕᐅᓂᖓ ᐃᓅᖃᑎᒌᓄᑦ ᐃᖅᑲᑐᐃᔪᑏᑦ  (3) 
ᑐᓵᔨᒥᒃ ᐊᑐᕐᓗᓂ  (4) 
ᑐᓵᔨᐅᓂᖅ ᐊᑕᐅᑦᓯᑰᖅᑐᒃᑯᑦ ᐅᕝᕙᓘᓐᓃᑦ ᓂᑭᑖᕐᓗᑎᒃ  (5) 
ᐃᓱᒪᓕᐅᕈᑕᐅᔪᑦ, ᑎᓕᓯᑦᔪᑏᑦ ᐊᒻᒪᓗ ᐃᖅᑲᑐᐃᔪᑕᐅᔪᑦ 9 (1) 
ᑭᒃᑯᓕᒫᓄᑦ ᐅᕝᕙᓘᓐᓃᑦ ᐊᓯᖏᑦ ᐅᐸᒐᐅᕙᒃᑐᑦ  (2) 
ᑭᖑᕙᕆᐊᕈᑎᖃᕐᓂᖅ ᑐᓵᔨᖃᕐᓂᐊᕐᓂᖅ ᐱᑦᔪᑎᒋᑦᓗᒍ  (3) 
ᐅᖃᐅᓯᒃᑯᑦ ᑐᓂᓯᓂᕐᒥ ᐃᓱᒪᓕᐅᕈᑎᐅᔪᒥᓂᒥᒃ 
ᐊᑦᑐᑕᐅᓂᖃᙱᑐᒥᑦ 

 
 (4) 

ᐊᑐᕐᓂᖓ ᐊᒃᑐᖅᑕᐅᓂᐊᖏᑦᓗᓂ  (5) 
ᒪᓕᒐᐃᑦ ᐃᖅᑲᑐᐃᕕᒃᒥ 10 
  
ᑐᓴᖅᑎᑦᓯᖃᑕᕐᓂᖅ ᐅᑯᓂᖓ ᐊᒻᒪᓗ ᐱᔨᑦᓯᕋᕐᓂᖅ ᑭᒃᑯᓕᒫᓄᑦ  
  
ᓇᓗᓇᐃᒃᑯᑕᐃᑦ ᖃᐅᔨᑲᐃᔪᑏᑦᓗ 11 (1) 
ᐱᓕᕆᐊᕆᔭᐅᔭᕆᐊᖃᖅᑐᑦ ᐊᐅᓚᑦᓯᔨᐅᓂᕐᒧᑦ ᐊᖏᔪᖅᑳᕆᔭᒧᑦ  (2) 
ᐊᓯᖏᑦ ᑐᓴᐅᒪᑦᔪᓯᕆᓂᖅ ᐊᑐᕐᓗᒍ ᐊᒻᒪᓗ ᐱᔨᑦᓯᕋᖅᑕᐅᓂᖏᑦ 
ᑭᒃᑯᓕᒫᑦ 

 
12 (1) 

ᐊᖏᔪᖅᑲᐅᕕᒃᒥ ᐅᕝᕙᓘᓐᓃᑦ ᑎᑎᕋᕐᕕᖓᓂ  (2) 
ᐊᓯᖏᑦ ᑎᑎᕋᕐᕖᑦ ᐱᔨᑦᓯᕋᖅᑕᐅᔪᒪᓂᖃᖅᑐᑦ  (3) 
ᐊᓯᖏᑦ ᑎᑎᕋᕐᕖᑦ ᒐᕙᒪᒃᑯᑦ ᐱᓕᕆᕕᖏᓐᓂ  (4) 
ᑭᒐᖅᑐᐃᑦᔪᑕᐅᔪᑦ ᓇᓗᓇᖏᑦᑐᑦ ᖁᒃᕙᖅᓴᐃᑦᔪᑕᐅᓂᐊᖅᑐᑦ 
ᓄᓇᖃᖅᑳᕐᓂᑯᐃᑦ ᐅᖃᐅᓯᖏᓐᓂᒃ 

 
 (5) 

ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᑎᒍᑦ ᑐᓴᐅᒪᖃᑕᐅᑎᓂᖅ  (6) 
ᐱᓕᕆᐊᖑᔭᕿᐊᓖᑦ ᐊᖓᔪᖅᑳᖓᓄᑦ ᐊᐅᓚᑦᓯᔨᖏᑕ  (7) 
ᓄᓇᓕᖕᓂᑦ ᑐᓴᐅᒪᖅᑲᑦᑕᐅᑎᓂᕐᒧᑦ ᐊᒻᒪᓗ ᐱᓯᑦᑎᕋᐅᑎᖏᑦ  (8) 
  

ᐊᐅᓚᑦᑎᓂᖅ ᐊᒻᒪᓗ ᓵᑕᒃᓴᐅᔾᔪᑎᖃᕈᓐᓇᕐᓂᖅ  
  
ᐅᖃᐅᓯᓕᕆᓂᕐᒧᑦ ᒥᓂᔅᑕ 13 (1) 
ᓯᕗᒧᐊᒃᓴᖅᑕᖓ  (2) 
ᐊᑐᓕᖅᑎᑦᓯᓂᖅ ᐸᕐᓇᑕᐅᓯᒪᔪᒥᒃ  (3) 
ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᐃᒪᓐᓇᐃᓕᐅᖁᔨᓗᓂ  (4) 
ᓯᕗᓕᖅᑏᑦ ᑲᑦᑎᒪᔨᖏᑦᑕ ᑲᒪᒋᔭᕆᐊᓕᖏᑦ  (5) 
ᓇᖕᒥᓂᖅᓱᕐᓗᓂ ᐊᐅᓚᓐᓂᐊᕐᓂᖓ  (6) 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑮᓇᐅᔭᖏᑦ 13.1 (1) 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 

ᐱᑦᔪᑎᖏᑦ  (2) 
ᐊᒥᐊᒃᑯᖏᑦ  (3) 
ᑐᓂᕐᕈᓯᐊᖑᖃᑕᖅᑐᓄᑦ  (4) 
ᖃᓄᐃᓕᐅᖁᔭᐅᔪᒥᒃ ᒪᓕᒐᒃᓴᖃᖅᑎᑕᐅᑦᓗᑎᒃ  (5) 
ᑎᓕᓯᓂᖅ ᐱᔪᓐᓇᕐᓂᒃᑯᑦ  (6) 
ᐱᕈᖅᐸᑦᓕᐊᔪᑦ  (7) 
ᕿᑐᕐᖏᐅᒐᖏᑦ ᐊᒻᒪᓗ ᑮᓇᐅᔭᓕᐊᖏᑦ  (8) 
ᑮᓇᐅᔭᐃᑦ ᐊᑭᓕᐅᑎᒃᓴᐃᑦ  (9) 
ᐊᑭᓕᒃᓴᖃᕆᐊᖃᙱᑐᖅ  (10) 
ᑮᓇᐅᔭᓕᕆᓂᒃᑯᑦ ᐊᕐᕋᒍᖓ  (11) 
ᑮᓇᐅᔭᖃᕐᕕᖏᑦ  (12) 
ᐊᖏᐅᑏᑦ 14 (1) 
ᐊᓯᖏᑦ ᐊᖏᐅᑕᐅᓯᒪᔪᑦ  (2) 
ᒥᓂᔅᑕᐅᑉ ᑐᓴᖅᑎᑦᓯᔪᑎᒋᖃᑕᖅᑕᖏᑦ ᐊᕐᕌᒍᑕᒫᖅᓯᐅᑎᒥᒃ 15 (1) 
ᖃᐅᔨᒃᑲᐃᓂᖅ ᐊᑐᓕᖅᑎᑕᐅᓂᖓᓄᑦ ᐸᕐᓇᑕᐅᓯᒪᔪᓂᒃ  (2) 
ᑐᓴᕈᓯᐊᖑᔪᖅ ᐱᑦᔪᑎᓕᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 
ᓯᕗᒧᐊᒃᓴᑦᑕᐅᓂᖓ ᑮᓇᐅᔭᖏᑕ 

 
 (2.1) 

ᓴᖅᑭᑕᐅᓂᖓ ᐊᕐᕌᒍᑕᒫᖅᓯᐅᑎᐅᑉ  (3) 
  

ᐅᖃᐅᓯᓕᕆᓂᕐᒧ ᑭᒡᒐᑐᐃᔨ  
  

ᑎᒃᑯᐊᖅᑕᐅᓂᖓ ᐊᒻᒪᓗ ᐱᓕᕆᐊᒃᓴᖃᖅᑎᑕᐅᓂᖓ 
ᐅᖃᐅᓯᓕᕆᓂᕐᒧᑦ ᑭᒡᒐᑐᐃᔨ 

 

  
ᑎᒃᑯᐊᖅᑕᐅᓂᖓ ᐅᖃᐅᓯᓕᕆᓂᕐᒧ ᑭᒡᒐᑐᐃᔨᐅᑉ 16 (1) 
ᐱᔪᓐᓇᕐᓂᖃᕐᓂᖅ  (2) 
ᐊᓯᖏᑦ ᐱᔪᓐᓇᕆᐊᓕᖏᑦ  (2.1) 
ᓱᓕᓂᐊᕐᓂᕋᐅᑎ ᐃᔾᔪᔪᒥᒃ ᐸᑎᒻᒥᓗᓂ ᑎᑎᕋᕐᕕᖕᒥᑦ  (2.2) 
ᐃᓚᒋᔭᐅᖏᑐᖅ ᒐᕙ ᒪᒃᑯᓐᓄᑦ  (3) 
ᐃᖅᑲᓇᐃᔭᖅᑎᐅᑯᑖᒃᑐᕕᓂᕐᓄᑦ ᐃᑲᔫᑏᑦ  (3.1) 
ᖃᓄᖅ ᐊᑯᓂᐅᑎᒋᔪᒥᒃ ᐃᖅᑲᓇᐃᔭᕐᕋᔭᕐᓂᐊ  (4) 
ᓯᕗᒧᐊᒃᑎᑕᐅᓂᖓ ᐃᓱᓕᓐᓂᖓᑕ  (5) 
ᐲᖅᑕᐅᓂᖓᑕ ᐊᐅᓚᓯᔨᖓᓄᑦ ᐊᒻᒪᓗ ᐱᔨᑦᓯᕋᖅᑎᖏᑕ 
ᑲᑎᒪᔨᓄᑦ 

 
 (6) 

ᖃᓄᐃᓕᖓᓂᖓᑕ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᓄᑦ  (7) 
ᓄᖅᑲᕐᓂᖅ 17 (1) 
ᐱᖅᑕᐅᓂᖓ ᐱᑦᔪᑎᖃᕐᓗᓂ ᐅᕝᕙᓘᓐᓃᑦ ᐊᔪᓕᕆᓂᕐᒧᑦ  (2) 
ᓄᖅᑲᖓᖅᑎᑕᐅᑲᐃᓐᓇᓂᖅ  (3) 
ᐃᓱᓕᕝᕕᖓᑕ ᓄᖅᑲᖓᖅᑎᑕᐅᑲᐃᓐᓇᓂᐅᑦ  (4) 

ᐃᓇᖏᖅᓯᓯᒪᑲᐃᓐᓇᖅᑐᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒥᒃ 18 (1) 
ᐊᑯᓂᐅᑎᒋᓂᖓ  (2) 
ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᕐᓂᑦᒧ ᑭᒡᒐᖅᑐᐃᔨ 19 (1) 
ᐊᑯᓂᐅᑎᒋᓂᖓ  (2) 
ᐊᑐᖅᑕᐅᔭᕆᐊᓖᑦ ᐊᑦᔨᐅᖏᑦᑐᒃᑯᑦ ᑎᒃᑯᐊᖅᑕᐅᓯᒪᔪᒥᒃ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᒥᑦ 

 
20 

ᐃᖅᑲᓇᐃᔭᖅᑏᑦ 20.1 (1) 
ᐱᖃᓯᐅᑎᙱᑐᑦ  (1.1) 
ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐱᖁᔭᖓ  (2) 
ᐊᐅᓚᑦᓯᔨᒻᒪᕆᒃ  (3) 
ᐃᑲᔪᖅᑎᖃᖃᑕᕐᓂᖅ 21 (1) 
ᐃᓄᑐᖃᐃᑦ  (2) 
ᐱᓕᕆᐊᕆᔭᕆᐊᖃᖅᑕᖏᑦ ᐅᖃᐅᓯᓕᕆᓂᕐᒧᑦ ᕿᒡᒐᖅᑐᖅᑎᐅᑉ 22 (1) 
ᐱᓕᕆᐊᖑᑦᓚᑖᕆᐊᓖᑦ  (2) 
ᐱᔪᓐᓇᐅᑎᖃᖅᑎᓯᓂᖅ ᐊᓯᖏᓐᓂᒃ ᐱᓕᕆᐊᖑᔭᕆᐊᓕᒃᓂᒃ 
ᐅᕝᕙᓘᓐᓃᑦ ᐱᔪᓐᓇᐅᑎᓂᒃ 

 
 (3) 

ᐃᓄᐃᑦ ᖃᐅᔨᒪᔭᑐᖃᖏᑦ 22.1 (1) 
ᐊᓯᖏᑦ ᐃᓄᐃᑦ ᐃᓄᓯᕐᒧᑦ ᐅᐱᒋᔭᖏᑦ  (2) 
ᐃᓱᒪᖅᓲᑎᖃᕈᓐᓇᖅᑎᑕᐅᓂᖅ ᐱᓕᕆᑦᔪᑎᖃᖅᑎᑦᓗᒋᑦ 23 (1) 
ᓴᐳᒻᒥᔭᐅᓂᖓ ᑐᕌᖓᔪᑦ ᑎᑎᕋᓂᕐᓗᒃᓂᕐᒧᑦ 
ᐅᖃᐅᓯᕐᓗᒃᓂᕐᒧᑦᓘᓐᓃᑦ 

 
 (2) 

ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᖏᑦ 

24 (1) 

ᓴᖅᑭᑦᑎᓂᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᕐᒥᒃ  (2) 
  
ᑲᙳᓇᖅᑑᑎᑦᑎᓂᖅ ᐊᒻᒪᓗ ᓴᖅᑭᑕᐅᔭᕆᐊᓖᑦ ᑐᓴᖅᑕᐅᑎᓂᒃ  
  
ᑲᙳᓇᖅᑑᑎᑦᑎᓂᖅ 25 (1) 
ᓴᖅᑭᑕᐅᔭᕆᐊᖃᒻᒪᕆᒃᑐᑦ  (2) 
ᓴᖅᑮᓂᖅ ᐃᖅᑲᖅᑐᐃᕕᒃᑯᑎᒍ ᑕᒪᑐᒪ ᐱᖁᔭᖅ ᒪᓕᒡᓗᒍ  (3) 
ᓴᖅᑭᑕᐅᓯᒪᓃᑦ ᐊᑐᖅᑕᐅᔪᓐᓇᖏᑦᑐᑦ  (4) 
ᓯᕗᓪᓕᐅᔾᔭᐅᓯᒪᐃᓐᓇᕆᐊᓕᒃ  (5) 
  

ᒪᓕᒃᑕᐅᔭᕆᐊᓖᑦ, ᑲᒪᔪᑏᑦ ᐊᒻᒪᓗ ᑕᑕᑎᕆᐊᓖᑦ  
  
ᒪᓕᒃᑕᐅᔭᕆᐊᓖᑦ, ᑲᒪᔪᑏᑦ ᐊᒻᒪᓗ ᑕᑕᑎᕆᐊᓖᑦ 25.1 (1) 
ᑐᑦᓯᕋᐅᑎᒃ ᑕᐃᑲᓂ ᐃᓚᖏᑕ 3-ᒥᑦ ᑎᑭᓪᓗᑎᒃ 5-ᒧᑦ 
ᒪᓕᒐᓕᐊᖑᔪᓂᕆᓂᕐᒧᑦ ᐱᖁᔭᖓᓂ 

 
 (2) 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᕐᑯᔭᖅ 
 

ᐱᖏᐊᓐᓂᖓ 
 

ᐃᓕᑕᖅᓯᓂᖅ ᐱᑕᖃᕐᓂᖓᓄᑦ ᐱᖓᓱᓂᒃ ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓂᒃ ᓄᓇᓕᐅᔪᓂ 
ᓄᓇᕗᑦ ᐃᓗᐊᓂ ᐅ ᑕᐃᑦᓱᒪᓂᐊᓗᓂᒃ, ᐊᒻᒪᓗ ᓱᓕᒃᑲᓐᓂᖅ ᐊᑐᖅᑕᐅᔭᒃᓱᓂ 
ᐅᑭᐅᖅᑕᖅᑐᒥ, ᐃᓚᒋᔭᐅᑦᓗᓂ ᑕᒪᓐᓇ ᐊᑦᔨᐅᖏᑑᓂᖅ ᑲᓇᑕᒥ; 
 
ᑕᒪᓐᓇ ᐃᓕᑕᕆᔭᐅᓯᒪᑎᑦᓗᒍ ᐃᓅᓯᕐᒧᑦ ᐊᑕᖃᑎᒌᑦᓯᐊᕐᓂᕐᒧᑦ ᐃᓄᒃᓄᑦ ᓄᓇᕗᒥ, 
ᐊᑦᔨᒌᒃᑐᒥᒃ ᐃᓄᐃᑦ ᐅᖃᐅᓯᖓᒍᑦ, ᐊᒻᒪᓗ ᖃᐅᔨᒪᔭᐅᓂᖃᑦᓯᐊᖅᓱᓂ ᓄᓇᖃᖅᑳᖅᓯᒪᔪᓄᑦ 
ᑐᖓᕕᒋᔭᐅᔭᕆᐊᖓᓂᒃ ᐃᓄᐃᑦ ᐱᖅᑯᓯᖓ ᒪᓕᒃᓗᒍ ᐊᒻᒪᓗ ᒫᓐᓇ ᐊᑐᖅᑕᐅᖃᑕᕐᓂᖓ 
ᐊᒻᒪᓗ ᓇᔪᖅᑕᐅᓂᖏᑦ ᓄᓇᐃᑦ, ᐃᒪᐃᑦ ᐊᒻᒪᓗ ᓯᑯ ᑕᒫᓃᑦᑐᖅ ᒪᓐᓇ ᓄᓇᕗᒥ, 
ᐃᓚᒋᔭᐅᑦᓗᓂ ᓄᓇᕗᒥ ᐱᖅᑯᓯᕆᔭᐅᑦᓗᓂ ᑲᓇᑕᒥ; 
 
ᓇᓗᓇᐃᖅᓯᑦᑎᐊᕐᓗᓂ ᐃᒫᒃ, ᐊᓯᐊᒍᖔᖅ ᑭᖑᓂᐅᓚᐅᖅᑐᒥᒃ ᐊᑐᖅᑕᐅᕙᓚᐅᖅᑐᑦ ᑕᐃᒫᒃ 
ᐃᓄᐃᑦ ᐅᖃᐅᓯᖓ ᒪᓕᒐᑎᒍᑦ, ᐃᓅᖃᑎᒌᖕᓂᒃᑯᑦ ᐊᒻᒪᓗ ᐃᓕᖅᑯᓯᑎᒍᑦ 
ᐃᓚᒋᔭᐅᖃᑕᐅᓚᐅᕐᒪᑕ ᒐᕙᒪᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ, ᐱᔪᒥᓇᕋᓗᐊᖅᐳᖅ ᐃᓄᐃᑦ 
ᐅᖃᐅᓯᖓ ᐃᓕᑕᕆᔭᐅᓗᓂ ᐃᒪᐃᑦᑑᓗᓂ 

(a) ᓄᓇᖃᖅᑳᖅᓯᒪᔪᑎᒍᑦ ᐅᖃᐅᓯᕆᔭᐅᓗᓂ ᓄᓇᕗᒻᒥ, 
(b) ᐅᖃᐅᓯᖅ ᐊᑐᖅᑕᐅᓗᓂ ᐊᒻᒪᓗ ᐊᑐᖅᑕᐅᔪᒪᓂᖅᓴᐅᓗᓂ 

ᐅᓄᕐᓂᖅᓴᓄᑦ ᓄᓇᕗᒻᒥᐅᑕᓄᑦ, 
(c) ᓇᓗᓇᐃᒃᑯᑕᑦᑎᐊᕙᐅᓂᖃᕐᓗᓂ ᐅᕙᑦᑎᐊᕈᓕᑕᕆᓚᐅᖅᑕᖏᑦᑕ 

ᖃᓄᐃᓕᐅᖃᑦᑕᖅᓯᒪᓂᕆᔭᖏᓐᓂᒃ ᐊᒻᒪᓗ ᐃᓄᖏᓐᓄᑦ ᓄᓇᕗᒻᒥ 
(d) ᐱᑕᖃᕆᐊᖃᖅᑐᖅ ᐊᒻᒪᓗ ᐸᕐᓇᐅᑎᖃᑦᑎᐊᓗᓂ ᐅᑯᓂᖓ 

(i) ᐱᐅᓯᒋᐊᖅᑎᑕᐅᓗᓂ ᐃᓄᐃᑦ 
ᐃᓅᖃᑎᒌᖃᑦᑕᐅᑎᓂᕆᔭᖏᓐᓂᒃ ᐊᒻᒪᓗ 
ᐃᓕᖅᑯᓯᑦᑎᐊᕆᖕᓂᕐᒧᑦ, ᐊᒻᒪᓗ ᐱᖅᑯᓯᒃᑯᑦ, 
ᐋᖅᑭᒃᑕᐅᓯᒪᔪᑦ ᒪᓕᒃᓗᒋᑦ ᓄᓇᕗᒻᒥᑦ ᐊᖏᕈᑎᖏᓐᓂᑦ; 
ᐊᒻᒪᓗ 

(ii) ᓴᖅᑭᑦᑎᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ, ᐊᒻᒪᓗ 
ᒐᕙᒪᒃᑯᑦ ᐊᑐᐊᒐᖏᓐᓂᒃ, ᐱᓕᕆᐊᒃᓴᖏᓐᓂᒃ ᐊᒻᒪᓗ 
ᐱᔨᑦᑎᕋᐅᑎᖏᓐᓂᒃ, ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒻᒥᑦ 
ᐊᖏᕈᑎᖏᓐᓂᑦ; 

 
ᐱᔪᒪᔭᐅᓂᕆᓯᒪᔭᖓ ᑕᒪᓐᓇ ᐃᓄᐃᑦ ᐅᖃᐅᓯᖓᓄᑦ, ᖃᓗᓈᑎᑐᑦ ᐊᒻᒪᓗ ᐅᐃᐅᐃᑎᑐᑦᓗ 
ᐅᖃᐅᓯᖅ ᐅᖃᐅᓯᐅᑎᑦᓗᒋᑦ ᐃᓕᑕᕆᔭᐅᓯᒪᔪᑦ ᓄᓇᕗᒥ, ᐊᑦᔨᒌᒃᑐᒥᒃ 
ᐃᓕᑕᕆᔭᐅᓂᖃᖅᓱᑎᒃ ᐊᒻᒪᓗ ᐊᑦᔨᒌᒃᑐᒥᒃ ᐱᔪᓐᓇᕐᓂᖃᖅᓱᑎᒃ ᐊᒻᒪᓗ ᐊᑐᐃᓐᓇᐅᑦᓗᑎᒃ 
ᐃᓕᑕᕆᐅᔭᓯᒪᑦᓗᑎᒃ ᐅᖃᐅᓯᐅᑦᓗᑎᒃ; 

ᓇᓗᓇᐃᖅᓯᑦᑎᐊᕐᓗᓂ ᐃᒫᒃ ᑕᒪᓐᓇ ᖃᐅᔨᒪᓐᓇᖅᑎᑦᓗᒍ ᐃᓄᖏᑦ ᓄᓇᕗᑦ 
ᐱᔪᓐᓇᐅᑎᖃᕐᒪᑕ ᐊᑐᕈᓐᓇᕐᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ ᑕᒪᒃᑭᕐᓗᒍ ᐃᓚᐅᑎᑦᓗᒍ 
ᐊᓯᖏᓐᓄᑦ ᐅᖃᐅᓯᕐᓄᑦ ᐃᓕᑕᕆᔭᐅᓯᒪᔪᓄᑦ, ᐊᒻᒪᓗ ᑕᒪᓐᓇ ᓴᓐᖏᓂᖃᑦᓯᐊᕆᐊᓕᒃ 
ᓴᐳᒥᔭᐅᑦᓯᐊᖁᑉᓗᒍ ᐊᒻᒪᓗ ᓯᕗᒧᐊᒃᓴᖅᑕᐅᑦᓯᐊᖁᑉᓗᒍ ᐃᓄᐃᑦ ᐅᖃᐅᓯᖓᑦ ᐊᒻᒪᓗ 
ᐃᓄᐃᑦ ᐱᖅᑯᓯᖓ, ᐊᒻᒪᓗ ᐃᓚᐅᓂᖃᑦᓯᐊᕐᓗᓂ ᑲᓇᑕᒥ ᐊᑐᖅᑕᐅᕙᑦᓕᐊᔪᓄᑦ, 
ᐃᓚᐅᓗᓂ ᑕᒪᓐᓇ ᓄᓇᕐᔪᐊᒥ ᒐᕙᒪᓕᕆᓂᐅᑉ ᐊᔪᖏᓐᓂᖏᑦ, ᓯᓚᕐᔪᐊᓕᒫᒥ 
ᐊᖏᕈᑕᐅᓂᖓᑦ ᐱᕙᓪᓕᐊᓂᕐᒧᑦ, ᐃᓅᖃᑎᒌᖕᓂᕐᒧᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ 
ᐱᔪᓐᓇᐅᑎᖏᑦ ᐊᒻᒪᓗ ᓴᐳᑎᔭᐅᓯᒪᓂᖏᑦ ᐊᑦᔨᒌᖏᑦᑐᑦ ᐱᖅᑯᓯᖏᑦ ᐱᑦᔪᑎᒋᑦᓗᒋᑦ 
ᐋᖅᑭᑕᐅᓯᒪᔪᓄᑦ ᒥᐊᓕᒐᐃᑦ ᑲᑐᔨᖃᑎᒌᖓᓐᓄᑦ; 
 
ᑕᒪᒃᑯᐊ ᖃᐅᔨᒪᑦᓗᒋᑦ ᓄᓇᕗᒥ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ ᒪᓕᒋᐊᖃᕐᒪᑕ 
ᐱᖁᔭᖓᓂ 32 ᑕᕝᕙᓂ ᓄᓇᕗᒻᒥᑦ ᐊᖏᕈᑎᖏᓐᓂᑦ ᐋᖅᑭᒃᓯᒪᓂᖓ ᐊᒻᒪᓗ 
ᑲᔪᓯᑎᑕᐅᔭᕆᐊᖃᕐᓂᖏᑦ ᐊᒻᒪᓗ ᐱᔨᑦᓯᕋᐅᑕᐅᓇᔭᖅᑐᑦ ᑕᕝᕙᓂ ᒪᓕᒃᑕᐅᔭᕆᐊᓕᒃᓂ 
ᐃᓄᒃᓄᑦ, ᐊᒻᒪᓗ ᓄᓇᕗᒥ ᑲᓇᑕᒻᒥᓗ ᑖᒃᑯᐊ ᒐᕙᒪᐅᑦᓗᑎᒃ ᐃᓚᒌᒃᒪᑕ 
ᐊᑐᓕᖅᑎᑦᓯᔨᐅᓂᐊᕐᓗᑎᒃ ᓄᓇᐅᑦᓗ ᐊᑐᖅᑕᐅᓂᖓᓂᒃ ᐱᔪᓐᓇᐅᑎᖏᑎᒍᑦ ᐃᓄᐃᑦ; 
 
ᐊᖏᖅᓯᒪᑦᓯᐊᕐᓗᑎᒃ ᓴᐳᒥᑦᓯᐊᕐᓂᐊᕐᓂᕐᒧᑦ, ᓯᕗᒧᐊᒃᓴᐃᓂᕐᒧᑦ ᐊᒻᒪᓗ 
ᐊᑐᓕᖅᑎᑕᐅᕙᑦᓕᐊᓂᖓᓄᑦ ᐃᓄᐃᑦ ᐅᖃᐅᓯᖓᓂᒃ, ᐃᓄᐃᑦ ᐃᓕᑕᕆᔭᐅᓯᒪᓂᖏᓐᓂᒃ 
ᐊᒻᒪᓗ ᐃᓄᐃᑦ ᐱᖅᑯᓯᖓ ᐊᑐᖅᑕᐅᑦᓯᐊᖁᑉᓗᒍ ᓄᓇᕗᒥ; 
 
ᐊᑐᕈᒪᑦᓯᐊᕐᓂᕐᒥᒃ ᐱᖁᔭᑎᒍᑦ ᐊᑐᖅᑕᐅᓂᕆᓇᔭᖅᑕᖓᓂᒃ ᐃᓄᐃᑦ ᐅᖃᐅᓯᖓᑕ 
ᑕᒪᒃᑭᑦᓯᐊᕐᓗᒍ ᐅᕝᕙᓘᓐᓃᑦ ᐊᓯᖏᑦ ᐃᓕᑕᕈᔭᐅᓯᒪᔪᑦ ᐱᑦᔪᑎᖃᖅᑐᑦ ᓄᓇᕗᒥ 
ᐊᑲᓈᖅᓯᒪᓕᖅᐸᑦ ᑕᒪᑐᒧᒪ ᐊᑐᖅᑕᐅᖃᑦᑕᕐᓂᖓ; 
 
ᓇᓗᓇᐃᖅᓱᓂ ᑖᑦᓱᒪ ᐅᖃᖅᑎᑦᓯᔨᐅᑉ ᐱᔪᓐᓇᕐᕕᒋᔭᖓᓂ ᐅᖓᑖᓄᑦ ᐱᔪᓐᓇᐅᑕᐅᔪᑦ 
ᐊᒻᒪᓗ ᐱᖅᑯᓯᐅᔪᑦ ᒪᓕᒐᓕᐅᕐᕕᒃᒥ ᐊᒻᒪᓗ ᓯᓚᑖᒎᕐᓗᑎᒃ ᑕᒪᒃᑯᐊ ᐃᖅᑲᑐᐃᕕᐅᔪᑦ 
ᓄᓇᕗᒥ ᐊᑐᐊᒐᓕᐅᕈᓐᓇᕐᓗᑎᒃ ᓇᖕᒥᓂᖅ ᐱᖁᔭᑎᒎᖅᑐᓂᒃ ᐊᑕᓂᖃᖅᑐᓂᒃ 
ᑭᓇᑐᐃᓐᓇᕐᒧᑦ ᑐᕌᖅᑐᓂᒃ; 
 
ᑕᒪᓐᓇ ᓯᕗᒧᐊᒃᓴᖅᑕᓗᒍ ᐱᑦᔪᑎᖓ ᐊᒻᒪᓗ ᐊᑐᓕᖅᑎᑕᐅᑦᓯᐊᖁᑉᓗᒍ ᓄᓇᕐᔪᐊᓕᒫᒧᑦ 
ᐃᓕᑕᕆᔭᐅᓯᒪᓗᓂ ᐊᒻᒪᓗ ᐱᖁᔭᕐᔪᐊᑎᒎᕐᓂᖓ ᐊᑐᖅᑎᑕᐅᓗᓂ ᑕᒪᓐᓇ ᐃᓄᐃᑦ 
ᐅᖃᐅᓯᖓ ᓯᕗᑦᓕᐅᔭᐅᑦᓗᓂ ᐊᒻᒪᓗ ᐃᓕᑕᕆᔭᐅᓯᒪᓕᓂ ᐅᖃᐅᓯᕆᔭᐅᓂᐊᕐᓗᓂ ᑲᓇᑕᒥ 
ᓄᓇᕗᑦ ᐃᓗᐊᓂ; 
 
ᑕᒪᓐᓇ ᐃᓕᑕᕆᔭᐅᓯᒪᑦᓯᐊᕐᓗᓂ ᐱᖅᑯᓯᖓ, ᐃᓕᖅᑯᓯᖓ, ᐃᓕᖅᑯᓯᒃᑯᑦ 
ᐃᑲᔪᕐᓂᖃᕐᓂᐊᕐᓗᓂ ᐊᒻᒪᓗ ᐱᑦᔪᑎᖃᑦᓯᐊᕐᓗᓂ ᐃᓘᓐᓈᑎᒍᑦ ᑖᒃᑯᐊ ᐱᖓᓱᑦ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᓄᓇᓕᒃᓂ ᓄᓇᕗᒥ ᐊᒻᒪᓗ ᐅᑯᐊ ᒪᓕᒃᑕᐅᔭᕆᐊᖃᖅᑐᑦ 

(a) ᐋᖅᑭᒃᓯᓗᑎᒃ ᓇᓗᓇᐃᖅᓯᒪᑦᓯᐊᖅᑐᒥᒃ ᐅᖃᐅᓯᒃᑯᑦ 
ᐊᑐᖅᑕᐅᖃᑕᕐᓂᐊᖅᑐᓂᒃ ᐊᒻᒪᓗ ᐊᑐᐃᓐᓇᐅᓂᐊᖅᑐᓂᒃ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᒐᕙᒪᒃᑯᓐᓄᑦ ᐱᔨᑦᓯᕋᐅᑕᐅᓂᐊᖅᑐᓂᒃ ᑕᒃᑯᑎᒎᓇ ᐱᖓᓱᓄᑦ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ, 

(b) ᓴᐅᒥᑦᔭᐅᑦᓯᐊᕐᓗᓂ ᓯᕗᒧᐊᒃᓴᖅᑕᐅᑦᓯᐊᕐᓗᓂᓗ ᐅᐃᐅᐃᑎᑐᑦ 
ᐅᖃᐅᓯᖅ ᐊᒻᒪᓗ ᑕᒪᒃᑯᓇᓂ ᓄᓇᖃᖃᑕᐅᔪᓂ ᐅᐃᐅᐃᓂᒃ, 
ᒪᓕᐅᑎᓯᒪᑦᓯᐊᕐᓗᓂ ᑕᒪᑐᒧᖓ ᓄᓇᕗᒧᑦ ᐊᒻᒪᓗ ᑲᓇᑕᒧᑦ, 
ᒪᓕᒃᑕᐅᑦᓯᐊᕐᓗᑎᒃ ᒪᓕᒐᖏᑦ ᐊᖏᐅᑕᐅᓯᒪᓂᖏᑦ ᒪᓕᒃᓗᒋᑦ, 

(c) ᐊᐅᓚᑕᐅᔪᑎᒃᓴᖏᑦ ᐋᖅᑭᒃᓯᒪᑦᓯᐊᕐᓗᑎᒃ ᐊᕕᒃᑐᖅᓯᒪᔪᑎᒍᑦ 
ᐱᓕᕆᕕᐅᔪᓂ ᑕᒪᒃᑯᐊ ᐱᓇᓱᐊᖅᑕᐅᔭᕆᐊᓖᑦ ᐃᓄᒃᓄᑦ ᐊᒻᒪᓗ 
ᐅᐃᐅᐃᓄᑦ ᓄᓇᖃᖃᑕᐅᔪᓄᑦ ᓄᓇᕗᒥ ᓴᐳᔭᐅᒪᑦᓯᐊᖁᑉᓗᒋᑦ 
ᐊᒻᒪᓗ ᓴᓐᖏᓂᖃᑦᓯᐊᕐᓗᑎᒃ ᐃᓕᖅᑯᓯᖏᑦᓗ ᒪᓕᒃᑕᐅᑦᓯᐊᕐᓗᑎᒃ, 
ᓈᒪᑦᓯᐊᖅᑐᒥᒃ ᐃᓅᓯᒃᑯᑦ ᐊᒻᒪᓗ ᐱᖁᓯᑯᑦ ᓯᕗᓂᒃᓴᖅ 
ᐱᑦᔪᑎᒋᑦᓗᒍ; ᐊᒻᒪᓗ 

 
ᑐᑭᓯᓯᒪᑦᓯᐊᕐᓗᒍ, ᑕᒪᓐᓇ ᐱᑦᔪᑎᒋᑦᓗᒍ ᐱᖁᓰᑦ ᐊᑦᔨᒌᖏᑦᑐᑦ ᐅᐱᒋᔭᐅᔪᓄᑦ 
ᐅᖃᐅᓯᕆᔭᐅᓯᒪᔪᓄᑦ ᐊᒻᒪᓗ ᐊᑐᕐᓂᖃᕐᓂᖏᑦ ᑕᒪᒃᑯᐊ ᑲᓇᑕᐅᑉ ᒐᕙᒪᖏᑐᒍᑦ, ᓄᓇᕗᒥ 
ᐊᒻᒪᓗ ᐃᓄᐃᑦ ᐱᓇᓱᐊᖅᑕᖏᓐᓂ ᐃᓕᖓᓂᖃᖅᑐᓂᒃ ᑕᒪᑐᒧᖓ ᐱᖁᔭᒧᑦ, ᑕᕝᕙᓂ 
ᐃᓕᑕᕆᔭᐅᓯᒪᔪᓂ ᐅᖃᐅᓯᓂ ᐱᖁᔭᖓᓂ ᐃᓚᒋᔭᐅᑦᓯᐊᕐᓗᑎᒃ 
ᓴᖅᑭᑦᑎᑦᑎᔾᔪᑎᖃᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ ᖃᓄᐃᓕᐅᖅᐸᓪᓕᐊᓂᖃᖅᑎᓪᓗᒋᑦ 
ᐊᑦᔨᑲᓴᖓᓂᒃ ᐱᖁᔭᕐᔪᐊᕝ ᐱᖁᔭᑎᒍᑦ; 
 
ᓄᓇᕗᒥ ᑲᒥᓯᓇ, ᐅᑰᓈᖅᓱᓂ ᐊᒻᒪᓗ ᐅᖃᐅᔭᐅᓯᒪᑦᓗᓂ ᐊᒻᒪᓗ ᐊᖏᑦᑕᐅᓯᒪᑦᓗᓂ 
ᒪᓕᒐᓕᐊᖅᑎᓄᑦ, ᐊᑐᓕᖅᑎᑕᐅᓂᖓᓂᒃ ᐃᒪᐃᓕᖓᕗᖅ: 
S.Nu. 2020,c.15,s.143. 
 

ᑐᑭᓕᐊᑦ 
 
ᑐᑭᖏᑦ 
1. ᐃᓗᓕᖏᑦᑕ ᑖᔅᓱᒪ ᐱᖁᔭᐅᑉ, 
 
"ᐊᐅᓚᑦᑎᔩᑦ ᐊᖓᔪᖅᑳᖏᑦ" ᑐᑭᖃᖅᐳᖅ 

(a) ᐃᓚᒋᔭᐅᖃᑕᐅᕗᖅ ᐱᓕᕆᕝᕕᐅᑉ ᓄᓇᕗᑦ ᒐᕙᒪᖓᓂᒃ, ᒥᓂᔅᑕᐅᑉ 
ᑐᖏᓕᖓᑦ, 

(b) ᐃᓚᒋᔭᐅᖃᑕᐅᕗᖅ ᒪᓕᒐᓕᐅᖅᑎᑦ, ᒪᓕᒐᓕᐅᕐᕕᖕᒥ 
ᑎᑎᕋᖅᑎᒋᔭᐅᔪᖅ, 

(c) ᐃᓚᒋᔭᐅᖃᑕᐅᕗᖅ ᓄᓇᕗᒻᒥ ᐃᖅᑲᖅᑐᐃᔨᓕᕆᔨᒃᑯᑦ ᐅᕝᕙᓘᓐᓃᑦ 
ᐊᔪᐃᓐᓈᕆᐊᑲᓐᓂᕐᓂᒃᑯᑦ, ᑖᓐᓇ ᑎᑎᕋᖅᑎᐅᔪᖅ ᓄᓇᕗᒥ 
ᐃᖅᑲᑐᐃᔨᓕᕆᔨᒃᑯᓐᓄᑦ, 

(d) ᐃᓕᖓᓂᖃᖅᑐᑦ ᓄᓇᓕᒃᓄᑦ, ᑖᓐᓇᓗ ᑎᑎᕋᕐᕕᒃᒥ 
ᐊᐅᓚᑦᓯᔨᒻᒪᕆᖓ, ᐊᒻᒪᓗ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(e) ᐃᓚᒋᔭᐅᖃᑕᐅᕗᖅ ᒐᕙᒪᒃᑯᑦ ᑎᒥᖁᑎᖏᑦ ᐊᐅᓚᑦᑎᔨᖃᕐᕕᖏᑦ, 
ᐊᖓᔪᖅᑳᖅ ᐊᐅᓚᑦᑎᔨ ᐅᕝᕙᓘᓐᓃᑦ, ᐊᖓᔪᖅᑳᖃᙱᒃᑯᓂ 
ᐊᐅᓚᑦᑎᔨᒥᒃ, ᑕᐃᒪ ᐃᓄᒃ ᓲᕐᓗ ᒥᓂᔅᑕ ᑎᓕᓯᔪᓐᓇᖅᐳᖅ 
ᐊᐅᓚᑦᑎᔩᑦ ᐊᖓᔪᖅᑳᖓᓂᒃ ᑐᕌᒐᕆᖕᒪᒍ ᑖᓐᓇ ᐱᖁᔭᖅ; 
(administrative head) 

 
"ᐃᓄᐃᑦ ᐅᖃᐅᓯᖓ" ᑐᑭᖃᖅᐳᖅ ᐃᓄᐃᑦ ᐅᖃᐅᓯᖓᑦ ᐅᖃᐅᓯᕆᔭᐅᒪᓂᖓ ᒪᓕᒃᓗᒍ 
ᑕᕝᕙᓂ ᐃᓄᐃᑦ ᐅᖃᐅᓯᖏᓐᓄᑦ ᓴᐳᑦᔨᒪᓂᕐᒧᑦ ᐱᖁᔭᖓᓂ; (Inuit Language) 
 
"ᐃᖅᑲᖅᑐᐃᔾᔪᑎᓕᕆᔨᓄᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᕙᒃᑐᑦ-ᐃᖅᑲᖅᑐᐃᓂᕐᒧᑦ 
ᐱᔪᓐᓇᕐᓂᖃᖅᑎᑕᐅᔪᓂᒃ" ᑐᑭᖃᖅᐳᖅ ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᑦ, 
ᐊᔪᐃᓐᓇᕆᐊᕐᕕᖕᒧᑦ ᐃᖅᑲᖅᑐᐃᔪᓕᕆᔨᑦ ᐊᒻᒪᓗ ᐃᖅᑲᑐᐃᔪᓕᕆᓂᕐᒧᑦ ᐅᕝᕙᓘᓐᓃᑦ 
ᑎᒥᖁᑎᒋᔭᐅᕙᒃᑐᑦ-ᐃᖅᑲᖅᑐᐃᔪᓕᕆᓂᕐᒧᑦ ᐊᐅᓚᑕᐅᓪᓗᑎᒃ ᐱᖁᔭᕋᓛᑎᒍᑦ; 
(judicial or quasi-judicial body) 
 
"ᒪᓕᒐᓕᐅᕐᕕᒃ" ᑐᑭᖃᖅᐳᖅ ᒪᓕᒐᓕᐊᕐᕕᒃᒥ ᐊᒻᒪᓗ ᐃᓘᓐᓇᐃᓐᓂᒃ ᐱᓕᕆᕕᐅᔪᓂᒃ 
ᐊᒻᒪᓗ ᑎᑎᕋᕐᕕᒋᔭᖏᓐᓂᒃ, ᑭᓯᐊᓂ ᑕᕝᕙᓂ ᐃᓚᐅᖏᑦᑐᖅ ᐊᕕᒃᑐᖅᓯᒪᔪᑎᒍᑦ 
ᑎᑎᕋᕐᕕᖏᑦ ᒪᓕᒐᓕᐊᕐᑏᑦ; (Legislative Assembly) 
 
"ᐊᐅᓚᑦᑎᔩᑦ ᑲᑎᒪᔨᖏᑦ" ᑐᑭᖃᖅᐳᖅ ᐊᐅᓚᑦᑎᔩᑦ ᑲᑎᒪᔨᖏᑦ ᓴᖅᑭᑎᑕᐅᓯᒪᔪᖅ 
ᑖᒃᑯᓄᖓ ᒪᓕᒐᓕᐅᖅᑎᓄᑦ ᐊᒻᒪᓗ ᓯᕗᓕᕐᑏᑦ ᑲᑎᒪᔨᖏᓐᓄᑦ; 
(Management and Services Board) 
 
"ᒥᓂᔅᑕ" ᑐᑭᖃᖅᐳᖅ ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ ᓇᓗᓇᐃᖅᑕᐅᓯᒪᔪᖅ ᐃᓚᖓᓂᒃ 
ᑎᑎᕋᖅᑕᐅᓯᒪᔪᒥᒃ 13(1); (Minister) 
 
"ᐃᓕᑕᕆᔭᐅᓯᒪᔪᑦ ᐅᖃᐅᓰᑦ" ᑐᑭᖃᖅᐳᖅ ᐅᖃᐅᓰᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂᒃ 
ᑎᑎᕋᖅᑕᐅᓯᒪᔪᒥᒃ 3(1); (Official Languages) 
 
"ᒐᕙᒪᒃᑯᑦ ᑎᒥᖁᑎᖏᑦ" ᑐᑭᖃᖅᐳᖅ ᐊᓯᐊᑎᒍᑦ ᑐᑭᓕᐅᖅᑕᐅᓯᒪᖏᐸᑦ ᐊᑐᐊᒐᖏᑎᒍᑦ, 
ᑖᓐᓇ ᑎᒥᐅᑦᓗᓂ 

(a) ᐋᖅᑭᒃᑕᐅᓯᒪᓕᓐ ᐱᖁᔭᖏᑎᒍᑦᒃ ᓄᓇᕗᑦ, 
(b) ᒪᓕᒃᑕᐅᔭᕆᐊᓕᒃ ᐊᑐᖅᑕᐅᖁᔭᖓ ᒥᓂᔅᑕᐅᑉ ᐅᕝᕙᓘᓐᓃᑦ ᓯᕗᓕᕐᑏᑦ 

ᑲᑎᒪᔨᖏᑕ, ᐊᒻᒪᓗ 
(c) ᖃᐅᔨᒪᔭᐅᓂᖃᕐᓗᓂ ᒐᕙᒪᐅᔭᕆᐊᖓᓂᒃ ᒪᓕᒃᓗᒍ ᐃᓚᒃᑲᓐᓂᖓ 1(1) 

ᑕᕝᕙᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂ; (public agency) 
 
"ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ" ᑐᑭᖃᖅᐳᖅ 

(a) ᒐᕙᒪᖓᑦ ᓄᓇᕗᑦ, 
(b) ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᕕᒃᑯᑎᑐᓘᓐᓃᑦ, 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(c) ᒪᓕᒐᓕᐅᕐᕕᒃᒥ, ᐊᒻᒪᓗ 
(d) ᒐᕙᒪᒃᑯᑦ ᑎᒥᖁᑎᖓᑦᐱᓕᕆᕕᖏᑦ. (territorial institution) 

 
ᓄᓇᖃᖅᑳᓯᒪᔪᑦ ᐊᒻᒪᓗ ᐱᖁᔭᕐᔪᐊᑎᒍᑦ ᐱᔪᓐᓇᐅᑏᑦ ᓯᕗᓪᓕᐅᔾᔭᐅᓂᖏᑦ 
2. (1) ᐃᓗᓕᖏᑦ ᑐᑭᑖᖅᑎᑕᐅᔭᕆᐊᖃᖏᓚᒃ ᐊᓯᐊᒍᑦ ᓲᕐᓗ ᐊᑐᕈᓐᓃᖅᑎᑕᐅᓗᑎᒃ 
ᐅᕝᕙᓘᓐᓃᑦ ᐲᖅᓯᓗᑎᒃ ᐅᑯᓂᖓ 

(a) ᖃᓄᐃᓕᖓᓂᖏᑕ ᐅᑯᓇᓂ ᐅᕝᕙᓘᓐᓃᑦ ᓇᑦᓕᑐᐃᓐᓇᖏᑦ 
ᐱᖁᔭᕐᔪᐊᑎᒍᑦ ᐅᕝᕙᓘᓐᓃᑦ ᐊᓯᖏᑦ ᑐᕌᖓᔪᑦ ᖃᓗᓈᑎᑐᑦ 
ᐅᕝᕙᓘᓐᓃᑦ ᐅᐃᕖᑎᑐᑦ ᐅᖃᐅᓯᖏᓐᓄᑦ; 

(b) ᓇᑦᓕᑐᐃᓐᓇᖏᑦ ᐊᑐᐃᓐᓇᐅᔪᑦ ᓄᓇᖃᖅᑳᖅᓯᒪᔪᓄᑦ ᐅᕝᕙᓘᓐᓃᑦ 
ᐊᖏᐅᑕᐅᓯᒪᔪᓄᑦ ᐱᔪᓐᓇᐅᑎᓄᑦ ᓄᓇᖃᖄᖅᓯᒪᔪᓄᑦ ᑲᓇᑕᒥ 
ᒪᓕᒃᓗᒍ ᑎᑎᕋᖅᓯᒪᔪᐊ 35 ᑕᕝᕙᓂ ᑲᓇᑕᐅᑉ ᐱᖁᔭᕐᔪᐊᖓᓂ, 
1982, ᐃᓚᒋᔭᐅᓗᓂ ᑭᓯᐊᓂ ᑕᒪᒃᑭᖏᑲᓗᐊᕐᓗᒍ, 
(i) ᒪᓕᒃᑕᐅᔭᕆᐊᓖᑦ, ᐱᔪᓐᓇᐅᑏᑦ ᐊᒻᒪᓗ ᓯᕗᒧᐊᒃᓴᐅᑕᐅᔪᑦ 

ᐅᖃᐅᑕᐅᓯᒪᔪᑦ ᓄᓇᕗᒻᒥᑦ ᐊᖏᕈᑎᖏᓐᓂᑦ, 
(ii) ᖃᓄᐃᑐᑐᐃᓐᓇᐃᑦ ᐱᓕᕆᐊᖑᔭᕆᐊᓖᑦ ᐊᑐᓕᖅᑎᑦᓯᓂᕐᒧᑦ 

ᐊᑐᓕᖅᑎᑕᐅᑎᑦᓗᒍ ᓄᓇᕗᒻᒥᑦ ᐊᖏᕈᑎᖏᓐᓂᑦ; 
(c) ᐊᑦᔨᒌᖏᑐᑦ ᐱᖁᔭᐃᑦ ᐅᕝᕙᓘᓐᓃᑦ ᐱᖅᑯᓯᒃᑯᑦ ᐱᔪᓐᓇᐅᑏᑦ 

ᐅᕝᕙᓘᓐᓃᑦ ᐊᑐᐃᓐᓇᐅᔪᑦ ᐅᕝᕙᓘᓐᓃᑦ ᐊᑐᖅᑕᐅᕙᒃᑐᑦ ᐃᓄᒃᓄᑦ 
ᐱᑦᔪᑎᖃᖅᑐᑦ ᐅᖃᐅᓯᕐᒧᑦ, ᓯᕗᓂᐊᒍᑦ ᑭᒍᓂᖓᒍᑦᓘᓐᓃᑦ ᐅᓇ 
ᐱᖁᔭᖅ ᐊᑐᕐᓕᖅᑎᑦᓗᒍ; ᐅᕝᕙᓘᓐᓃᑦ 

(d) ᑕᒪᒃᑯᐊ ᐱᓕᕆᐊᖑᔭᕆᐊᓖᑦ ᑲᓇᑕᐅᑉ ᒪᓕᒐᓕᐊᕐᕕᖓᓂ ᐊᒻᒪᓗ 
ᒐᕙᒪᖓᑕ ᑲᓇᑕᐅᑉ ᐱᑦᔪᑎᖃᖅᑐᑦ ᐅᖃᐅᓯᓕᕆᓂᕐᒧᑦ ᐅᕝᕙᓘᓐᓃᑦ 
ᐱᖅᑯᓯᕆᓂᕐᒧᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ ᐃᓕᖅᑯᓯᖏᑎᒍᑦ 
ᐃᓄᐃᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᖅᑐᓂᒃ 
ᐅᖃᐅᓯᓕᕆᓂᕐᒧᑦ ᓄᓇᕗᒻᒥᑦ. 

 
ᓴᓐᖏᓕᖅᓴᔭᐅᔭᕆᐊᓖᑦ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᒧᑦ ᐱᔪᓐᓇᐅᑏᑦ 

(2) ᑕᒪᒃᑯᐊ ᐊᑐᐊᒐᖏᑦ ᐃᓚᖏᓐᓂ 3, 4, 5, 7, 8, 9, 11 ᐅᕙᓘᓐᓂᑦ 12 
ᒪᓕᐅᑎᑐᐃᓐᓇᖅᐳᑦ ᑖᑦᓱᒧᖓ ᐅᕝᕙᓘᓐᓃᑦ ᐊᑲᐅᙱᓕᐅᕈᑕᐅᔪᖃᖅᑎᑦᓗᒍ ᐃᒪᖓᓐᓂ 
ᐅᕙᓂ ᐱᖁᔭᒥ ᐊᓯᖏᓐᓂᒃ ᐃᓅᓯᕐᒧᑦ ᐱᔪᓐᓇᐅᑏᑦ ᐱᖁᔭᖓᓂ, ᐃᓚᖓ ᐱᖁᔭᐅᑉ 
ᐊᑐᕈᓐᓃᕋᔭᖅᑐᖅ. 
 
ᐱᖁᔭᖅ ᑭᒡᓕᒋᔭᐅᖏᑐᖅ 

(3) ᐃᓗᓕᖏᑦ ᑖᑦᓱᒪ ᐱᖁᔭᐅᑉ ᑐᑭᓕᐅᖅᑕᐅᓯᒪᓂᐊᖑᓚᑦ ᓲᕐᓗ ᐲᖅᓯᑕᐃᓕᓗᓂ 
ᐊᕕᒃᑐᖅᓯᒪᓂᐅᑉ ᐊᐅᒪᑦᓯᕕᖃᕐᕕᖓᓂᒃ ᐊᑐᐃᓐᓇᐅᑎᑦᓯᓂᕐᒥᒃ ᐅᕝᕙᓘᓐᓃᑦ ᑲᔪᓯᑎᑦᓯᓗᓂ 
ᐅᖃᐅᓯᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐅᖓᑎᓗᐊᖓᓄᑦ ᐊᑐᖅᑕᐅᔭᕆᐊᓕᒃᓂᒃ ᑖᑦᓱᒪ 
ᐱᖁᔭᐅᑉ ᐊᒻᒪᓗ ᐊᑐᐊᒐᖏᓐᓂᒃ.  S.Nu. 2020,c.15,s.143. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
3. (1) ᐃᓄᐃᑦ ᐅᖃᐅᓯᖓ, ᖃᓪᓘᓈᑎᑐᑦ ᐊᒻᒪᓗ ᐅᐃᕖᑎᑐᑦ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ ᓄᓇᕗᒻᒥ. 
 
ᖃᓄᐃᓕᖓᓂᖓ 

(2) ᑭᒡᓕᖓᓄᑦ ᑎᑭᐅᑎᓗᒍ ᐊᒻᒪᓗ ᐊᑐᐃᓐᓇᐅᑎᑕᐅᓂᕆᔭᖓ ᐃᓗᐊᓂ ᐱᖁᔭᐅᑉ 
ᐊᒻᒪᓗ ᐱᖁᔭᕋᓛᖏᓐᓂᒃ, ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ ᐊᔾᔨᒌᒃᑎᑕᐅᓯᒪᓂᖃᕐᒪᑕ 
ᖃᓄᐃᓕᖓᓂᕆᔭᖏᓐᓂᒃ ᐊᒻᒪᓗ ᐊᔾᔨᒌᒃᑐᓂᒃ ᐱᔪᓐᓇᐅᑎᖃᖅᖢᑎᒃ ᐊᒻᒪᓗ 
ᐃᓱᒪᖅᓲᑎᖃᕈᓐᓇᕐᓂᕐᒥᒃ ᐊᑐᕐᓗᓂᔾᔪᒃ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᓐᓂᒃ. 
 
ᐃᓄᐃᓐᓇᖅᑐᑦ 

(3) ᐊᑐᖅᑕᐅᓂᖓ ᑕᒪᑐᒪ ᐃᓄᐃᓐᓇᖅᑐᑦ ᐅᖃᐅᓯᐅᑉ, ᐅᕙᓂ ᐱᖁᔭᒥ 
ᑐᑭᓕᐅᖅᑕᐅᓯᒪᕗᖅ ᐊᒻᒪᓗ ᐊᑐᓕᖅᑎᑕᐅᓗᓂ ᖃᓄᐃᑑᓂᖓ ᒪᓕᒃᓗᒍ 
ᒪᓕᐅᑎᑦᓯᐊᕐᓗᓂ ᓯᕗᑦᓕᐅᔭᐅᔭᕆᐊᖃᕐᓂᖓᓗ ᒪᓕᒃᑕᐅᑦᓯᐊᕐᓗᓂ 

(a) ᐊᑐᓕᖅᑎᑕᐅᕙᑦᓕᐊᖏᓐᓇᕐᓗᓂ ᐅᖃᐅᓯᖓ ᐃᓄᐃᓐᓇᖅᑐᖅ; 
ᐊᒻᒪᓗ 

(b) ᐊᑲᐅᓂᖅᓴᒃᑯᑦ ᐱᔨᑦᓯᖃᐅᑕᐅᓗᓂ ᐃᒪᖓᓐᓂ 8 12ᒧᑦ ᓄᓇᓕᒃᓂ 
ᐃᓄᐃᓐᓇᖅᑐᖅ ᐅᖃᐅᓯᕐᒥᒃ ᐊᑐᖅᑐᓂ. 

 
ᒪᓕᒐᓕᐅᕐᕕᒃ 

 
ᐱᕙᓪᓕᐊᑕᐅᓂᖏᑦ ᒪᓕᒐᓕᐅᕐᕕᒻᒥᑦ 
4. (1) ᑭᒃᑯᓕᒫᑦ ᐱᔪᓐᓇᐅᑎᖃᖅᐳᑦ ᓇᓪᓕᐊᑐᐃᓐᓇᖓᓂ ᐊᑐᕈᕐᓗᑎᒃ 
ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᓂᒃ ᐊᐃᕙᑦᔪᑎᖃᖅᑎᓪᓗᒋᑦ ᐊᒻᒪᓗ ᐊᓯᖏᓐᓂᒃ 
ᐱᕙᓪᐊᑕᐅᓂᖏᓐᓂᑦ ᒪᓕᒐᓕᕆᕝᕕᖕᒥ. 
 
ᓂᐱᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ 

(2) ᑖᒃᑯᐊ ᓂᐱᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ 
ᒪᓕᒐᓕᐅᕐᕕᒥᒃ ᑕᑯᑦᓴᕈᖅᑎᑕᐅᖃᑦᑕᕆᐊᖃᖅᑐᑦ ᐊᒻᒪᓗ ᐊᑐᐃᓐᓇᕈᖅᑎᑕᐅᓗᑎᒃ 
ᖃᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ ᐊᒻᒪᓗ ᑕᒪᒃᑭᒃ ᑐᑭᖏᑦ ᐊᑦᔨᒌᒋᐊᖃᖅᑐᑦ 
ᐱᔪᓐᓇᓂᖃᖅᑎᓪᓗᒋᑦ. 
 
ᓂᐱᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ ᐃᓄᐃᑦ ᐅᖃᐅᓯᖏᑦᑎᒍᑦ 

(2.1) ᑖᓐᓇ ᐅᖃᐅᖅᑎᑦᓯᔨ, ᒪᓕᒃᓗᒋᑦ ᐊᑐᓕᖅᑕᐅᖁᔭᐅᔪᑦ ᐊᐅᓚᑦᓯᔩᑦ ᐊᒻᒪᓗ 
ᐱᔨᑦᓯᕋᖃᑦᑕᕐᓂᕐᒧᑦ ᑲᑎᒪᔨᖏᓄᑦ, ᐃᒪᓐᓇᐃᓕᐅᕈᓐᓇᖅᑐᑦ 

(a) ᐱᑕᖃᖁᔨᒃᐸᑕ ᐃᓄᒃᑎᑐᑦ ᐅᖃᐅᓯᖅ ᒪᓕᒃᓗᒍ 
ᓂᐱᓕᐅᖅᑕᐅᓯᒪᔪᒥ ᐊᒻᒪᓗ ᖃᐅᑕᒫᖅᓯᐅᑎᓄᑦ ᑎᑎᕋᕐᕖᑦ 
ᒪᓕᒐᓕᐅᕐᕕᒥᒃ ᓴᖅᑭᑕᐅᖃᑕᖁᓗᒋᑦ; ᐊᒻᒪᓗ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(b) ᖃᐅᔨᒃᑲᖏᐃᓗᑎᒃ ᓴᓐᖏᓂᕆᔭᖓᓂᒃ ᐃᓄᒃᑎᑐᑦ ᐅᖃᐅᓯᐅᑉ 
ᐊᑐᖅᑕᐅᓂᖓᓂᒃ ᓇᓗᓇᐃᔭᐅᑎᓄᑦ ᐊᒻᒪᓗ 
ᑎᑎᕋᖅᑕᐅᕙᑦᓕᐊᓯᒪᔪᓂᒃ ᒪᓕᒐᓕᐅᕐᕕᒃᒥ. 

 
ᓂᐱᖃᐅᑏᑦ ᓂᐱᓕᐅᖅᑕᐅᓯᒪᔪᓂᑦ 

(3) ᑖᒃᑯᐊ ᐊᑦᔨᖏᑦ ᓂᐱᖃᐅᑏᑦ ᓂᐱᓕᐅᖅᑕᐅᓯᒪᔪᓂᑦ ᑭᒃᑯᓕᒫᓄᑦ 
ᐊᐃᕙᐅᑎᖃᑦᑕᑐᓐᓄᑦ ᒪᓕᒐᓕᐅᕐᕕᒃᒥ, ᓯᕗᓪᓕᐹᖓᓂ ᐊᒻᒪᓗ ᑐᑭᓕᐅᖅᑕᐅᓯᒪᔪᓂᑦ 
ᑕᒪᕐᒃᒥ, ᐊᑐᐃᓐᓇᐅᑎᑕᐅᑦᓯᐊᕆᐊᖃᖅᐳᑦ ᑭᒃᑯᓕᒫᓄᑦ ᐊᑲᐅᓈᖅᓯᒪᔪᒃᑯᑦ ᑐᒃᓯᕋᖅᓯᒪᔪᓄᑦ. 
 
ᐱᖁᔭᐃᑦ 
5. (1) ᐱᖁᔭᖏᑦᑕ ᒪᓕᒐᓕᕆᕝᕕᐅᑉ ᓴᓇᔭᐅᖃᑕᕆᐊᖃᖅᑐᑦ ᐊᒻᒪᓗ ᑎᑎᕋᖅᓯᒪᓂᒃᑯᑦ 
ᓴᖅᑭᑕᐅᓗᑎᒃ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ ᐊᒻᒪᓗ ᑕᒪᒃᑭᖅ ᐅᖃᐅᓯᖏᑦ 
ᐊᔾᔨᒌᒃᑎᓪᓗᒋᑦ ᐱᒻᒪᕆᐅᓂᕆᔭᖏᑦ. 
 
ᐃᓄᒃᑎᑑᖅᑐᖓ ᐱᖁᔭᒃᓴᐃᑦ 

(2) ᐃᓄᒃᑎᑑᖅᑐᖓ ᑖᑦᓱᒪ ᐱᖁᔭᒃᓴᐅᑉ ᐊᑐᐃᓐᓇᕈᖅᑕᐅᔭᕆᐊᓕᒃ ᑖᓐᓇ 
ᐱᖁᔭᒃᓴᖅ ᓴᖅᑭᑕᐅᒃᐸᑦ. 
 
ᑎᓕᓯᓂᖅ ᓴᖅᑭᑕᐅᖁᑉᓗᒋᑦ ᐃᓄᐃᑦ ᐅᖃᐅᓯᖓᓂᒃ ᐊᑐᖅᑐᑦ ᐃᓄᒃᑎᑑᓕᖅᑎᑕᐅᓯᒪᔪᑦ 

(3) ᑖᓐᓇ ᑲᒥᓯᓇᖓ ᓯᕗᓕᖅᑏᑦ ᑲᑎᒪᔨᖏᑕ ᐃᒪᓇᐃᓕᐅᕈᓐᓇᖅᑐᖅ, 
ᑎᓕᔭᐅᓂᒃᑯᑦ, ᐊᑐᐃᓐᓇᕈᐃᒋᐊᓕᒃ ᐃᓄᐃᑦ ᐅᖃᐅᓯᖓᑎᒎᑦ ᓴᖅᑮᓗᓂ ᐊᑕᐅᓯᕐᒥᒃ 
ᐅᕝᕙᓘᓐᓃᑦ ᐊᒥᓲᔪᓂᒃ ᐱᖁᔭᓂᒃ ᓴᖅᑭᑕᐅᓂᐊᖅᑐᓂᒃ. 
 
ᐱᔪᓐᓇᕐᓂᖃᕐᓂᖓ ᐱᖁᔭᐅᑉ ᐃᓄᐃᑦ ᐅᖃᐅᓯᖓᑎᒍᑦ 

(4) ᑖᒃᑯᐊ ᒪᓕᒐᓕᐅᕐᑏᑦ, ᐊᑐᖅᑕᖁᔭᐅᔪᑦ ᐊᑐᕐᓗᒋᑦ ᓯᕗᓕᕐᑏᑦ ᑲᑎᒪᔨᖏᓐᓄᑦ, 
ᐃᒪᓐᓇᐃᓕᐅᕈᓐᓇᖅᑐᑦ, ᑐᑭᑖᕈᑎᒃᑯᑦ, ᐊᖅᑭᒃᓯᔪᓐᓇᖅᐳᑦ ᐃᓄᐃᑦ ᐅᖃᐅᓯᖏᑎᒍᑦ 
ᐊᑦᔨᖏᓐᓂᒃ ᐱᖁᔭᒥᒃ ᓴᖏᓂᖃᖅᑎᑕᐅᓗᑎᒃ.  S.Nu. 2020,c.15,s.120(1). 
 
ᐊᑐᐊᒐᐃᑦ 
6. ᐅᖃᖅᑎᑦᓯᔨ, ᒪᓕᒡᓗᓂᒋᑦ ᐊᑐᓕᖁᔭᐅᔪᑦ ᐊᐅᓚᑦᑎᔨᓄᑦ ᐊᒻᒪᓗ ᐱᔨᑦᑎᕋᖅᑏᑦ 
ᑲᑎᒪᔨᖏᓐᓄᑦ, ᐱᖁᔭᕋᓛᓕᐅᕈᓐᓇᖅᐳᖅ ᑐᕌᖓᔪᓂᒃ ᓇᓕᒥᐊᖓᓂᒃ, ᖃᓄᐃᑦᑑᓂᖓ, 
ᖃᓄᐃᓕᐅᕈᑎᒋᕙᒃᑕᖓᓄᑦ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᖕᓂ ᐃᓗᐃᑦᑑᖏᑦᑐᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᕌᓂᒃᓯᒪᙱᑦᑐ ᑕᒡᕙᙵᑦ ᐱᖁᔭᕐᒥ ᐃᓱᒪᒋᔭᓂ ᐃᓅᑉ 
ᐱᔭᕆᐊᖃᒻᒪᕆᖕᓂᖓᓄᑦ ᒪᓕᑦᑎᐊᕋᓗᐊᕐᒪᖔᑦ ᐃᓚᖓᓂᒃ 
ᑎᑎᕋᖅᓯᒪᔪᒥᒃ 4, 5, 11 ᐊᒻᒪᓗ 12, ᐃᓚᓕᐅᑎᓯᒪᖃᑕᐅᓗᒍ ᒪᓕᒐᕋᓛᑦ ᑐᕌᖓᔪᓂᒃ 
ᓇᓗᓇᐃᒃᑯᑕᓂᒃ, ᑐᓴᒐᒃᓴᓂᒃ, ᑐᑭᓕᐅᕆᓂᖅ, ᑐᑭᑖᕆᓂᕐᒧᑦ, ᑐᓂᓯᓂᖅ 
ᓄᖅᑲᕐᓂᐊᕐᓂᕐᒧᑦ, ᐊᒻᒪᓗ ᐊᓯᖏᑦ ᑲᒪᒋᔾᔪᑎᒋᔭᖏᑦᑕ ᑲᒪᔨᐅᔪᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐱᓕᕆᕝᕕᖓᓂᒃ ᒪᓕᒐᓕᐅᖅᑎᑦ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓄᓇᕗᒥ ᐱᖁᔭᑎᒎᒃᑐᑦ ᑐᓴᑕᐅᔭᕆᐊᓖᑦ 
 

ᑎᑎᖅᑲᑎᒍᑦ ᓴᖅᑭᑕᐅᖃᑕᕐᓂᖏᑦ ᓄᓇᕗᒥ ᒪᓕᒐᐅᔪᓕᒫᓄᑦ ᑎᑎᖅᑲᒃᑯᕕᖓᓄᑦ 
7. (1) ᑐᓴᖅᑕᐅᑎ ᐊᑐᖅᑕᐅᔭᕆᐊᖃᖅᐳᖅ ᒪᓕᒐᖅᒥᒃ ᒪᓕᒡᓗᓂ ᑎᑎᕋᖅᓯᒪᔪᑎᒍᑦ 
ᓴᖅᑭᑕᐅᓂᐊᖅᑎᓪᓗᒋᑦ ᓄᓇᕗᒻᒥ ᒪᓕᒐᓕᐊᖑᔪᓕᒫᓄᑦ ᑎᑎᖅᑲᒃᑯᕕᖓᓄᑦ 
ᐊᑑᑎᖃᔾᔮᓇᓂ ᐅᕝᕙᓘᓐᓃᑦ ᐊᑐᕐᓂᖃᖏᓪᓗᓂ ᑕᐃᒫᒃ ᓴᓇᔭᐅᙱᒃᑯᓂ ᐊᒻᒪᓗ 
ᑎᑎᕋᖅᓯᒪᔪᑎᒍᑦ ᓴᖅᑭᑕᐅᔪᓐᓇᖏᓪᓗᑎᒃ ᖃᓪᓗᓈᑎᑑᖅᑐᖃᙱᒃᑯᓂ ᐊᒻᒪᓗ ᐅᐃᕖᑎᑐᑦ. 
 
ᐃᓄᐃᑦ ᐅᖃᐅᓯᖓᒍᑦ ᑐᑭᓕᐅᕐᕆᓂᖅ 

(2) ᑭᒡᒐᖅᑐᑎ ᐊᐅᓚᑦᓯᔩᑦ ᑲᑎᒪᔨᖏᓐᓄ ᐃᒪᓐᓇᐃᑦᑐᓐᓇᖅᐳᖅ, ᑭᖑᓕᕇᒡᓗᑎᒃ 
(a) ᓴᒐᒃᓴᓕᐅᖃᑕᕐᓗᑎᒃ, ᓄᓇᕗᒥ ᒪᓕᒐᐅᔪᓕᒫᓄᑦ ᑎᑎᖅᑲᒃᑯᕕᖓ, 

ᐃᓄᐃᑦ ᐅᖃᐅᓯᖏᑎᒍᑦ ᐊᑕᐅᓯᕐᒥᒃ ᐊᒥᓲᓂᖅᓴᓂᓐᓃᑦ 
ᓴᖅᑭᑕᐅᔪᓂᒃ ᑕᐃᒪᐃᓴᕆᐊᖃᕐᓂᖓ ᒪᓕᒃᓗᒍ ᐱᖁᔭᑎᒍᑦ 
ᓴᖅᑭᑕᐅᓇᔭᖅᑐᑦ ᓄᓇᕗᒥ ᒪᓕᒐᐅᔪᓕᒫᓄᑦ; ᐊᒻᒪᓗ 

(b) ᐱᑕᖃᕆᐊᖃᕐᓗᓂ ᐃᓄᒃᑎᑑᓕᖅᓯᒪᔪᒥᒃ ᑐᓴᖅᑕᐅᑎᒥᒃ ᐅᕝᕙᓘᓐᓃᑦ 
ᑐᓴᖅᑕᐅᑎᓂᒃ ᒪᓕᒐᕐᒥᒃ ᒪᓕᒡᓗᓂ ᑎᑎᖅᑲᑎᒍᑦ 
ᓴᖅᑭᑕᐅᓂᐊᖅᑎᓗᒋᑦ ᐃᓗᐊᓂ ᓄᓇᕗᒻᒥ ᒪᓕᒐᓕᐊᖑᔪᓕᒫᓄᑦ 
ᑎᑎᖅᑲᒃᑯᕕᖓᓂᒃ ᑎᑎᕋᖅᑕᐅᓗᑎᒃ ᓴᖅᑭᑕᐅᓗᑎᒃ. 

 
ᐊᐅᓚᑕᐅᓂᖓ ᒪᓕᒐᓕᕆᓂᒃᑯᑦ 

 
ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᕕᒃᑯᑎᑐᓘᓐᓃᑦ 
8. (1) ᑕᒪᓐᓇ ᐊᐅᓚᑕᐅᑎᑦᓗᒍ ᐃᖅᑲᖅᑐᐃᕕᓕᕆᔨᒃᑯᑦ 
ᐃᖅᑲᖅᑐᐃᕕᓕᕆᔨᒃᑯᑎᑐᓘᓐᓃᑦ ᑎᒥᐅᔪᑦ, ᓇᑦᓕᐊᑐᐃᓐᓇᖅ ᐃᓕᑕᕆᔭᐅᓯᒪᔪᖅ ᐅᖃᐅᓯᖅ 
ᐊᑐᖅᑕᐅᓗᓂ. 

(a) ᑭᓇᑐᐃᓐᓇᖅ, ᐃᖅᑲᑐᐃᕕᒃᑯᑦ, ᐅᕝᕙᓘᓐᓃᑦ ᐊᐅᓚᑕᐅᔪᖃᖅᑎᑦᓗᒍ 
ᐃᖅᑲᑐᐃᕕᓕᕆᔨᑯᑎᑐᑦᓘᓐᓃᑦ ᑎᒥᐅᔪᒥᒃ; 

(b) ᐃᓚᐅᔪᖅ ᑕᕝᕙᓂ ᐃᖅᑲᑐᐃᕕᒃᑯᑦ ᐅᕝᕙᓘᓐᓃᑦ 
ᐃᖅᑲᑐᐃᕕᓕᕆᔨᒃᑯᑎᑐᑦ. 

 
ᓇᑦᓕᕌᕈᓐᓇᕐᓂᖅ ᐅᖃᐅᓯᕐᓂᒃ 

(2) ᑕᒪᒃᑯᐊ ᐱᔪᓐᓇᐅᑕᐅᔪᑦ ᓴᖅᑭᑲᑕᖅᑐᑦ ᐃᓚᒃᑲᓐᓂᖓᓂ (1) ᐊᑐᖅᐳᖅ ᑖᓐᓇ 
ᑭᓇᑐᐃᓐᓇᖅ ᑐᑭᓯᔪᓐᓇᖅᐸᑦ ᐅᖃᐅᓯᕐᒥᒃ ᐊᑐᖅᑕᐅᖃᑕᖅᑐᒥᒃ ᑐᓴᐅᒪᖃᑕᐅᑎᓂᒃᑯᑦ 
ᐊᓯᐊᑎᒍᑕᐅᖅ ᐅᖃᐅᓯᒃᑯᑦ. 
 
ᑐᑭᓕᐅᖅᑕᐅᓂᖓ ᐃᓅᖃᑎᒌᓄᑦ ᐃᖅᑲᑐᐃᔪᑏᑦ 

(3) ᓇᑦᓕᐊᑐᐃᓐᓇᖅ ᐅᓂᑳᕆᐊᖅᑐᖅᓯᒪᔪᑦᓘᓐᓃᑦ ᐃᓅᖃᑎᒌᓄᑦ 
ᐃᖃᑐᐃᔪᖃᖅᑎᑦᓗᒍ ᐃᒪᓐᓇᐃᒍᓐᓇᖅᑐᑦ 

(a) ᑐᒃᓯᕋᕐᓗᑎᒃ ᐊᒻᒪᓗ ᐊᑐᐃᓐᓇᐅᔪᖃᕆᐊᓕᒃ ᑐᓵᔨᐅᔪᑎᓂᒃ ᑖᑦᓱᒪ 
ᐅᖃᐅᓯᖓ ᐊᑐᕐᓗᒍ ᐊᑐᕈᒪᔭᖓ, 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(i) ᒪᓕᒃᓗᒋᑦ ᐋᖅᑭᒃᑕᐅᓯᒪᔪᑦ ᑖᒃᑯᓄᖓ ᓄᓇᕗᒥ 
ᐃᖅᑲᑐᐃᕕᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᖅᑲᑐᐃᕕᐊᓂ 
ᐊᔪᐃᓐᓈᕆᐊᑲᓐᓂᕐᕕᐅᑉ ᐃᓚᖓᓂ 10, ᐅᕝᕙᓘᓐᓃᑦ 

(ii) ᐊᑐᕐᓗᒋᑦ ᐅᖃᐅᑕᐅᓯᒪᔪᑦ ᑕᕝᕙᓂ 
ᑎᑎᕋᖅᓯᒪᔪᖏᓐᓂ 38(1)(c)(i) ᐊᑦᔨᑲᓴᖓᓂᒃ ᐱᖁᔭᕐᔪᐊᑉ; 
ᐊᒻᒪᓗ 

(b) ᖃᐅᔨᒃᑲᖅᑕᐅᑦᓯᐊᕐᓗᑎᒃ ᐱᔪᓐᓇᐅᑎᒋᔭᒥᓂᒃ ᑐᒃᓯᕋᓚᐅᕐᕋᓂ 
ᑐᓵᔩᐅᔪᒃᓴᒥᒃ. 

 
ᑐᓵᔨᒥᒃ ᐊᑐᕐᓗᓂ 

(4) ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᕕᓕᕆᔨᒃᑯᑎᑐᓘᓐᓃᑦ ᑎᒥᐅᔪᑦ 
ᐊᑐᐃᓐᓇᐅᑎᑦᓯᔭᕆᐊᖃᖅᐳᑦ ᑐᓵᔨᖃᕐᓂᐊᕐᓂᕐᒥᒃ ᑲᑎᒪᔪᖃᖅᑎᑦᓗᒍ, ᐃᓚᐅᓗᓂ 
ᖃᐅᔨᑲᐅᑕᐅᓯᒪᔪᖅ ᐱᔭᐅᓯᒪᓗᓂᓗ, ᐅᖃᐅᓯᖅ ᐊᑐᕐᓗᒍ ᐃᓕᑕᕆᔭᐅᓯᒪᔪᖅ ᐃᒪᓐᐃᐸᑦ 

(a) ᑎᒥᖁᑎᒋᔭᖅ ᐃᓱᒪᓐᓂᕈᑎᒃ ᓴᖅᑭᑎᑦᑎᔾᑎᖃᕆᐊᖃᖅᑎᓪᓗᒋᑦ 
ᑭᒃᑯᓕᒫᓄᑦ ᑐᓴᖅᑕᐅᔪᒪᓂᖃᖅᑎᓪᓗᒍ ᐅᕝᕙᓘᓐᓃᑦ 
ᐱᒻᒪᕆᓂᖃᖅᑎᓪᓗᒍ; ᐅᕝᕙᓘᓐᓃᑦ 

(b) ᑎᒥᖁᑎᒋᔭᖅ ᐃᓱᒪᓐᓂᕈᑎᒃ ᐱᔪᒥᓇᕐᓗᓂ ᑕᐃᒪᐃᒋᐊᒃᓴᖅ 
ᐃᑲᔪᕈᑕᐅᓂᐊᕈᓂ ᐃᓚᒋᔭᐅᔪᓄᑦ ᑭᒃᑯᓕᒫᑦ ᐅᐸᒃᓯᒪᑎᓪᓗᒋᑦ 
ᓴᖅᑭᑎᑦᑎᔾᔪᑎᖃᖅᑎᓪᓗᒍ. 

 
ᑐᓵᔨᐅᓂᖅ ᐊᑕᐅᑦᓯᑰᖅᑐᒃᑯᑦ ᐅᕝᕙᓘᓐᓃᑦ ᓂᑭᑖᕐᓗᑎᒃ 

(5) ᑐᓵᔨᖃᖃᑕᕆᐊᖃᕐᓂᖅ ᐅᖃᐅᓯᕆᔭᐅᔪᖅ ᐅᕙᓂ ᐃᓚᖓᓂ 
ᐃᒪᓐᓇᐃᓴᕆᐊᖃᖅᐳᖅ 

(a) ᑐᓵᔨᐅᓂᖅ ᐊᑕᐅᑦᓯᒃᑰᖅᑐᖅ ᐊᑐᕐᓗᒍ ᐊᑐᐃᓐᓇᐅᔭᕆᐊᓕᒃ 
ᐅᐃᕖᒃᑎᑐᑦ ᐊᒻᒪᓗ ᖃᓗᓈᑎᑦ; ᐊᒻᒪᓗ 

(b) ᓂᑭᑖᖅᑐᒃᑯᑦ ᐅᕝᕙᓘᓐᓃᑦ ᐊᑕᐅᑦᓯᑰᖅᑐᒃᑯᑦ ᑐᓵᔩᐅᓂᖅ, 
ᑐᓵᔨᖃᕆᐊᖃᖅᑐᖃᖅᑎᑦᓗᒍ ᐊᑐᖅᑕᐅᓗᓂ ᐃᓄᐃᑦ ᐅᖃᐅᓯᖓᑦ, 
ᐃᓱᒪᓕᐅᕈᑕᐅᔪᑦ ᐊᑐᖅᑕᐅᓗᑎᒃ ᐃᖅᑲᖅᑐᐃᕕᓕᕆᔨᒃᑯᑦ 
ᐃᖅᑲᖅᑐᐃᕕᓕᕆᔨᒃᑯᑎᑐᓘᓐᓃᑦ ᑎᒥᐅᔪᑦ, ᑕᕝᕙᓂ ᐱᓗᐊᖅᑐᒥᒃ 
ᑭᓲᓂᐊᕐᓂᖓ ᒪᓕᒃᓗᒍ, ᒪᓕᐅᑎᑦᓯᐊᕈᓐᓇᕐᓂᖅ ᐊᑐᕐᓗᒍ 
ᓇᒻᒪᓯᐊᖅᑐᒃᑯᑦ ᐊᒻᒪᓗ ᐋᖅᑭᒃᓯᒪᑦᓯᐊᖅᑐᒃᑯᑦ. 

 
ᐃᓱᒪᓕᐅᕈᑕᐅᔪᑦ, ᑎᓕᓯᑦᔪᑏᑦ ᐊᒻᒪᓗ ᐃᖅᑲᑐᐃᔪᑕᐅᔪᑦ 
9. (1) ᑭᓇᑐᐃᓐᓇᖅ ᓵᖓᓃᑦᑐᖅ ᐃᖅᑲᖅᑐᐃᕕᓕᕆᔨᒃᑯᑦ 
ᐃᖅᑲᖅᑐᐃᕕᓕᕆᔨᒃᑯᑎᑐᓘᓐᓃᑦ ᑎᒥᐅᔪᑦ ᐊᑐᐃᓐᓇᕕᐅᔭᕆᐊᖃᖅᐸᑦ ᐃᓕᑕᕆᐅᔭᓯᒪᔪᖅ 
ᐅᖃᐅᓯᖅ ᐊᖑᑕᒐᓗᐊᕈᓂ ᐊᕐᓇᐅᒐᓗᐊᕈᓂ ᓇᑦᓕᕌᕈᓇᕆᐊᕐᓂᖓ ᐊᑐᕐᓗᒍ, 
ᑎᑎᕋᖅᓯᒪᔪᑎᒍᑦ ᐅᕝᕙᓘᓐᓃᑦ ᓂᐱᓕᐅᖅᑕᐅᓯᒪᔪᒃᑯᑦ ᑭᖑᓕᕐᐹᒥᒃ ᐃᓱᒪᓕᐅᕈᑕᐅᔪᒥᒃ, 
ᑎᓕᓯᓂᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᓂᒃᑯᑦ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᑭᒃᑯᓕᒫᓄᑦ ᐅᕝᕙᓘᓐᓃᑦ ᐊᓯᖏᑦ ᐅᐸᒐᐅᕙᒃᑐᑦ 
(2) ᑭᖑᓪᓕᖅᐹᒥᒃ ᐃᓱᒪᓕᐅᖅᑕᐅᓂᖅ, ᑎᓕᓯᔾᔪᑎ ᐅᕝᕙᓘᓐᓃᑦ 

ᐃᖅᑲᖅᑐᐃᔾᔪᑕᐅᕌᓂᒃᑐᒥᒃ ᓴᖅᑭᑕᐅᓗᑎᒃ ᐃᖅᑲᖅᑐᐃᔾᔪᑎᓕᕆᔨᓄᑦ ᐅᕝᕙᓘᓐᓃᑦ 
ᑎᒥᖁᑎᒋᔭᐅᕙᒃᑐᑦ-ᐃᖅᑲᖅᑐᐃᓂᕐᒧᑦ ᑎᒥᐅᔪᓄᑦ ᐊᑐᐃᓐᓇᐅᑎᑦᓯᓗᑎᒃ 
ᑐᑭᓕᐅᖅᑕᐅᓯᒪᔪᓂ ᑕᐃᑲᓂ 

(a) ᐊᓯᖏᑦ ᑕᒪᒃᑯᐊ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᑭᓯᐊᓂ 
ᐃᓱᒪᓕᐊᕆᔭᖓᑕ, ᑎᓕᓯᑦᔪᑕᐅᔪᑦ ᐅᕝᕙᓘᓐᓃᑦ 
ᖃᓄᐃᓕᖓᓂᕋᐃᕐᓂᖅ ᐃᓱᒪᓕᐅᕈᑕᐅᓪᓗᓂ ᐊᐱᖅᓲᑕᐅᔪᒥ 
ᒪᓕᒐᕐᒥᒃ ᓇᓗᓈᐃᖅᓯᒪᔪᒥ ᐱᔪᒪᔭᖓᑕ 
ᐅᕝᕙᓘᓐᓃᑦᐱᒻᒪᕆᐅᓂᖓᑕ ᓄᓇᕗᒻᒥᑦ; 

(b) ᐊᓯᒃᑲᓂᖓ ᐃᓕᑕᕆᔭᐅᓯᒪᔪᖅ ᐅᖃᐅᓯᖅ ᑭᓯᐊᓂ 
ᐃᓱᒪᓕᐊᕆᔭᖓᑕ, ᑎᓕᓯᑦᔪᑕᐅᔪᑦ ᐅᕝᕙᓘᓐᓃᑦ 
ᖃᓄᐃᓕᖓᓂᕋᐃᕐᓂᖅ ᐃᓱᒪᓕᐅᕈᑕᐅᓪᓗᓂ ᐊᐱᖅᓲᑕᐅᔪᒥ 
ᒪᓕᒐᕐᒥᒃ ᓇᓗᓈᐃᖅᓯᒪᔪᒥ ᐱᔪᒪᔭᖓᑕ ᐅᕝᕙᓘᓐᓃᑦ 
ᐱᒻᒪᕆᐅᓂᖓᑕ ᐊᑦᑐᑕᐅᓯᒪᓂᖓ ᐃᓕᑕᕆᔭᐅᓯᒪᔪ ᐅᖃᐅᓰᖅ 
ᓄᓇᓕᓐᓂᑦ ᐊᐱᖅᓲᑕᐅᓂᕐᒧᑦ; ᐅᕝᕙᓘᓐᓃᑦ; 

(c) ᐊᓯᐊᑕᐅᖅ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓱᒪᓕᐅᖅᑐᖃᖅᑎᑦᓗᒍ, 
ᑎᓕᓯᔪᖃᖅᑎᑦᓗᒍ ᐅᕝᕙᓘᓐᓃᑦ ᐃᖅᑲᑐᐃᕕᒃᑰᖅᑐᖃᕐᓂᐊᖅᑎᑦᓗᒍ 
ᐊᐱᖅᑯᑕᐅᔪᖃᕐᓂᐊᖅᑎᑦᓗᒍ ᐃᓱᒪᒋᔭᐅᔪᒥᒃ ᐅᕝᕙᓘᓐᓃᑦ 
ᐱᒻᒪᕆᐅᑎᑕᐅᔪᒥᒃ ᐊᑐᖃᖅᑕᖅᑐᓄᑦ ᐃᓕᑕᕆᔭᐅᓯᒪᔪᓂᒃ 
ᐅᖃᐅᓯᕐᓂᒃ ᐊᐅᓚᑕᐅᔪᖃᖅᑎᑦᓗᒍ. 

 
ᑭᖑᕙᕆᐊᕈᑎᖃᕐᓂᖅ ᑐᓵᔨᖃᕐᓂᐊᕐᓂᖅ ᐱᑦᔪᑎᒋᑦᓗᒍ 

(3) ᐃᖅᑲᖅᑐᐃᔾᔪᑎᓕᕆᔨᓄᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᕙᒃᑐᑦ-ᐃᖅᑲᖅᑐᐃᓂᕐᒧᑦ 
ᐱᔪᓐᓇᕐᓂᖃᖅᑎᑕᐅᔪᓂᒃ ᓴᖅᑭᑦᑎᔪᓐᓇᖅᐳᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᖓᑖᓂᒡᓘᓐᓃᑦ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᑐᑭᓕᐅᖅᑕᐅᓯᒪᔪᓂᒃ ᐃᓱᒪᓕᐅᖅᑕᐅᔪᒥᒃ 
ᐊᑯᓂᐅᓗᐊᙱᓪᓗᓂ ᑭᓯᐊᓂ ᐊᑕᐅᑎᒃᑰᖅᑐᒃᓴᐅᓂᐊᕈᑎᒃ ᓴᖅᑭᑦᑎᓗᑎᒃ ᐅᓄᖅᑐᓂᒃ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓂᒃ ᑐᔭᕌᖓᔪᑦ ᑭᖑᓪᓕᖅᐹᖑᔪᒥᒃ ᐃᓱᒪᓕᐅᖅᑕᐅᓂᖃᕈᓂ, 
ᑎᓕᓯᔾᔪᑎᓕᐅᖅᑐᖃᕈᓂ ᐅᕝᕙᓘᓐᓃᑦ ᐃᖅᑲᖅᑐᐃᔾᔪᑕᐅᕌᓂᒃᑐᒥᒃ ᒪᓕᒡᓗᒍ ᐃᓚᖓᓂᒃ 
ᑎᑎᕋᖅᓯᒪᔪᒥᒃ (1) ᐅᕝᕙᓘᓐᓃᑦ (2) ᐃᓛᓐᓂᒃᑯᑦ ᑭᖑᕙᕆᐊᕈᓐᓇᕐᒪᑕ 

(a) ᐃᖅᑲᑐᐃᕕᒃᑰᕈᑕᐅᓚᐅᖅᑎᓐᓇᒍ ᑭᒃᑯᓕᒪᓄᑦ ᑐᓴᖅᑕᐅᔭᕆᐊᓕᒃ; 
ᐅᕝᕙᓘᓐᓃᑦ 

(b) ᐃᖅᑲᑐᕈᑕᐅᑦᑎᐊᓂᖃᙱᓐᓂᕈᓂ ᐅᕝᕙᓘᓐᓃᑦ 
ᐊᔪᕐᓇᖅᑐᒃᑰᑐᖃᕐᓂᕈᓂ ᐱᔨᑦᑎᕋᕐᕕᐅᔪᓄᑦ ᑐᕌᖓᔪᓂᒃ 
ᓴᖅᑭᑎᑦᑎᔾᔪᑎᖃᖅᑎᓪᓗᒋᑦ ᑐᕌᖅᕕᐅᑎᓪᓗᒍ ᑲᒪᒋᔭᐅᔪᖅ. 

 
ᐅᖃᐅᓯᒃᑯᑦ ᑐᓂᓯᓂᕐᒥ ᐃᓱᒪᓕᐅᕈᑎᐅᔪᒥᓂᒥᒃ ᐊᑦᑐᑕᐅᓂᖃᙱᑐᒥᑦ 

(4) ᐃᓗᓕᖏᑦ ᑖᔅᓱᒪ ᑐᑭᑖᖅᑎᑕᐅᔭᕆᐊᖃᙱᓚᑦ ᐱᑎᑕᐅᑦᑕᐃᓕᓂᕐᒧᑦ 
ᐅᖃᐅᓯᒃᑯᑦ ᓴᖅᑭᑕᐅᔾᔪᑕᐅᔪᓂᒃ ᐅᕝᕙᓘᓐᓃᑦ ᑐᓂᔭᐅᓗᓂ ᐊᑕᐅᓯᑐᐃᓐᓇᕐᒥᒃ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐃᓕᑕᕆᔭᐅᓯᒪᔪᓂᒃ ᐅᖃᐅᓯᓂᒃ ᐃᓱᒪᓕᐅᖅᑕᐅᒍᓂ, ᑎᓕᓯᔾᔪᑎᖃᕐᓗᓂᓗ ᐅᕝᕙᓘᓐᓃᑦ 
ᐃᖅᑲᖅᑐᐃᔾᔪᑕᐅᕌᓂᒃᑐᒥᒃ ᐅᕝᕙᓘᓐᓃᑦ ᐱᔾᔪᑎᖃᕐᓗᑎᒃ ᐊᓯᖏᓐᓂᒃ. 
 
ᐊᑐᕐᓂᖓ ᐊᒃᑐᖅᑕᐅᓂᐊᖏᑦᓗᓂ 

(5) ᐃᓗᓕᖏᑦ ᑖᔅᓱᒪ ᐃᓚᖓᓂᒃ, ᐅᕝᕙᓘᓐᓃᑦ ᐃᓚᖓᓂᒃ 8, 
ᑐᑭᑖᖅᑎᑕᐅᔭᕆᐊᖃᙱᓚᖅ ᐊᒃᑐᖅᑕᐅᓂᐊᕐᓗᓂ ᐊᑐᕐᓂᖓ ᐃᓱᒪᓕᐅᖅᑕᐅᔪᒧᑦ, 
ᑎᓕᓯᔾᔪᑎ ᐅᕝᕙᓘᓐᓃᑦ ᐃᖅᑲᖅᑐᐃᔾᔪᑕᐅᕌᓂᒃᑐᒥᒃ ᑕᐃᒫᒃ ᑖᔅᓱᒧᖓ ᐱᖁᔭᕐᒧᑦ 
ᐊᑐᖅᑕᐅᑎᓪᓗᒍ. 
 
ᒪᓕᒐᐃᑦ ᐃᖅᑲᑐᐃᕕᒃᒥ 
10. ᑕᒪᓐᓇ ᐋᖅᑭᓯᒪᑦᓯᐊᖁᑉᓗᒍ ᓄᓇᕗᒻᒥᑦ ᐃᖅᑲᑐᐃᕕᓕᕆᔨᒃᑯᑦ ᐊᒻᒪᓗ 
ᐃᖅᑲᑐᐃᕕᒃᑯᑦ ᐊᔪᐃᓐᓈᕆᐊᕕᒃ ᒪᓕᐅᑎᔭᕆᐊᓖᑦ ᐃᓚᖏᓐᓂ 8, 9, 11 ᐊᒻᒪᓗ 12, 
ᑖᒃᑯᐊ ᐃᖅᑲᑐᐃᕕᓕᕆᔨᒃᑯᑦ ᐊᒻᒪᓗ ᐃᖅᑲᑐᐃᕕᒃᑯᑦ ᐊᔪᐃᓐᓈᕆᐊᕐᕖᑦ 
ᐃᒪᓐᓇᐃᓕᐅᕈᓐᓇᖅᑐᑦ, ᐃᓚᖓᑎᒍ ᐃᓚᖓᓂ 59 ᐊᒻᒪᓗ 60 ᑕᐃᑲᓂ 
ᐃᖅᑲᑐᐃᓂᓕᕆᓂᕐᒧᑦ ᐱᖁᔭᖓᓂ, ᒪᓕᒐᕆᔭᐅᓂᐊᖅᑐᓂᒃ ᐋᖅᑭᓱᐃᖃᑕᕐᕈᓐᓇᖅᐳᖅ 
ᐱᑦᔪᑎᖃᖅᑐᓂᒃ, ᖃᓄᐃᓕᖓᓂᖓᓄᑦ, ᐊᐅᓚᑕᐅᓂᖓᓄᑦ ᐅᕝᕙᓘᓐᓃᑦ 
ᐊᑐᐃᓐᓇᐅᔭᕆᐊᖃᕐᓂᖓᓄᑦ ᐃᓚᐃᓇᕋᓗᐊᖓᑎᒍᑦ ᐅᕝᕙᓘᓐᓃᑦ ᐆᒧᖓ ᐱᖁᔭᒧᑦ 
ᐅᕝᕙᓘᓐᓃᑦ ᐊᐅᓚᔪᑕᐅᓂᐊᖅᑐᓂᒃ ᐊᑐᐊᒐᓕᐅᕆᓂᕐᒧᑦ ᐊᑐᖅᑕᐅᓕᕇᖅᑐᓂᒃ, 
ᐃᓚᐅᓗᑎᒃ ᐊᑎᓕᐅᖅᑕᐅᔭᕆᐊᖃᖅᑐᑦ, ᖃᐅᔨᑲᐃᖃᑕᕐᓂᖅ. ᐃᓄᒃᑎᑑᖅᑕᐅᔪᑦ, 
ᑐᓵᔨᖃᖃᑕᕆᐊᖃᕐᓂᖅ ᐊᒻᒪᓗ ᖃᐅᔨᒃᑲᐃᖃᑕᕆᐊᖃᕐᓂᖅ.  
S.Nu. 2020,c.15,s.142(53). 
 

ᑐᓴᖅᑎᑦᓯᖃᑕᕐᓂᖅ ᐅᑯᓂᖓ ᐊᒻᒪᓗ ᐱᔨᑦᓯᕋᕐᓂᖅ ᑭᒃᑯᓕᒫᓄᑦ 
 
ᓇᓗᓇᐃᒃᑯᑕᐃᑦ ᖃᐅᔨᑲᐃᔪᑏᑦᓗ 
11. (1) ᐃᓘᓐᓇᑎᒃ ᒐᕙᒪᒃᑯᑦ ᐱᓕᕆᕕᖏᑦ 

(a) ᓴᖅᑭᔮᖅᑎᑦᓯᖃᑕᕐᓗᑎᒃ ᓇᓗᓇᐃᑯᑕᓂᒃ, ᑕᐃᒪᐃᓴᕆᐊᖃᖅᐸᑦ, 
ᐃᓕᑕᕆᔭᐅᓯᒪᔪᖅ ᐅᖃᐅᓯᖅ ᐊᑐᕐᓗᒍ; 

(b) ᐱᑕᖃᖅᑎᑦᓯᕙᒃᓗᑎᒃ ᐅᕝᕙᓘᓐᓃᑦ ᓴᖅᑭᔮᖅᑎᑦᓯᖃᑕᕐᓗᑎᒃ 
ᓇᓗᓇᐃᑯᑕᓂᒃ ᑎᑎᖃᑎᒎᕐᓗᑎᒃ ᐅᕙᓘᓃᑦ 
ᖃᐅᔨᒪᔭᐅᔭᕿᐊᖃᖅᑐᓂᒃ ᑭᒃᑯᓕᒫᓄᑦ ᐃᓕᑕᕆᔭᐅᓯᒪᔪᖅ 
ᐅᖃᐅᓯᖅ ᐊᑐᕐᓗᒍ; ᐊᒻᒪᓗ 

(c) ᐱᑕᖃᖅᑎᑦᓯᓯᐊᕐᓗᓂ ᑖᒃᑯᐊ ᑕᒪᕐᒥᒃ ᐃᓕᑕᕆᔭᐅᓯᒪᔪᑦ ᐅᖃᓯᖅ 
ᐊᑦᔨᖓ ᐅᕝᕙᓘᓐᓃᑦ ᐃᓚᐃᓐᓇᖓ ᓇᓗᓇᐃᑯᑕᐅᑉ ᐊᒻᒪᓗ ᑕᒪᕐᒥ 
ᐅᕝᕙᓘᓐᓃᑦ ᐃᓚᐃᓐᓇᖓ ᑭᓱᑐᐃᓐᓇᐅᑉ ᓇᓗᓇᐃᑯᑕᐅᑉ ᑕᒪᓐᓇ 
ᐱᑦᔪᑎᒋᑦᓗᒍ ᐋᖅᑭᒃᑕᐅᓯᒪᔪᖅ ᐅᕝᕙᓘᓐᓃᑦ ᑕᑯᒃᓴᐅᖁᔭᑦᓗᓂ 
ᓴᖅᑭᑕᐅᓯᒪᔪᖅ ᐊᑦᔨᒌᒥᒃ ᑲᒪᒋᔭᐅᓂᖃᕆᐊᖃᖅᑐᑦ ᑕᒪᒃᑯᐊ, 
ᐃᓚᒋᓕᐅᑎᓯᐊᖅᓯᒪᖁᑉᓗᒋᑦ ᐃᓘᓐᓇᐃᑕ ᐊᓯᖏᑦ 
ᐃᓕᑕᕆᐅᔭᓯᒪᔪᑦ ᐅᖃᐅᓰᑦ ᐊᑐᖅᑕᐅᑦᓯᐊᖁᑉᓗᒋᑦ. 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐱᓕᕆᐊᕆᔭᐅᔭᕆᐊᖃᖅᑐᑦ ᐊᐅᓚᑦᓯᔨᐅᓂᕐᒧᑦ ᐊᖏᔪᖅᑳᕆᔭᒧᑦ 
(2) ᑖᓐᓇ ᑎᑎᕋᕐᕕᒃᒥ ᐊᐅᓚᑦᓯᔨᖓᑕ ᐊᖓᔪᖅᑲᖓᑦ ᒐᕙᒪᒃᑯᑦ ᐱᓕᕆᕕᖓᓐᓂ 

ᐱᓕᕆᐊᖃᖅᑐᖅ ᐱᖁᔭᖓ ᒪᓕᒃᓗᒍ ᐃᓚᑲᓐᓂᖓᓂ (1) ᐋᖅᑭᓯᔭᕆᐊᖃᖅᐳᑦ ᐊᒻᒪᓗ 
ᐊᐅᓚᑦᓯᓗᑎᒃ ᐊᐅᓚᑕᐅᔪᑕᐅᓂᐊᖅᑐᓂᒃ ᒪᓕᒐᖏᓐᓂᒃ ᐅᓇ ᐊᑐᖅᑕᐅᑦᓯᐊᖁᑉᓗᒍ 
ᐃᓚᖓᓃᑦᑐᖅ. 
 
ᐊᓯᖏᑦ ᑐᓴᐅᒪᑦᔪᓯᕆᓂᖅ ᐊᑐᕐᓗᒍ ᐊᒻᒪᓗ ᐱᔨᑦᓯᕋᖅᑕᐅᓂᖏᑦ ᑭᒃᑯᓕᒫᑦ 
12. (1) ᐃᓚᒋᔭᐅᔪᖅ ᓄᓇᕗᒥ ᐱᔪᓐᓇᐅᑎᖃᖅᐳᖅ ᐅᖃᓕᒪᖃᑎᖃᕈᓐᓇᕐᓂᕐᒥᒃ 
ᑭᓇᑐᐃᓐᓇᕐᒥᒃ ᐊᒻᒪᓗ ᐱᔨᑦᓯᖃᖅᑕᐅᔪᓐᓇᕐᓂᕐᒧᑦ ᓄᓇᕗᒥ ᒐᕙᒪᒋᔭᐅᔪᓂᒃ ᐊᑐᕐᓗᒍ 
ᐃᓕᑕᕆᔭᐅᓯᒪᔪᖅ ᐅᖃᐅᓯᖅ ᐅᓇ ᒪᓕᒃᓗᒍ ᐃᓚᖓ. 
 
ᐊᖏᔪᖅᑲᐅᕕᒃᒥ ᐅᕝᕙᓘᓐᓃᑦ ᑎᑎᕋᕐᕕᖓᓂ 

(2) ᑕᒪᒃᑯᐊ ᐃᓘᓐᓇᑎᒃ ᒐᕙᒪᒃᑯᑦ ᐱᓕᕆᕕᒋᔭᒋᑦ ᐱᓕᕆᐊᖃᕆᐊᖃᖅᑐᑦ ᑕᒪᒃᑯᐊ 
ᑭᒃᑯᓕᒫᑦ ᐱᔨᑦᓯᕋᑕᐅᔪᓐᓇᖁᑉᓗᒋᑦ ᓄᓇᕗᒥ ᑐᓴᐅᒪᖃᑕᐅᑎᑦᓯᐊᕈᓐᓇᕐᓂᕐᒧᑦ ᐊᒻᒪᓗ 
ᐃᓚᐅᑦᓯᐊᖁᓐᓇᕐᓂᕐᒧᑦ ᐱᔨᑦᓯᕋᐅᑎᓄᑦ ᑕᕙᖓᑦ ᐊᖏᔪᖅᑲᐅᕕᖓᓂᒃ ᐅᕝᕙᓘᓐᓃᑦ 
ᑎᑎᕋᕐᕕᖓᓐᓂᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ. 
 
ᐊᓯᖏᑦ ᑎᑎᕋᕐᕖᑦ ᐱᔨᑦᓯᕋᖅᑕᐅᔪᒪᓂᖃᖅᑐᑦ 

(3) ᑕᒪᒃᑯᐊ ᐊᕕᒃᑐᖅᓯᒪᔪᓂ ᑎᑎᕋᕐᕖᑦ ᐱᓕᕆᐊᖃᕆᐊᖃᕐᒪᑕ 
ᐅᖃᐅᓯᕆᔭᐅᓯᒪᔪᓂᒃ ᒪᓕᒃᑕᐅᔭᕆᐊᓕᒃᓂᒃ ᐃᓚᒃᑲᓐᓂᖓᓂ (2) ᑕᒪᒃᑯᐊᓗ ᐃᓱᒪᒋᓗᒋᑦ 
ᐊᓯᖏᑦ ᑎᑎᕋᕐᕖᑦ ᐊᑐᐃᓐᓇᐅᕕᐅᔭᕆᐊᖃᖅᑐᑦ ᐅᖃᐅᓯᒃᑯᑦ ᑐᑭᓯᒪᔭᒃᑯᑦ ᐊᑐᕆᐊᖃᕐᓂᕐᒥᒃ 
ᐊᒻᒪᓗ ᐱᔨᑦᓯᖃᖅᑕᐅᔭᕆᐊᖃᕐᓂᕐᒥᒃ ᑎᑎᕋᕐᕕᒃᒥ ᐃᓕᑕᕆᔭᐅᒪᔪᑦ ᐅᖃᐅᓰᑦ 
ᐃᒪᓐᓇᐃᑐᖃᖅᑎᑦᓗᒍ: 

(a) ᑕᒪᒃᑯᐊ ᓄᓇᓖᑦ ᐊᒥᓲᑎᒋᓂᖏᑦ ᑭᒐᖅᑐᖅᑕᐅᖃᑕᖅᑐᑦ 
ᑎᑎᕋᕐᕕᐅᔪᒧᑦ ᑎᒃᑯᐊᖅᑕᐅᓯᒪᔪᒧᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᒧᑦ 
ᓯᕗᑦᓕᐅᔭᐅᓂᐊᖅᑐᑦ ᐅᕝᕙᓘᓐᓃᑦ ᐊᑐᖅᑕᐅᔪᒪᔪᒥᒃ ᐅᖃᐅᓯᒃᒥᒃ, 
ᐱᓗᐊᖅᑐᒥᒃ ᑕᒪᓐᓇ ᒪᓕᒃᑕᐅᓗᓂ ᐃᓕᖅᑯᓯᕆᔭᖏᓐᓄᑦ ᐃᓄᖏᑕ; 

(b) ᑕᒪᓐᓇ ᑐᓴᐅᒪᖃᑕᐅᑎᓕᕆᓂᕐᒧᑦ ᐊᑐᖅᑕᐅᔪᖅ ᐅᕝᕙᓘᓐᓃᑦ 
ᐱᔨᑦᓯᕋᐅᑕᐅᔪᖅ ᐊᑯᓐᖓᓐᓂ ᑎᑎᕋᕐᕖᑦ ᐊᒻᒪᓗ ᑭᒃᑯᓕᒫᑦ 
ᐃᓘᓐᓇᑎᒃ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᒥᒃ ᐊᑐᖃᑕᖅᑐᓄᑦ. 

 
ᐊᓯᖏᑦ ᑎᑎᕋᕐᕖᑦ ᒐᕙᒪᒃᑯᑦ ᐱᓕᕆᕕᖏᓐᓂ 

(4) ᑕᒪᒃᑯᐊ ᒐᕙᒪᒃᑯᓄᑦ ᐱᓕᕆᕕᐅᔪᑦ ᐱᓕᕆᐊᖃᕆᐊᖃᕐᒪᑕ 
ᐅᖃᐅᓯᕆᔭᐅᓯᒪᔪᓂᒃ ᐃᓚᒃᑲᓐᓂᖓᓂ (2) ᐱᑦᔪᑎᒋᑦᓗᒋᑦ ᐊᓯᖏᑦ ᑎᑎᕋᕐᕖᑦ 
ᖃᓄᐃᑦᑑᓂᕆᔭᖏᑦ ᒪᓕᒃᓗᒋᑦ ᑎᑎᕋᕐᕕᒥ ᐱᓕᕆᐊᖃᕐᓂᐊᖅᑎᑦᓗᒋᑦ 
ᑐᓴᐅᒪᐅᑎᖃᑦᑕᑦᓯᐊᕈᓐᓇᕐᓂᕐᒥᒃ ᐊᑐᐃᓗᒍ ᐊᒻᒪᓗ ᐱᔨᑦᓯᕋᐅᑕᐅᓗᑎᒃ ᑎᑎᕋᕐᕕᒃᒥᒃ 
ᐊᑐᐃᓐᓇᐅᑎᑕᐅᓗᑎᒃ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᒥᒃ, ᐃᒪᓐᓇᐃᑑᒃᐸᑕ: 

(a) ᓴᖅᑭᔮᕐᓂᖓ, ᐃᒃᐱᒃᓇᓂᕆᔭᖓ ᐅᕝᕙᓘᓐᓃᑦ ᐊᑐᕐᓂᕆᔭᖓ 
ᐱᔨᑦᓯᕋᖅᑕᐅᓂᐊᖅᑐᑦ ᑭᓇᑐᐃᓐᓇᖅ ᑭᒃᑯᓕᒫᓅᑦ ᐱᓗᐊᖅᑐᒥᒃ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓄᓇᓕᐅᔪᓂ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂ, ᓄᓇᕗᑦ ᑕᒪᒃᑭᕐᓗᒍ 
ᐅᕝᕙᓘᓐᓃᑦ ᐊᓯᖏᓐᓃᑦᑐᑦ ᓄᓇᐅᔪᓂ; 

(b) ᑕᒪᓐᓇ ᐱᔨᑦᓯᕋᕐᓂᐅᖃᑕᖅᑐᖅ ᐱᑦᔪᑎᖃᖅᑐᖅ 
ᐋᓐᓂᖅᑕᐃᓕᒪᓂᕐᒥᒃ, ᐊᑦᑕᓇᕐᑑᒦᑕᐃᓕᒪᓂᕐᒥᒃ, 
ᓴᐳᑦᔭᐅᒪᓯᐊᕆᐊᖃᕐᓂᖏᑦ ᑭᒃᑯᓕᒫᑦ ᐅᕝᕙᓘᓐᓃᑦ ᒪᓕᒃᑕᐅᓗᑎᒃ 
ᐅᖃᐅᓯᕆᔭᐅᓯᒪᔪᑦ ᐊᑐᐊᒐᖏᓐᓂ ᒪᓕᒃᑕᐅᔭᕆᐊᓖᑦ. 

 
ᑭᒐᖅᑐᐃᑦᔪᑕᐅᔪᑦ ᓇᓗᓇᖏᑦᑐᑦ ᖁᒃᕙᖅᓴᐃᑦᔪᑕᐅᓂᐊᖅᑐᑦ ᓄᓇᖃᖅᑳᕐᓂᑯᐃᑦ 
ᐅᖃᐅᓯᖏᓐᓂᒃ 

(5) ᑖᒃᑯᐊᖑᒐᓗᐊᖅᑎᑦᓗᒋᑦ ᐃᓚᒃᑲᓐᓂᖏᓐᓂ (3) ᐊᒻᒪᓗ (4), ᐊᑦᔨᐅᓗᐊᖏᑐᒥᒃ 
ᓴᖅᑭᑐᖃᕐᓂᖅᐸᑦ ᐱᑦᔪᑎᖃᖅᑐᒥᒃ ᐅᖃᐅᓯᕐᒥᒃ ᔭᒐᐃᔭᐅᓕᖅᑐᒥᒃ 
ᐊᑐᖅᑕᐅᓗᐊᕈᓐᓇᐃᖅᑐᒥᒃᓘᓐᓃᑦ, ᑖᓐᓇ ᑲᒥᓯᓇᐅᔪᖅ ᓯᕗᓕᕐᑏᑦ ᑲᑎᒪᔨᖏᓐᓂ 
ᐃᒪᓐᓇᐃᓕᐅᕈᓐᓇᖅᑐᖅ, ᐊᑐᐊᒐᖏᑎᒍᑦ, ᐊᑐᐃᓐᓇᕈᐃᔪᓐᓇᖅᐳᖅ ᑲᒪᒋᔭᐅᓂᐊᖅᑐᓂᒃ 
ᐅᖃᐅᓯᕆᔭᐅᓯᒪᔪᓂᒃ ᐃᓚᒃᑲᓐᓂᖓᓂ (2) ᐃᓕᖓᓂᖃᖅᑐᖅ ᑎᑎᕋᕐᕕᖓᓄᑦ 
ᐱᓕᕆᕕᐅᔫᑉ ᒐᕙᒪᖓᓂ ᓄᓇᕗᑦ ᐅᕝᕙᓘᓐᓃᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓄᑦ ᑕᒪᓐᓇ 
ᑐᓴᐅᒪᖃᑕᐅᑎᓂᖅ ᐱᑦᔪᑎᒋᑦᓗᒍ ᐅᕝᕙᓘᓐᓃᑦ ᑭᒐᖅᑐᖅᑕᐅᔪᑎᖏᓐᓄᑦ, ᐅᕝᕙᓘᓐᓃᑦ 
ᐊᑐᐃᓐᓇᐅᑎᑕᐅᓂᖓᓄᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᓐᓄᑦ ᐊᐅᓚᑦᓯᔪᑕᐅᓂᐊᖅᑐᑦ, 
ᐊᑐᓕᑎᓯᑲᓐᓂᕋᓱᐊᕐᓂᒃᑯᑦᓘᓐᓃᑦ ᐅᕝᕙᓘᓐᓃᑦ ᓯᕗᒧᐊᒃᓴᖅᑕᐅᓂᖓᓄᑦ 
ᐊᑐᖅᑕᐅᓂᕆᓂᐊᖅᑕᖓᑕ ᐅᖃᐅᓯᐅᑉ ᐊᑦᔨᒋᔭᖓᓂᒃ ᐊᑐᖅᑐᑦ ᓄᓇᖃᖅᑐᑦ ᐅᕝᕙᓘᓐᓃᑦ 
ᑲᑎᖓᔪᑦ. 
 
ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᑎᒍᑦ ᑐᓴᐅᒪᖃᑕᐅᑎᓂᖅ 

(6) ᐅᓇ ᐃᓚᖓ ᐱᑦᔪᑎᖃᖅᑐᖅ ᑕᒪᒃᑮᒃᓂᒃ ᐅᖃᐅᓯᒃᑯᑦ ᐊᒻᒪᓗ ᑎᑎᕋᖅᓯᒪᔪᑎᒍᑦ 
ᑐᓴᐅᒪᖃᑎᒌᖃᑕᕐᓂᖅ. 
 
ᐱᓕᕆᐊᖑᔭᕿᐊᓖᑦ ᐊᖓᔪᖅᑳᖓᓄᑦ ᐊᐅᓚᑦᓯᔨᖏᑕ 

(7) ᑖᓐᓇ ᐊᐅᓚᑦᓯᔨᖓᑦ ᐊᖓᔪᖅᑳᖅ ᒐᕙᒪᒃᑯᑦ ᐱᓕᕆᕕᖓᓐᓂ 
ᐱᓕᕆᐊᖃᕆᐊᖃᖅᐳᖅ ᒪᓕᒃᓗᒋᑦ ᐃᓚᒃᑲᓐᓂᖏᓐᓂ (2) ᑎᑭᑦᓗᒍ (5) 
ᒪᓕᒃᑕᐅᔭᕆᐊᖃᖅᑎᑕᐅᓯᒪᔪᓂᒃ ᑕᕝᕙᓂ ᒪᓕᒋᐊᖃᖅᑐᑦ ᐅᕙᓂ ᐱᖁᔭᒥ, ᐃᒪᐅᓗᑎᒃ 
ᑕᒪᒃᑯᐊ ᓇᓗᓇᐃᑯᑕᐃᑦ ᓴᖅᑭᔮᕆᐊᓖᑦ, ᑕᒪᒃᑯᐊᓗ ᖃᐅᔨᒃᑲᐅᑕᐅᔭᕆᐊᓖᑦ 
ᖃᓄᐃᑦᑐᑐᐃᓐᓇᐃᑦ ᐃᓚᐅᑎᑕᐅᖃᑕᕐᓗᑎᒃ ᐊᑐᐃᓐᓇᐅᔭᕆᐊᓖᑦ 

(a) ᐊᑐᐃᓐᓇᐅᑎᑦᓯᓗᓂ ᑐᒃᓯᕋᖅᑐᖃᓕᕐᓂᖅᐸᑦ 
ᐋᖅᑭᐅᑕᐅᓯᒪᓇᔭᖅᑐᓂᒃ, ᖃᐅᔨᒪᔭᐅᑦᑎᐊᕐᓗᑎᒃᓗ ᐃᓘᓐᓇᐃᓐᓄᑦ 
ᑭᒃᑯᓕᒫᓄᑦ ᐱᔪᓐᓇᐅᑎᖃᖅᑐᓕᒫᓄᑦ ᑐᓴᐅᒪᖃᑎᒌᑦᓯᐊᕈᓐᓇᕐᓂᕐᒧᑦ 
ᐊᒻᒪᓗ ᐱᔨᑦᓯᕋᑕᐅᑦᓯᐊᕐᕈᓐᓇᕐᓂᕐᒧᑦ ᐃᓕᑕᕆᐅᔭᐅᓯᒪᔪᑎᒍᑦ 
ᐅᖃᐅᓯᖅᑎᒍᑦ ᓇᑦᓕᕌᕈᓐᓇᕐᓂᕐᒧᑦᓗ; 

(b) ᐊᑐᐃᓐᓇᐅᑎᓯᐊᖁᑉᓗᒋᑦ ᐱᔨᑦᓯᕋᖅᑕᐅᓂᒃᑯᑦ ᒪᑯᐊ 
(i) ᐊᑐᐃᓐᓇᐅᑎᑕᐅᑎᓯᐊᕐᓗᑎᒃ ᑭᒃᑯᑐᐃᓐᓇᕐᓄᑦ 

ᑐᒃᓯᕋᖅᓯᒪᔪᓄᑦ, 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(ii) ᐊᑐᐃᓐᓇᕈᖅᑕᐅᖃᑕᕐᓗᑎᒃ ᐱᖁᓯᕐᑯᑦ ᐃᓕᖓᓂᖃᖅᑐᒥᒃ 
ᐊᒻᒪᓗ ᐊᐅᓚᔪᓐᓇᑦᑎᐊᖅᑐᒥᒃ, ᐊᒻᒪᓗ 

(iii) ᓇᑦᓕᕌᕈᓐᓇᕐᓂᕐᓗ ᑕᒪᑐᒧᖓ ᐊᑐᐃᓐᓇᐅᑎᑕᐅᑦᓯᐊᕐᓗᓂ; 
(c) ᐊᑐᓕᖅᑎᑦᓯᓗᑎᒃ ᐅᕙᓂ ᐃᓚᖓᓂ ᐱᑦᔪᑎᖃᖅᑐᓂᒃ 

ᑐᓴᐅᒪᖃᑕᐅᑎᑦᓯᐊᕆᐊᖃᕐᓂᕐᒧᑦ ᑐᑭᓯᒪᖃᑕᐅᑎᓂᒃᑯᑦ ᐊᒻᒪᓗ 
ᐊᑐᐃᓐᓇᐅᑎᑕᐅᑦᓯᐊᕐᓗᑎᒃ ᐱᔨᑦᓯᕋᐅᑕᐅᔪᑦ ᑭᒃᑯᓕᒫᓄᑦ, 
ᐃᓚᐅᑎᑕᐅᓗᓂ ᑕᒪᓐᓇ ᑐᓴᐅᒪᖃᑕᐅᑎᑦᓯᐊᕈᓐᓇᕐᓂᖅ ᐊᒻᒪᓗ 
ᐱᔨᑦᓯᕋᖅᑕᐅᑦᓯᐊᕈᓐᓇᕐᓂᖅ ᑳᓐᑐᕌᑯᖅᑐᑦᑎᒍᑦ ᐱᖓᔪᒋᔭᐅᒧᑎᒍᑦ; 
ᐊᒻᒪᓗ 

(d) ᐊᖅᑭᒃᓯᓯᒪᓗᑎᒃ ᐊᒻᒪᓗ ᐊᐅᓚᑦᓯᓗᑎᒃ ᑕᒪᑐᒧᖓ 
ᐊᐅᓚᑕᐅᓂᖓᓂᒃ ᒪᓕᒃᑕᐅᑦᓯᐊᕐᓗᑎᒃ ᑕᒪᒃᑯᐊ ᐊᑐᐊᒐᖏᑦ ᐅᓇ 
ᐃᖏᕋᓕᖅᑎᑕᐅᑎᓯᐊᖁᑉᓗᒍ. 

 
ᓄᓇᓕᖕᓂᑦ ᑐᓴᐅᒪᖅᑲᑦᑕᐅᑎᓂᕐᒧᑦ ᐊᒻᒪᓗ ᐱᓯᑦᑎᕋᐅᑎᖏᑦ 

(8) ᐅᔾᔨᕐᓇᑦᑎᐊᖅᑐᒥᒃ ᐊᖏᔪᒥᒃ ᑐᓴᐅᒪᖅᑲᑦᑕᐅᑎᓂᕐᒧᑦ ᐊᒻᒪᓗ 
ᐱᓯᑦᑎᕋᐅᑎᖏᓐᓂᑦ ᐱᔭᕆᐊᖃᓪᓚᕆᒃᑐᖃᕐᓂᖅᐸᑦ ᑐᕌᖓᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᓪᓗᒍ ᓄᓇᓕᖕᓂᑦ, ᓄᓇᓕᐅᑉ ᐱᓕᕆᕕᖏᑦ ᐊᖓᔪᖅᑳᖏᑦ ᐱᓕᕆᒋᐊᖃᓪᓚᒃᑖᖅᐳᑦ 
ᑲᒪᒋᔭᖃᕐᓗᑎᒃ ᑭᒃᑯᑐᐃᓐᓇᕐᓄᑦ ᓄᓇᓕᖕᓄᑦ ᐱᔨᑦᑎᕋᖅᑕᐅᕙᒃᑐᓂ ᐊᑐᖃᑦᑕᖅᑐᓄᑦ 
ᑐᓴᐅᒪᖅᑲᑦᑕᐅᑎᓂᕐᒧᑦ ᐊᒻᒪᓗ ᐱᓯᑦᑎᕋᐅᑎᖏᑦ ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑕ 
ᐃᓕᓴᕆᔭᐅᓯᒪᔪᒃᑯᑦ ᐅᖃᐅᓯᖏᑎᒍᑦ. 

 
ᐊᐅᓚᑦᑎᓂᖅ ᐊᒻᒪᓗ ᓵᑕᒃᓴᐅᔾᔪᑎᖃᕈᓐᓇᕐᓂᖅ 

 
ᐅᖃᐅᓯᓕᕆᓂᕐᒧᑦ ᒥᓂᔅᑕ 
13. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨ, ᑎᒃᑯᐊᖅᑕᐅᔭᕆᐊᓕᒃ ᑲᒥᓯᓇᒧᑦ 
ᑎᓕᔭᐅᓯᒪᓂᓂ ᒪᓕᒃᓗᒍ ᓯᕗᓕᖅᑎᕗᑦ ᐃᓚᒃᑰᖏᓐᓂ 66 ᑕᕝᕙᓂ ᒪᓕᒐᓕᐅᕐᕕᒃᒥ 
ᐊᒻᒪᓗ ᓯᕗᓕᕐᑏᑦ ᑲᑎᒪᔨᖏᓐᓄᑦ ᐱᖁᔭᖓᓂ, ᐱᓕᕆᐊᖃᕆᐊᖃᖅᐳᖅ ᐊᐅᓚᑕᐅᓂᖓᓂᒃ 
ᐆᒪ ᐱᖁᔭᐅᑉ ᐊᒻᒪᓗ ᐊᑐᐊᒐᖏᑦᑕ. 
 
ᓯᕗᒧᐊᒃᓴᖅᑕᖓ 

(2) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕆᐊᓕᒃ, 
(a) ᓯᕗᒧᐊᒃᓴᐃᓗᓂ ᐊᒻᒪᓗ ᖃᐅᔨᒪᔭᐅᑎᑦᓯᓗᑎᒃ ᐊᑦᔨᒌᒥᒃ 

ᐱᔪᓐᓇᐅᑎᖃᕐᓂᕐᒥᒃ ᖃᓄᐃᓕᖓᓂᖓᓄᑦ ᐃᓕᑕᕆᔭᐅᓯᒪᔪᑦ 
ᐅᖃᐅᓰᑦ, ᐊᒻᒪᓗ ᐊᑐᓕᖅᑎᑕᐅᕙᑦᓕᐊᑲᓐᓂᖁᑉᓗᒍ ᐊᒻᒪᓗ 
ᐆᒃᑐᕋᐅᑕᐅᖃᑕᕐᓗᑎᒃ ᑕᒪᒃᑯᐊ ᐱᔪᓐᓇᐅᑎᖏᑦ ᐊᒻᒪᓗ 
ᐊᑐᐃᓐᓇᐅᔪᑦ ᐊᑐᖅᑕᐅᔪᓐᓇᖅᑐᑦ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ 
ᐊᑐᐃᓐᓇᐅᔪᓂᒃ ᐅᕙᓂ ᐱᖁᔭᒥ; 

(b) ᓯᕗᒧᐊᒃᓴᐃᓗᓂ ᐊᑲᐅᒥᐊᖅᑐᒃᑯᑦ ᐊᒻᒪᓗ ᐋᖅᑭᓯᒪᑦᓯᐊᖅᑐᒃᑯᑦ 
ᐊᑐᓕᖅᑎᑦᓯᓗᑎᒃ ᑖᒃᑯᓂᖓ ᐊᒻᒪᓗ ᑲᑎᑎᖅᓯᒪᑦᓯᐊᕐᓗᑎᒃ ᐅᕙᓂ 
ᐱᖁᔭᒥ ᑖᒃᑯᓄᖓ ᓄᓇᕗᒥ ᐱᓕᕆᕕᐅᔪᓄᑦ ᐊᒻᒪᓗ ᓄᓇᓕᒃᓄᑦ; 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(c) ᐊᐅᓚᑦᓯᓗᑎᒃ ᐊᑐᓕᖅᑎᑕᐅᕙᑦᓕᐊᓂᖓᓂᒃ, ᖃᐅᔨᓴᖅᑎᐅᑦᓗᑎᒃ, 
ᐊᐅᓚᑦᓯᔨᐅᓗᑎᒃ ᐊᒻᒪᓗ ᖃᐅᔨᓴᖅᑎᐅᖃᑕᕐᓗᑎᒃ ᐅᖃᐅᓯᕐᓂᒃ 
ᐊᑐᖅᑕᐅᔭᕆᐊᓕᒃᓂᒃ, ᐱᖁᔭᖏᓐᓂᒃ, ᐊᐅᓚᑕᖏᓐᓂᒃ ᐊᒻᒪᓗ 
ᐱᔨᑦᓯᕋᐅᑎᖏᓐᓂᒃ ᐊᕕᒃᑐᖅᓯᒪᔪᑎᒍᑦ ᒐᕙᒪᖓᓄᑦ ᓄᓇᕗᑦ 
ᐊᐅᓚᑕᐅᔪᓂᒃ ᐊᒻᒪᓗ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᒃ; ᐊᒻᒪᓗ 

(d) ᐱᓕᕆᐊᖃᖃᑦᑕᕐᓗᓂ ᐊᓯᖏᓐᓂᒃ ᐱᓕᕆᐊᖑᔭᕆᐊᖃᖅᑐᓂᒃ 
ᐊᒻᒪᓗ ᐊᐅᓚᑕᐅᔭᕆᐊᓕᒃᓂᒃ ᑲᒥᓴᓇᖓᓐᓄ ᐊᐅᓚᑦᓯᔨᖏᑕ 
ᑲᑎᒪᔨᖏᓐᓂ. 

 
ᐊᑐᓕᖅᑎᑦᓯᓂᖅ ᐸᕐᓇᑕᐅᓯᒪᔪᒥᒃ 

(3) ᑖᓐᓇ ᒥᓂᔅᑕ ᐃᒪᓐᓇᐃᑦᓴᕆᐊᓕᒃ, ᖃᐅᔨᒪᖃᑎᖃᑦᓯᐊᕐᓗᑎᒃ ᓄᓇᕗᒥ 
ᐱᓕᕆᕕᐅᔪᓂᒃ ᐊᒻᒪᓗ ᓄᓇᓕᒃᓂᒃ; 

(a) ᓴᖅᑭᖅᓯᓗᑎᒃ ᐊᒻᒪᓗ ᐊᐅᓚᑦᓯᓗᑎᒃ ᐊᐅᓚᑦᓯᔪᑕᐅᓂᐊᖅᑐᒥᒃ 
ᐸᕐᓇᑕᐅᓯᒪᔪᓄᑦ ᐊᑐᓕᖅᑎᑦᓯᔪᑕᐅᓂᐊᖅᑐᒥᒃ ᐅᖃᐅᓯᕐᒥᒃ 
ᓯᕗᒧᐊᒃᓴᐃᓂᕐᒧᑦ, ᐱᖁᔭᖏᓐᓂᒃ, ᐊᐅᓚᑕᖏᓐᓂᒃ ᐊᒻᒪᓗ 
ᐱᔨᑦᓯᕋᐅᑕᐅᔪᓂᒃ ᐱᓕᕆᕕᐅᔪᑦ ᒐᕙᒪᖓᓄᑦ ᓄᓇᕗᑦ ᐊᒻᒪᓗ 
ᑎᒥᒋᔭᐅᔪᑦ ᐊᑦᔨᒌᖏᑦᑐᑦ; 

(b) ᐅᑯᐊ ᐃᓚᒋᔭᐅᓗᑎᒃ ᐸᕐᓇᑕᐅᔪᒧᑦ 
(i) ᖃᐅᔨᓴᖃᑕᕐᓂᕐᒧᑦ ᐊᒻᒪᓗ ᐊᑐᐃᓐᓇᐅᑎᑦᓯᓯᐊᕐᓂᕐᒧᑦ 

ᑭᒃᑯᑐᐃᓐᓇᓕᒫᓄᑦ ᐱᔨᑦᓯᕋᖅᑕᐅᖃᑕᖅᑐᓄᑦ 
ᐊᑐᓕᖅᑎᑦᓯᕙᑦᓕᐊᓂᐊᖅᑐᓂᒃ ᐱᑦᔪᑎᖃᖅᑐᒥᒃ 
ᑐᓴᐅᒪᖃᑎᒌᑦᓯᐊᕈᓐᓇᕐᓂᕐᒧᑦ ᐅᕝᕙᓘᓐᓃᑦ 
ᐱᔨᑦᓯᕋᖃᑕᕐᓂᕐᒧᑦ ᑭᒃᑯᓕᒫᓄᑦ ᐊᑐᕐᓗᒍ ᐃᓕᑕᕆᔭᐅᓯᒪᔪᖅ 
ᐅᖃᐅᓯᖅ ᐊᖏᖅᑕᐅᓯᒪᓗᓂ ᐅᖃᐅᓯᒃᑯᑦ ᐊᒻᒪᓗ 
ᑎᑎᕋᖅᓯᒪᔪᑎᒍᑦ ᐊᑐᖅᑕᐅᓯᐊᖃᑕᓕᖁᑉᓗᒍ ᐊᒻᒪᓗ 
ᓈᒻᒪᑦᓯᐊᖅᑐᒥᒃ, 

(ii) ᑎᓕᓯᖃᑕᕐᓗᑎᒃ ᐅᓄᕐᓂᖏᑦ ᓈᒻᒪᒃᑐᓂᒃ 
ᐃᖅᑲᓇᐃᔭᖅᑎᐅᓂᐊᖅᑐᓂᒃ ᐱᔨᑦᓯᕋᖃᑕᕐᓂᕐᒧᑦ ᐊᒻᒪᓗ 
ᐊᑐᓕᖅᑎᑦᓯᓂᐊᕐᓂᕐᒧᑦ ᑕᒪᒃᑯᓂᖓ ᐊᑐᕐᓕᖅᑕᐅᖁᔭᐅᔪᓂᒃ 
ᐊᒻᒪᓗ ᐱᓕᕆᐊᖑᒋᐊᖃᖅᑐᓂᒃ ᐅᕙᓂ ᐅᖃᐅᑕᐅᓯᒪᔪᓂᒃ 
ᐱᖁᔭᒥ, 

(iii) ᖃᐅᔨᓴᖃᑕᕐᓗᑎᒃ ᐊᒻᒪᓗ ᖃᓄᐃᓂᖏᑦ 
ᖃᐅᔨᓴᖅᑕᐅᖃᑕᕐᓗᑎᒃ ᐱᓕᕆᕕᐅᔪᑦ ᒐᕙᒪᖓᓐᓄᑦ 
ᓄᓇᕗᑦ ᐅᕝᕙᓘᓐᓃᑦ ᑎᒥᒋᔭᐅᔪᑦ ᒪᓕᒃᓗᒍ ᐅᓇ ᐱᖁᔭᖅ 
ᐊᒻᒪᓗ ᐃᓄᐃᑦ ᐅᖃᐅᓯᖓᓂᒃ ᐸᖅᑭᓯᓂᕐᒧᑦ ᐱᖁᔭᖓᓂ, 
ᐃᓚᐅᓗᓂ ᖃᐅᔨᓴᖅᑕᐅᓚᐅᖅᐸᒋᐊᖃᕐᓂᖓ 
ᐃᖏᕐᕋᓂᖓᑕ ᐅᕝᕙᓘᓐᓃᑦ ᕿᒥᕈᔭᐅᖃᑕᕐᓗᑎᒃ ᖃᓄᖅ 
ᐊᐅᓚᑦᓯᐊᕐᓂᖃᓕᕋᓗᐊᕐᒪᖔᑦ, 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(iv) ᖃᐅᔨᓴᖃᑕᕐᓗᑎᒃ ᐱᖁᔭᖏᑦ ᓄᓇᕗᑦ ᐊᒻᒪᓗ ᒪᓕᒐᖏᑦ 
ᓄᓇᕗᑦ ᒐᕙᒪᖓᑕ ᒪᓕᐅᑎᑦᓯᐊᖏᓇᖅᓯᒪᖁᓗᒍ, ᐊᑲᐅᔪᒥᒃ 
ᐊᒻᒪᓗ ᓈᒻᒪᑦᓯᐊᖅᑐᒥᒃ ᐊᑐᓕᖅᑎᑕᐅᕙᑦᓕᐊᑎᑦᓗᒋᑦ 
ᑕᒪᒃᑯᐊ ᐊᒻᒪᓗ ᓯᕗᒧᐊᒃᓴᖅᑕᐅᓕᖅᑎᑦᓗᒋᑦ 
ᐃᖏᕐᕋᔪᑎᒋᓂᐊᖅᑕᖏᑦ ᑖᑦᓱᒪ ᐱᖁᔭᐅᑉ ᐊᒻᒪᓗ ᐃᓄᐃᑦ 
ᐅᖃᐅᓯᖓᓐᓂᒃ ᐸᖅᑭᒃᓯᓂᕐᒧᑦ ᐱᖁᔭᖓᓂ, ᐊᒻᒪᓗ 

(v) ᓴᖅᑭᑎᑦᓯᕙᑦᓕᐊᓗᑎᒃ ᓱᒃᑲᐃᑑᒐᓗᐊᒥᒃ, ᐊᑐᖅᐸᑦᓕᐊᓂᕐᒧᑦ 
ᐊᑲᐅᓈᖅᓯᒪᔪᓂᒃ ᐊᒻᒪᓗ ᓯᕕᑐᔪᒧᑦ 
ᐊᑐᖅᑕᐅᔪᓐᓇᕐᓂᐊᖅᑐᓂᒃ, ᐅᖃᐅᓯᐅᑉ ᐊᑐᖅᑕᐅᓂᖓᓂᒃ, 
ᐱᔪᓐᓇᕐᓂᐅᔪᓂᒃ ᐊᒻᒪᓗ 
ᐃᖅᑲᓇᐃᔭᖅᑎᖃᑦᓯᐊᕆᐊᖃᕐᓂᕐᒧᑦ 
ᐊᑐᖅᑕᐅᓂᖅᓴᐅᓕᖁᑉᓗᒍ ᐅᖃᐅᓯᖅ ᐱᓕᕆᓂᒃᑯᑦ ᐃᓄᐃᑦ 
ᐅᖃᐅᓯᖓ ᐊᑐᖅᑕᐅᓕᖅᐸᑦᓕᐊᓗᓂ ᐱᖁᔭᑎᒍᑦ ᐊᒻᒪᓗ 
ᐊᐅᓚᑕᐅᓂᖓᑎᒍᑦ ᓄᓇᕗᒥ ᐃᖅᑲᑐᐃᕕᐅᑉ; 

(c) ᐃᓚᐅᑎᑕᐅᑦᓯᐊᕐᓗᑎᒃ ᐃᓄᐃᑦ ᓯᕗᑦᓕᐅᔭᐅᔭᕆᐊᖃᖅᑐᑦ 
ᐃᓪᓗᐊᖅᓴᖅᑕᐅᓕᖅᐸᑕ, ᐱᕙᑦᓕᐊᑎᑕᐅᓕᖅᐸᑕ ᐊᒻᒪᓗ 
ᐋᖅᑭᓯᒪᔭᐅᔪᑎᒋᓂᐊᖅᑕᖏᑦ ᐸᕐᓇᑕᐅᓯᒪᓂᖓᓄᑦ, ᐊᒻᒪᓗ 
ᖃᐅᔨᒋᐊᑕᐅᑦᓯᐊᖃᑕᕐᓗᑎᒃ ᐊᒻᒪᓗ ᐃᖏᕐᕋᓯᐊᓕᕋᓗᐊᕐᒪᖔᑕ 
ᐃᒃᐱᒋᔭᐅᑦᓯᐊᕐᓗᑎᒃ ᐸᕐᓇᑕᐅᓯᒪᓂᖏᑦ ᒪᓕᒃᓗᒋᑦ, 
ᒪᓕᒃᑕᐅᑦᓴᐃᓐᓇᕆᐊᓕᒃ ᐱᖁᔭᖓ 32 ᓄᓇᕗᒻᒥᑦ ᐊᖏᕈᑎᖏᓐᓂᑦ; 
ᐊᒻᒪᓗ 

(d) ᐃᓚᐅᑦᓯᐊᕐᓗᑎᒃ ᖃᓗᓈᑦᑎᑦᑐᑦ ᐊᒻᒪᓗ ᐅᐃᕖᑎᑐᑦ 
ᐅᖃᐅᓯᖃᑕᖅᑐᑦ ᓄᓇᓕᒃᓄᑦ ᐊᒻᒪᓗ ᑭᒃᑯᑐᐃᓐᓇᓕᒫᓄᑦ 
ᐅᕝᕙᓘᓐᓃᑦ ᐱᓕᕆᕕᐅᔪᓄᑦ ᐊᒃᑐᖅᑕᐅᓯᒪᔪᓄᑦ ᑕᒪᑐᒧᖓ 
ᐸᕐᓇᑕᐅᔪᒧᑦ ᑕᒪᒃᑯᐊ ᓯᕗᑦᓕᐅᔭᐅᖁᔭᐅᓯᒪᔪᑦ 
ᐃᑦᓗᐊᖅᓴᖅᑕᐅᓕᖅᑎᑦᓗᒋᑦ, ᐊᒻᒪᓗ ᖃᐅᔨᓴᖅᑕᐅᖃᑕᕐᓂᖓᓄᑦ 
ᐊᒻᒪᓗ ᐃᒃᐱᒋᔭᐅᑦᓯᐊᕐᓗᓂ ᖃᓄᖅ ᐃᖏᕐᕋᓯᐊᕐᓂᖃᕐᒪᖔᑦ ᑖᓐᓇ 
ᐸᕐᓇᐃᖅᑕᐅᓯᒪᔪᖅ, ᐃᒃᐱᒋᔭᖏᓐᓄᑦ ᐃᓕᖓᓂᖓᓄᑦᓗ 
ᐱᔨᑦᓯᖅᑕᐅᖃᑕᖅᑐᑦ. 

 
ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᐃᒪᓐᓇᐃᓕᐅᖁᔨᓗᓂ 

(4) ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᐊᐅᓚᑦᓯᓂᕐᒧᑦ ᐊᖓᔪᖅᑳᕆᔭᐅᔪᒥᒃ 
ᐱᓕᕆᕕᐅᔪᒥ ᐊᕕᒃᑐᖅᓯᒪᔪᑎᒍᑦ ᒐᕙᒪᖓᓂ ᓄᓇᕗᑦ, ᑭᒃᑯᑐᐃᓐᓇᕐᓄᑦ ᒐᕙᒪᒋᔭᐅᔪᒥ 
ᐅᕝᕙᓘᓐᓃᑦ ᓄᓇᕗᓕᐅᔪᓂ. 

(a) ᓴᖅᑮᖃᑦᑕᕐᓗᑎᒃ ᐊᕐᕋᒍᑕᒫᒧᑦ ᑐᓴᐅᓯᐊᖑᒪᔪᒥᒃ ᐅᕝᕙᓘᓐᓃᑦ 
ᓯᕕᑐᔪᒧᑦ ᐊᑐᖅᑕᐅᓂᐊᖅᑐᓂᒃ ᐊᑐᖅᑎᑦᓯᓂᐊᕐᓂᕐᒧᑦ 
ᐸᕐᓇᑕᐅᓯᒪᔪᒥᒃ ᒪᓕᒃᓗᒍ ᐃᓚᒃᑲᓐᓂᖓᓂ (3); ᐊᒻᒪᓗ 

(b) ᐊᑐᐃᓐᓇᕈᐃᓗᓂ ᑐᓴᖅᑕᐅᔭᕆᐊᓕᒃᓂᒃ ᒥᓂᔅᑕᐅᑉ ᖃᓄᐃᖁᔨᓂᐊ 
ᒪᓕᒃᓗᒍ ᐊᑐᖅᑕᐅᔪᓐᓇᖅᑐᑦ ᐱᔪᓐᓇᕐᓂᕐᒧᑦ ᐅᕝᕙᓘᓐᓃᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐊᐅᓚᑦᓯᔨᐅᓂᐊᖅᑐᓂᒃ ᐱᓕᕆᐊᖑᔭᕆᐊᖃᖅᑐᓂᒃ ᐅᓇ ᐃᓚᖓ 
ᒪᓕᒃᓗᒍ. 

 
ᓯᕗᓕᖅᑏᑦ ᑲᑦᑎᒪᔨᖏᑦᑕ ᑲᒪᒋᔭᕆᐊᓕᖏᑦ 

(5) ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ ᐃᒪᓐᓇᐃᓴᕆᐊᓖᑦ 
(a) ᐊᖏᖅᑕᐅᓗᓂ, ᐊᖏᖅᑕᐅᖏᑦᓗᓂ, ᐃᓚᐃᓐᓇᖓᓘᓐᓃᑦ 

ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᒥᓂᔅᑕᒧᑦ ᖃᓄᐃᓕᐅᑕᐅᖁᔭᐅᓂᖏᑦ 
ᐅᖃᐅᓯᕆᔭᐅᓗᑎᒃ, ᐸᕐᓇᑕᐅᔪᖅ ᐊᑐᕐᓗᒍ ᐃᓚᒃᑲᓐᓂᖓᓂ (3), 
ᐊᒻᒪᓗ ᐊᖅᑭᒋᐊᕈᑎᒋᔭᐅᔪᓂᒃ ᐱᑕᖃᖅᐸᑦ ᑖᑦᓱᒧᖓ ᐸᕐᓇᑕᐅᔪᒧᑦ 
ᑐᒃᓯᕋᐅᑕᐅᔪᓄᑦ; ᐊᒻᒪᓗ 

(b) ᐊᑐᓕᖅᑕᐅᓗᓂ ᐅᕝᕙᓘᓐᓃᑦ ᐃᓛᓐᓃᓇᒃᑯᑦ ᑐᓴᕋᒃᓴᓂᒃ 
ᐋᖅᑭᓯᔪᔭᐅᖃᑕᕐᓗᓂ ᒥᓂᔅᑕ, ᐅᕙᓘᓃᑦ ᐊᐅᓚᑦᓯᔨᖓᓐᓂᒃ 
ᑕᕝᕙᖓᑦ ᐱᓕᕆᕕᐊᓂᒃ ᒐᕙᒪᖓᑕ ᓄᓇᕗᑦ ᐅᕝᕙᓘᓐᓃᑦ 
ᑭᒃᑯᓕᒫᓄᑦ ᒐᕙᒪᒋᔭᐅᔪᓂᒃ, ᐱᑦᔪᑎᖃᖅᑐᓂᒃ ᐊᐅᓚᑕᐅᓂᖏᓐᓂᒃ 
ᐊᒻᒪᓗ ᐊᑐᓕᖅᑎᑕᐅᓂᕆᔭᖓᓂᒃ ᐸᕐᓇᑕᐅᔫᑉ. 

 
ᓇᖕᒥᓂᖅᓱᕐᓗᓂ ᐊᐅᓚᓐᓂᐊᕐᓂᖓ 

(6) ᑕᒪᒃᑯᐊ ᐊᑐᖅᑕᐅᑎᑦᓗᒋᑦ ᐱᔪᓐᓇᐅᑎᒋᔭᖏᑦ ᐊᒻᒪᓗ ᐊᐅᓚᑕᐅᓂᖏᑦ ᐅᕙᓂ 
ᐱᓕᕆᐊᖑᔭᕆᐊᖃᖅᑐᓂ ᐃᓚᖓᓂ, ᑖᓐᓇ ᒥᓂᔅᑕ ᐃᒪᓐᓇᐃᑎᑦᓯᔭᕆᐊᓕᒃ 

(a) ᑕᒪᒃᑯᐊ ᐱᔪᓐᓇᑏᑦ, ᐊᑐᐃᓐᓇᐅᓂᖏᑦ, ᐊᔪᖏᓐᓂᕐᒧᑦ ᐊᒻᒪᓗ 
ᐱᔪᓐᓇᐅᑎᒋᔭᐅᔪᑦ ᒪᓕᒐᓕᐅᕐᕕᒃᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ; 
ᐊᒻᒪᓗ 

(b) ᑕᒪᓐᓇ ᓇᖕᒥᓂᖅᓱᕐᓂᖓ, ᐊᔪᙱᓐᓂᖓ ᐊᒻᒪᓗ 
ᐱᔪᓐᓇᐅᑎᖃᕐᓂᖓ ᓄᓇᕗᒥ ᐃᖅᑲᑐᐃᕕᐅᑉ ᐊᒻᒪᓗ 
ᐊᔪᐃᓐᓈᕆᐊᑲᓐᓂᕐᓂᕐᒧᑦ ᐃᖅᑲᑐᐃᕕᒃᑯᑦ.  
S.Nu. 2009,c.11,s.18; S.Nu. 2020,c.15,s.143. 

 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑮᓇᐅᔭᖏᑦ 
13.1. (1) ᑖᓐᓇ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᑮᓇᐅᔭᓂᒃ ᐱᕈᖅᓴᐃᕕᒋᓂᐊᖅᑕᖓ 
ᐋᖅᑭᒃᑕᐅᔭᕆᐊᓕᒃ ᑮᓇᐅᔭᒃᑯᕕᐅᓂᐊᕐᓗᓂ ᑮᓇᐅᔭᓄᑦ ᑲᑎᑎᖅᑕᐅᓯᒪᔪᓄᑦ 
ᑮᓇᐅᔭᖏᓐᓄᑦ. 
 
ᐱᑦᔪᑎᖏᑦ 

(2) ᑕᒪᒃᑯᐊ ᑮᓇᐅᔭᖁᑎᖏᑦ ᐊᑐᖅᑕᐅᒋᐊᓖᑦ ᑭᓯᐊᓂ ᓯᕗᒧᐊᒃᓴᖅᑕᐅᓂᖏᓐᓄᑦ 
ᒪᑯᐊ: 

(a) ᖃᐅᔨᒪᑦᓗᒍ ᐊᒻᒪᓗ ᐊᑦᔨᒌᑦᓯᐊᖁᑉᓗᒋᑦ ᖃᓄᐃᓕᖓᓂᖏᑦ, 
ᐱᔪᓐᓇᐅᑎᖏᑦ ᐊᒻᒪᓗ ᐊᑐᐃᓐᓇᐅᑦᓯᐊᕆᐊᖃᖅᑐᑦ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ; 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(b) ᓯᕗᒧᐊᒃᓴᖅᑕᐅᓂᖓᓄᑦ ᐅᖃᐅᓯᓕᕆᓂᐅᑉ ᐊᒻᒪᓗ ᐃᓕᖅᑯᓯᕐᒧᑦ 
ᐊᑕᔪᓂᒃ ᑕᕝᕙᓂ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ, 
ᖃᓄᐃᑦᑐᑐᐃᓐᓇᕐᓂᒃ ᑐᓴᐅᑎᓂᒃ ᐊᑐᕐᓗᑎᒃ; 

(c) ᐊᑲᐅᑎᕚᑦᓕᐅᑕᐅᔪᓐᓇᖅᑐᓂᒃ ᐃᓄᐃᑦ ᐅᖃᐅᓯᖏᓐᓄᑦ 
ᐅᖃᓕᒫᕈᓐᓇᕐᓂᕐᒧᑦ ᐊᒻᒪᓗ ᐱᔭᕆᐅᖅᑕᐅᔪᓐᓇᓯᐊᕐᓗᓂ ᐊᒻᒪᓗ 
ᔭᒐᐃᓂᐅᖅ ᐅᖃᐅᓯᕐᒥᒃ ᐊᑐᐃᑕᐅᔪᓐᓇᓯᑲᓐᓂᖁᑉᓗᒍ; 

(d) ᐱᕙᑦᓕᐊᑎᑕᐅᓗᓂ ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᐃᓄᐃᑦ 
ᐅᖃᐅᓯᖓᑦ ᐊᒻᒪᓗ ᐃᑲᔪᖅᑐᖅᑕᐅᑦᓯᐊᕐᓗᓂ ᐊᕗᖓᓕᒫᖅ 
ᐊᑐᖅᑕᐅᖃᑦᑕᓕᖁᑉᓗᒍ ᑕᒪᓐᓇ ᐅᖃᐅᓯᖅ ᐃᓕᓐᓂᐊᕐᓂᒃᑯᑦ, 
ᐃᖅᑲᓇᐃᔭᕐᓂᒃᑯᑦ ᐊᒻᒪᓗ ᐅᑉᓗᑕᒫᑦ ᐃᓅᓯᕐᒧᑦ ᐊᑐᖅᑕᐅᖁᑉᓗᒍ 
ᓄᓇᕗᒥ; 

(e) ᖃᐅᔨᒪᑎᑦᓯᐊᕐᓗᒋᑦ ᑭᒃᑯᓕᒫᑦ, ᑲᓇᑕᓕᒫᒥ ᐊᒻᒪᓗ 
ᓯᓚᕐᔪᐊᒥᐅᓕᒫᓄᑦ ᖃᐅᔨᑲᐅᑎᖃᑕᕐᓗᒍ ᐊᒻᒪᓗ ᐅᓇ ᐱᖁᔭᖅ 
ᑐᑭᓯᒪᓐᓇᑦᓯᐊᖁᑉᓗᒍ, ᑖᓐᓇ ᐃᓄᐃᑦ ᐅᖃᐅᓯᖓᓐᓄᑦ 
ᓴᐳᔨᔪᑕᐅᔪᖅ ᐱᖁᔭᖅ ᐊᒻᒪᓗ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ 
ᐃᑲᔫᑖᐅᓗᑎᒃ, ᐱᖁᓯᕐᒧᑦ ᐊᒻᒪᓗ ᐱᓇᓱᐊᖅᑕᖏᑦ ᓄᓇᕗᒥᐅᑦ; 

(f) ᓴᓐᖏᓕᓴᖅᑕᐅᓗᓂ ᐊᑐᖅᑕᐅᓂᖏᑕ ᐅᐃᕖᓄᑦ ᐅᖃᐅᓯᖅ ᐊᒻᒪᓗ 
ᐃᓄᐃᑦ ᐅᖃᐅᓯᖓᑦ ᓄᓇᓕᒃᓂ ᐊᒻᒪᓗ ᐋᖅᑭᒃᓯᓗᑎᒃ 
ᐊᑐᖅᑕᐅᑦᓯᐊᕈᓐᓇᖅᑐᒥᒃ ᐃᓕᖅᑯᓯᖏᑎᒍᑦ ᐊᒻᒪᓗ ᐃᓅᓯᖏᑎᒍᑦ 
ᓄᓇᕗᒥᐅᑦ. 

 
ᐊᒥᐊᒃᑯᖏᑦ 

(3) ᐅᑯᐊ ᑕᕙ ᐊᒥᐊᒃᑯᖏᓅᖅᑕᐅᖃᑦᑕᕆᐊᓖᑦ ᑮᓇᐅᔭᖁᑎᖏᓐᓄᑦ: 
(a) ᑮᓇᐅᔭᖅ ᐊᑐᐃᓐᓇᐅᔭᕆᐊᓕᒃ ᐃᖅᑲᑐᐃᕕᒃᑯᑦ ᑎᓕᔭᐅᓂᒃᑯᑦ 

ᐊᑭᓕᐅᑕᐅᔭᕆᐊᓕᒃ; 
(b) ᐊᑭᓕᐅᑕᐅᔭᕆᐊᖃᖅᓯᒪᔪᑦ ᒪᓕᒃᓗᒋᑦ ᑲᑎᖅᓱᖅᑕᐅᓯᒪᔪᑦ ᒪᓕᒃᓗᒍ 

ᓲᖑᓗᐊᖏᑐᒥᒃ ᐃᖅᑲᖅᑐᖅᑕᐅᕙᒃᑐᓄᑦ ᐊᐅᓚᑕᐅᓂᖏᓐᓄᑦ 
ᐱᖁᔭᖓᓂ ᐱᑦᔪᑎᖃᖅᑐᑦ ᐱᓂᕐᓗᒃᑕᐅᔪᒧᑦ ᒪᓕᒃᓗᒍ ᐃᓚᖓ 27 
ᐅᕙᓂ ᐱᖁᔭᒥ ᐅᕝᕙᓘᓐᓃᑦ ᐃᓚᖓᓂ 33 ᑕᕝᕙᓂ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᔨᓂᕐᒧᑦ ᐱᖁᔭᖓᓂ; 

(c) ᑐᓂᕐᕈᓯᐊᑦ, ᑐᖁᔪᓄᑦᓗ ᕿᒪᐃᕕᐅᔪᑦ ᐊᒻᒪᓗ ᐊᓯᓕᒫᖏᑦ 
ᐊᑭᓕᖅᑑᑕᐅᖃᑕᖅᑐᑦ ᑖᒃᑯᓄᖓ ᑮᓇᐅᔭᖏᓐᓄᑦ 

(d) ᐊᐅᓚᔪᑕᐅᓂᐊᖅᑐᑦ ᐊᖏᔫᑕᐅᓂᖅᓴᓄᑦ ᑕᕗᖓ ᑮᓇᐅᔭᖏᓐᓄᑦ, 
ᐊᑭᓕᐅᑕᐅᓇᔭᖅᑐᖅ ᒥᓂᔅᑕᒧᑦ ᑖᒃᑯᓇᖓᑦ ᑮᓇᐅᔭᓂᒃ 
ᐃᓚᒋᐊᕈᑕᒪᔪᓂᒃ ᒪᓕᒐᓕᐅᕐᕕᒃᒥ ᑕᒪᓐᓇ ᐱᑦᔪᑎᒋᑦᓗᒍ. 

 
ᑐᓂᕐᕈᓯᐊᖑᖃᑕᖅᑐᓄᑦ 

(4) ᑖᓐᓇ ᒥᓂᔅᑕ ᐃᒪᓐᓇᐃᓕᐅᖁᓐᓇᖅᐳᖅ 
(a) ᐊᖏᖃᑦᑕᕈᓐᓇᖅᑐᖅ ᑐᓂᕈᓯᐊᓂᒃ, ᑐᖁᔪᓄᑦ ᕿᒪᒃᑕᐅᔪᓂᒃ 

ᐅᕝᕙᓘᓐᓃᑦ ᐊᑭᓕᐅᑕᐅᔪᑦ ᒪᓕᒐᒃᓴᖃᖅᑎᑦᓗᒋᑦ ᑕᒪᒃᑯᐊ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᒪᓕᒐᒃᓴᖏᑦ, ᐃᓱᒪᒋᔭᖓ ᒪᓕᒃᓗᒍ ᒥᓂᔅᑕᐅᑉ 
ᐊᑲᐅᓂᖅᐹᖑᓇᓱᕆᔭᖓ ᐱᑦᔪᑎᓕᒃ ᑖᒃᑯᓂᖓ ᑮᓇᐅᔭᖏᓐᓂᒃ; 
ᐅᕝᕙᓘᓐᓃᑦ 

(b) ᐊᖏᖏᑦᓱᓐᓇᖅᓱᓂᓗ ᑕᒪᒃᑯᓂᖓ ᒪᓕᒐᖅᓴᖃᕆᐊᓕᒃᓂᒃ 
ᑐᓂᕈᑕᐅᔪᓂᒃ, ᑐᖁᔪᓄᑦ ᕿᒪᒃᑕᐅᔪᓂᒃ ᐅᕝᕙᓘᓐᓃᑦ 
ᐊᑭᓕᐅᑕᐅᔪᓂᒃ. 

 
ᖃᓄᐃᓕᐅᖁᔭᐅᔪᒥᒃ ᒪᓕᒐᒃᓴᖃᖅᑎᑕᐅᑦᓗᑎᒃ 

(5) ᑖᓐᓇ ᒥᓂᔅᑕ ᐊᖏᖅᓂᐊᕈᓂ ᑐᓂᕐᕈᓯᐊᓂᒃ, ᑐᖁᔪᓄᑦ ᕿᒪᒃᑕᐅᔪᓂᒃ 
ᐅᕝᕙᓘᓐᓃᑦ ᐊᑭᓕᐅᑎᒥᒃ ᒪᓕᒐᒃᓴᓕᐅᖅᑕᐅᓯᒪᔪᓂᒃ, ᑖᓐᓇ ᒥᓂᔅᑕ ᒪᓕᑦᓯᐊᕆᐊᓕᒃ 
ᑕᒪᒃᑯᓂᖓ ᒪᓕᒐᒃᓴᓕᐊᖑᓯᒪᔪᓂᒃ. 
 
ᑎᓕᓯᓂᖅ ᐱᔪᓐᓇᕐᓂᒃᑯᑦ 

(6) ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᑭᓇᑐᐃᓐᓇᕐᓂᒃ ᐃᑲᔪᕐᓂᐊᖅᑐᒥᒃ ᒥᓂᔅᑕᒥᒃ 
ᐊᐅᓚᑕᐅᓂᖏᓐᓄᑦ ᑮᓇᐅᔭᐃᑦ. 
 
ᐱᕈᖅᐸᑦᓕᐊᔪᑦ 

(7) ᐱᔭᕆᐊᖃᖅᑎᑕᐅᒍᓂ ᒪᓕᒃᓗᒍ ᐃᓚᒃᑲᓐᓂᖓᓂ (9), ᑖᓐᓇ ᒥᓂᔅᑕ 
ᐱᕈᖅᓴᐃᖃᑦᑕᕆᐊᓕᒃ ᒥᓂᔅᑕ ᑮᓇᐅᔭᓂᒃ ᐊᒻᒪᓗ ᐊᒥᐊᒃᑯᖏᑦ ᑖᒃᑯᐊ 
ᖃᓄᐃᓕᐅᕈᑎᒋᓗᓂᒋᑦ ᒪᓕᒃᓗᒍ ᐃᓚᒃᑲᓐᓂᖓᓂ 57 ᑖᒃᑯᓇᓂ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖓ. 
 
ᕿᑐᕐᖏᐅᒐᖏᑦ ᐊᒻᒪᓗ ᑮᓇᐅᔭᓕᐊᖏᑦ 

(8) ᑕᒪᒃᑯᐊ ᕿᑐᓐᖏᐅᒐᖏᑦ ᐅᕙᓘᓃᑦ ᐃᓚᒋᐊᕈᑕᐅᖃᑕᖅᑐᑦ ᑮᓇᐅᔭᓄᑦ. 
 
ᑮᓇᐅᔭᐃᑦ ᐊᑭᓕᐅᑎᒃᓴᐃᑦ 

(9) ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᓂᐊᖅᓯᒪᔪᑦ ᒪᓕᒃᓗᒋᑦ. 
 

ᐊᑭᓕᒃᓴᖃᕆᐊᖃᙱᑐᖅ 
(10) ᑖᒃᑯᐊ ᑮᓇᐅᔭᐃᑦ ᐊᑭᓕᒃᓴᓕᐅᖃᑕᕆᐊᖃᖏᑦᑐᑦ. 

 
ᑮᓇᐅᔭᓕᕆᓂᒃᑯᑦ ᐊᕐᕋᒍᖓ 

(11) ᑮᓇᐅᔭᓕᕆᓂᒃᑯᑦ ᐊᕐᕌᒍᖓ ᑕᐃᒪᓐᓇᓴᐃᓐᓇᖅ ᒐᕙᒪᖓᑕ ᓄᓇᕗᑦ 
ᐊᑦᔨᒋᓂᐊᕐᓗᓂᐅᒃ. 
 
ᑮᓇᐅᔭᖃᕐᕕᖏᑦ 

(12) ᑖᓐᓇ ᒥᓂᔅᑕ ᐃᒪᐃᓕᐅᖃᑕᕆᐊᓕᒃ ᑕᒪᒃᑯᐊ ᑎᑎᖅᑲᑯᑎᒋᔭᐅᔪᑦ 
ᐊᓯᐊᑎᒎᖅᓯᒪᖃᑕᕐᓗᑎᒃ ᑮᓇᐅᔭᒃᑯᕕᖓᓂ ᐊᕐᕋᒍᓕᒫᒧᑦ ᐱᒋᐊᕐᓂᖏᓐᓂ: 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(a) ᑲᑎᖅᓱᖅᓯᒪᑦᓯᐊᕐᓗᒋᑦ ᑕᒻᒪᖅᓯᒪᙱᑦᓗᑎᒃᓗ ᑮᓇᐅᔭᐃᑦ 
ᑎᑎᕋᖅᑕᐅᓯᒪᓂᖏᑦ ᐊᐅᓚᑕᖏᓐᓄᑦ ᐊᒻᒪᓗ 
ᑐᓴᐅᑎᑕᖃᑦᓯᐊᖃᑕᕐᓗᑎᒃ; 

(b) ᑕᒪᒃᑯᐊ ᐊᓯᖏᑦ ᓇᓗᓇᐃᔭᖅᓯᒪᑦᓯᐊᕐᓗᑎᒃ ᑎᑎᖅᑲᑯᑎᖏᑦ 
ᐅᕝᕙᓘᓐᓃᑦ ᑐᓴᖅᑕᐅᔭᕆᐊᓖᑦ. 
S.Nu. 2009,c.11,s.19. 

 
ᐊᖏᐅᑏᑦ 
14. (1) ᑖᓐᓇ ᒥᓂᔅᑕ ᐊᖏᖃᑎᖃᑎᖃᕈᓐᓇᖅᐳᖅ ᑲᓇᑕᐅᑉ ᒐᕙᒪᖓᓂᒃ 
ᐱᑦᔪᑎᖃᖅᑐᒥᒃ ᑕᒪᑐᒥᖓ ᓯᕗᒧᐊᒃᓴᖅᑕᐅᓂᖓᓂᒃ ᐊᒻᒪᓗ ᓴᐳᑦᔭᐅᓂᖓᓂᒃ ᑕᒪᑐᒧᖓ 
ᐃᓕᑕᕆᔭᐅᓯᒪᔪᖅ ᐅᖃᐅᓯᒧᑦ ᐅᕝᕙᓘᓐᓃᑦ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂᒃ ᐊᑐᖅᑐᑦ 
ᓄᓇᓖᑦ ᓄᓇᕗᒥ ᐊᒻᒪᓗ ᓯᕗᒧᐊᒃᓴᐃᔭᕆᐊᖃᖅᑐᑦ ᐊᒻᒪᓗ ᓴᐅᒥᔭᕆᐊᓖᑦ ᑖᑦᓱᒥᖓ 
ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᒧᑦ ᐊᒻᒪᓗ ᐊᑐᖅᑕᐅᓂᖓᓂᒃ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᒥᒃ 
ᐊᑐᖃᑕᖅᑐᓂᒃ ᓄᓇᓕᒃᓂ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑦᓯᐊᕐᓗᑎᒃ ᓄᓇᕗᒥ ᐊᒻᒪᓗ 
ᑲᓇᑕᒥ, ᐊᒻᒪᓗ ᒪᓕᒃᑕᐅᑦᓯᐊᕐᓗᑎᒃ ᐊᑐᐊᒐᖏᑦ ᒪᓕᒐᖏᑦᓗ ᐊᖏᐅᑕᐅᓯᒪᔪᑦ ᒪᓕᒃᓗᒋᑦ. 
 
ᐊᓯᖏᑦ ᐊᖏᐅᑕᐅᓯᒪᔪᑦ 

(2) ᑖᓐᓇ ᒥᓂᔅᑕ ᐊᖏᖃᑎᖃᕈᓐᓇᖅᐳᖅ ᑲᓇᑕᐅᑉ ᒐᕙᒪᖓᓂᒃ ᐅᕙᓘᓐᓃᑦ 
ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ ᐅᕝᕙᓘᓐᓃᑦ ᒐᕙᒪᐅᔪᓂᒃ, ᐱᑦᔪᑎᖃᖅᑐᓂᒃ ᑮᓇᐅᔭᓂᒃ 
ᐅᕝᕙᓘᓐᓃᑦ ᐊᐅᓚᑕᐅᓂᖏᓐᓂᒃ ᐊᐅᓚᑦᓯᔪᑎᐅᔪᑦ ᐅᕝᕙᓘᓐᓃᑦ ᐱᔨᑦᓯᕋᐅᑕᐅᔪᑦ 
ᐅᕝᕙᓘᓐᓃᑦ ᐊᓯᖏᑦ ᐱᑦᔪᑎᖃᖅᑐᑦ ᐊᑐᕐᓕᖅᑎᑦᓯᓂᐊᕐᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᐃᓕᖓᔪᓄᑦ ᒪᓕᒃᑕᐅᔭᕆᐊᓕᒃᓄᑦ ᐅᓇ ᐱᖁᔭᖅ ᐊᑐᕐᓗᒍ ᐅᕝᕙᓘᓐᓃᑦ ᐊᑐᐊᒐᖏᑦ. 
 
ᒥᓂᔅᑕᐅᑉ ᑐᓴᖅᑎᑦᓯᔪᑎᒋᖃᑕᖅᑕᖏᑦ ᐊᕐᕌᒍᑕᒫᖅᓯᐅᑎᒥᒃ 
15. (1) ᒥᓂᔅᑕ ᐃᒪᓐᓇᐃᓕᐅᕈᓐᓇᖅᑐᖅ, ᑕᖅᑭᑦ 12 ᐃᓗᐊᓐᓂ ᐃᓱᓕᒫᖏᓐᓂ 
ᐊᕐᕌᒍᐃᑦ, ᐋᖅᑭᓱᐃᖃᑕᕆᐊᖃᖅᐳᑦ ᐊᒻᒪᓗ ᑐᓂᓯᓗᑎᒃ ᐅᖃᖅᑎᑦᓯᔨᖓᓄᑦ 
ᒪᓕᒐᓕᐅᕐᕕᐅᑉ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᖓᓄᑦ ᐅᓂᑳᓕᐊᕆᓯᒪᔪᒥᒃ 
ᐅᑯᓂᖓ ᐅᖃᐅᓯᖃᖅᑐᓂᒃ ᐋᖅᑭᖃᑕᕆᐊᓕᒃ 

(a) ᐱᕙᑦᓕᐊᔪᑕᐅᔪᓕᒫᓂᒃ, ᖃᓄᐃᓕᐅᕈᑕᐅᔪᓂᒃ ᑲᔪᓯᑦᓯᐊᖅᑐᓂᒃ 
ᐊᒻᒪᓗ ᐊᑐᖅᑕᐅᓂᖏᓐᓂᒃ ᒐᕙᒪᒃᑯᑦ ᑕᕝᕙᓂ ᐊᕐᕌᒍᒥ 
ᐱᑦᔪᑎᖃᖅᑐᑦ ᑕᒪᒃᑯᐊ ᐊᑐᓕᖅᑎᑕᐅᓂᖏᓐᓂᒃ ᐅᖃᐅᓯᑦ 
ᐊᑐᓕᖅᑕᐅᔪᒪᔪᑦ; 

(b) ᐊᖅᑭᒃᑕᐅᓂᖓ, ᐊᐅᓚᑕᐅᓂᖓ ᐅᕝᕙᓘᓐᓃᑦ ᐃᖏᕐᕋᑎᑕᐅᓂᖏᑦ 
ᑕᒪᒃᑯᐊ ᒪᓕᒐᐃᑦ, ᐊᐅᓚᑕᐅᓂᖏᑦ ᐊᒻᒪᓗ ᐱᔨᑦᓯᕋᖅᑕᐅᔪᑎᖏᑦ 
ᑕᒪᑐᒥᖓ ᐱᑦᔪᑎᖃᖅᑐᑦ; ᐊᒻᒪᓗ 

(c) ᐊᓯᖏᑦᓗ ᑕᒪᒃᑯᐊ ᑐᓴᖅᑕᐅᔭᕆᐊᓖᑦ ᒥᓂᔅᑕᐅᑉ ᐊᑲᐅᒋᔭᖏᑦ 
ᒪᓕᒃᓗᒋᑦ. 

 
(2) ᐲᖅᑕᐅᔪᖅ, S.Nu. 2009,c.11.s.20. 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᑐᓴᕈᓯᐊᖑᔪᖅ ᐱᑦᔪᑎᓕᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᑦᑕᐅᓂᖓ 
ᑮᓇᐅᔭᖏᑕ 

(2.1) ᑖᑦᓱᒪ ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑎᒧᑦ ᑐᓴᖅᑎᑦᓯᔪᑎᖓ ᐱᑕᖃᕆᐊᓕᒃ 
ᑮᓇᐅᔭᓕᐊᖑᔪᓂᒃ, ᐋᖅᑭᒃᓯᒪᓂᖏᓐᓂᒃ ᐊᒻᒪᓗ ᐅᖃᐅᓯᖃᕐᓗᓂ ᐊᐅᓚᑕᐅᓂᖓᓂᒃ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᑦᑕᐅᓂᖓ ᑮᓇᐅᔭᖏᑕ ᑖᓐᓇ ᐋᖅᑭᒃᑕᐅᓯᒪᔪᖅ 
ᐃᓚᖓᓂ 13.1. 

 
ᓴᖅᑭᑕᐅᓂᖓ ᐊᕐᕌᒍᑕᒫᖅᓯᐅᑎᐅᑉ 

(3) ᑖᓐᓇ ᐅᖃᖅᑎ ᓴᖅᑭᖅᑎᑦᓯᔨᐅᓇᔭᖅᐳᖅ ᐊᕐᕌᒍᑕᒫᖅᓯᐅᑎᒥᒃ 
ᐅᓂᒃᑳᓕᐊᖑᓯᒪᔪᒥᒃ ᓵᖓᓐᓄᐊᖅᓯᓗᓂ ᒪᓕᒐᓕᐅᕐᕕᐅᑉ ᐊᔪᕐᓇᕈᓐᓇᐃᑐᐊᖅᐸᑦ.  
S.Nu. 2009,c.11.s.20. 
 

ᐅᖃᐅᓯᓕᕆᓂᕐᒧ ᑭᒡᒐᑐᐃᔨ 
 

ᑎᒃᑯᐊᖅᑕᐅᓂᖓ ᐊᒻᒪᓗ ᐱᓕᕆᐊᒃᓴᖃᖅᑎᑕᐅᓂᖓ ᐅᖃᐅᓯᓕᕆᓂᕐᒧᑦ ᑭᒡᒐᑐᐃᔨ 
 
ᑎᒃᑯᐊᖅᑕᐅᓂᖓ ᐅᖃᐅᓯᓕᕆᓂᕐᒧ ᑭᒡᒐᑐᐃᔨᐅᑉ 
16. (1) ᑖᓐᓇ ᑲᒥᓯᓇ, ᐊᑐᖅᑕᐅᖁᔭᐅᔪᖅ ᒪᓕᒃᓗᒍ ᒪᓕᒐᓕᐅᖅᑎᓄᑦ, 
ᑎᒃᑯᐊᖅᓯᓇᔭᖅᐳᖅ ᐅᖃᐅᓯᓕᕆᓂᕐᒧᑦ ᑭᒡᒐᑐᐃᔨᒥᒃ ᑲᒪᒋᔭᖃᕐᓂᐊᖅᑐᒥᒃ ᐱᔪᓐᓇᐅᑎᑦ 
ᐊᑐᕐᓗᒋᑦ ᐊᒻᒪᓗ ᐱᓕᕆᐊᖃᖃᑕᕐᓂᐊᓗᓂ ᐅᑯᐊ ᐱᖁᔭᒦᑦᑐᑦ ᒪᓕᒃᓗᓂᒋᑦ. 
 
ᐱᔪᓐᓇᕐᓂᖃᕐᓂᖅ 

(2) ᐱᔪᓐᓇᕐᓂᖃᕐᓂᕐᒧᑦ ᑎᒃᑯᐊᖅᑕᐅᓂᕐᒧᑦ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎᐅᓂᕐᒥᒃ, 
ᑭᓇᑐᐃᓐᓇᖅ ᖃᐅᔨᒪᑲᐃᔭᕆᐊᓕᒃ ᑕᕗᖓ ᐊᒻᒪᓗ ᐱᔪᒪᓂᖃᑦᓯᐊᕐᓗᓂ 
ᑭᐅᔪᓐᓇᑦᓯᐊᕐᓗᓂᓗ 

(a) ᑕᒪᒃᑯᐊ ᐃᓱᒫᓗᒋᔭᐅᔪᑦ ᐊᒻᒪᓗ ᐱᓇᓱᐊᖅᑕᐅᔪᑦ ᑭᒃᑯᑐᐃᓐᓇᕐᓄᑦ 
ᑕᕝᕙᖓᑦ ᐅᕝᕙᓘᓐᓃᑦ ᑭᔅᒐᖅᑐᐃᓗᓂ ᐃᓘᓐᓇᐃᓐᓂᒃ ᐱᖓᓲᔪᓂᒃ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᓄᓇᓕᒃᓂ; ᐊᒻᒪᓗ 

(b) ᐃᓚᖃᕐᓗᓂ ᐱᖅᑯᓯᕐᒥᒃ, ᐃᓅᓯᕐᒥᒃ ᐊᒻᒪᓗ ᐃᓕᖅᑯᓯᕐᒥᒃ ᑕᒪᒃᑯᐊ 
ᐅᖃᐅᓰᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑕᐅᔪᑦ 
ᖁᕝᕙᕆᐊᖅᑕᐅᓂᐊᕐᒪᑕ ᐅᕙᓂ ᐱᖁᔭᒥ. 

 
ᐊᓯᖏᑦ ᐱᔪᓐᓇᕆᐊᓕᖏᑦ 

(2.1) ᑖᒃᑯᐊ ᐊᐅᓚᑦᓯᔨᐅᔪᑦ ᐊᒻᒪᓗ ᐱᔨᑦᓯᕋᕐᑏᑦ ᑲᑎᒪᔨᖏᑦ 
ᐋᖅᑭᒃᓯᖃᑕᕐᕈᓐᓇᖅᑐᖅ ᐃᓚᐅᔭᕆᐊᓕᒃᓂ ᐱᔪᓐᓇᕆᐊᓕᖏᓐᓂᒃ ᐅᕝᕙᓘᓐᓃᑦ 
ᐃᓕᖓᓂᖃᖅᑐᓂᒃ ᑎᒃᑯᐊᖅᑕᐅᔪᖃᕐᓂᐊᖅᑎᑦᓗᒍ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎᒥᒃ. 
 
ᓱᓕᓂᐊᕐᓂᕋᐅᑎ ᐃᔾᔪᔪᒥᒃ ᐸᑎᒻᒥᓗᓂ ᑎᑎᕋᕐᕕᖕᒥᑦ 

(2.2) ᐱᔭᒃᓴᕆᔭᐅᔪᒥᒃ ᑎᑎᕋᕐᕕᖕᒥᑦ ᐱᓕᕆᐊᖃᓚᐅᖏᓐᓂᕐᒥᓂᑦ, 
ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᓱᓕᓂᐊᕐᓂᕋᐅᑎ ᐃᔾᔪᔪᒥᒃ ᐸᑎᒻᒥᓗᓂ ᐅᕝᕙᓘᓐᓃᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓱᓕᓂᐊᓂᕋᕈᑎᒥᒃ ᑎᑎᕋᕐᕕᖕᒥᑦ ᑕᑕᑎᒐᒃᓴᒥᒃ ᓇᓗᓇᐃᖅᑕᖓᑦ ᒪᓕᒐᓕᐅᕐᕕᖕᒥᑦ ᐊᒻᒪᓗ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᐱᖁᔭᖓᓂᒃ ᓇᖕᒥᓂᖅ ᐃᖅᑲᓇᐃᔭᖅᑎᓄᑦ ᒪᓕᒐᓕᐅᕐᕕᖕᒥᑦ. 
 
ᐃᓚᒋᔭᐅᖏᑐᖅ ᒐᕙ ᒪᒃᑯᓐᓄᑦ 

(3) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓚᒋᔭᐅᖏᓚᖅ ᒐᕙ ᒪᒃᑯᓐᓄᑦ. 
 
ᐃᖅᑲᓇᐃᔭᖅᑎᐅᑯᑖᒃᑐᕕᓂᕐᓄᑦ ᐃᑲᔫᑏᑦ 

(3.1) ᐱᖃᓯᐅᑎᖏᓪᓗᒍ ᐃᓚᒃᑲᓐᓂᖓᓂ (3), ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ 
ᐃᓚᒋᔭᐅᖏᓐᓇᖁᔭᐅᕗᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐱᔾᔪᑎᖏᓐᓄᑦ 
ᐃᖅᑲᓇᐃᔭᖅᑎᐅᑯᑖᒃᑐᕕᓂᕐᓄᑦ ᐃᑲᔫᑏᓂᒃ. 
 
ᖃᓄᖅ ᐊᑯᓂᐅᑎᒋᔪᒥᒃ ᐃᖅᑲᓇᐃᔭᕐᕋᔭᕐᓂᐊ 

(4) ᒪᓕᒃᓗᒍ ᐃᓚᖓ 17, ᑕᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᔪᖅ ᐱᑦᓯᐊᕐᓂᓂ 
ᐊᑐᕐᓗᒍ ᑎᑎᕋᕐᕕᖃᕋᔭᖅᐳᖅ ᓯᑕᒪᓂᒃ ᐊᕐᕌᒍᓂᒃ. 
 
ᓯᕗᒧᐊᒃᑎᑕᐅᓂᖓ ᐃᓱᓕᓐᓂᖓᑕ 

(5) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓕᔭᐅᓯᒪᓂᐊᖅᐳᖅ 
ᐃᓱᓕᑦᓯᒪᓕᕋᓗᐊᖅᑎᑦᓗᒍ ᐃᓂᒋᔭᖓ ᑎᒃᑯᐊᖅᑕᐅᒃᑲᓂᓚᐅᕋᓂ, ᐅᕝᕙᓘᓐᓃᑦ ᐊᓯᐊᓂᒃ 
ᐃᓇᖏᖅᑎᒋᓂᐊᖅᑕᖓᓂᒃ ᑎᒃᑯᐊᖅᑕᐅᔪᖃᓚᐅᖅᑎᓐᓇᒍ.  .Nu. 2012,c.21,s.3(2); 
S.Nu. 2013,c.18,s.13; S.Nu. 2015,c.20,s.3(2). 
 
ᐲᖅᑕᐅᓂᖓᑕ ᐊᐅᓚᑦᓯᔨᖓᓄᑦ ᐊᒻᒪᓗ ᐱᔨᑦᓯᕋᖅᑎᖏᑕ ᑲᑎᒪᔨᓄᑦ 

(6) ᑕᐃᒪ ᐅᖃᐅᓯᓕᕆᔨᒃ ᑲᒥᓯᓇᖓ ᑲᔪᓯᓯᒪᑉᐸᑦ ᐊᓪᓚᕕᒻᒥ ᒪᓕᓪᓗᑎᒃ 
ᐃᓱᓕᕝᕕᓴᖓᑕ ᐊᖑᑎᐅᑉ ᐊᕐᓇᐆᓘᓂᐅᑦ ᐃᓱᓕᕝᕕᖓᑕ ᐊᓪᓚᕕᒻᒥᑦ, ᑲᒥᓯᓇ, 
ᐊᑐᓕᖁᔭᐅᓯᒪᔪᒥ ᐊᐅᓚᑦᓯᔨᖓᓄᑦ ᐊᒻᒪᓗ ᐱᔨᑦᓯᕋᖅᑎᖏᑕ ᑲᑎᒪᔨᓄᑦ, ᐱᔪᓐᓇᑐᑦ 
ᐲᖅᓯᓗᑎᒃ ᐅᖃᐅᓯᓕᕆᔨᖓᑕ ᑲᓯᒥᓇᖓᓂ ᐱᑦᔪᑎᖃᕈᓐᓇᐃᓗᑎᒃ. 
 
ᖃᓄᐃᓕᖓᓂᖓᑕ ᐅᖃᐅᓯᓕᕆᔩᑦ ᑲᒥᓯᓇᖓᑕ 

(7) ᐅᖃᐅᓯᓕᕆᔩᑦ ᑲᒥᓯᓇᖓ ᐃᒻᒥᑰᖅᑐᑦ ᐱᓕᕆᔨᐅᕗᑦ ᒪᓕᒐᓕᐅᕐᕕᒥᒃ.  
S.Nu. 2012,c.21,s.3(2); S.Nu. 2013,c.18,s.13; S.Nu. 2015,c.20,s.3(2); 
S.Nu. 2017,c.29,s.5(2); S.Nu. 2018,c.13,s.4(2). 
 
ᓄᖅᑲᕐᓂᖅ 
17. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᖓᑐᐃᓐᓇᒃᑯᑦ ᓄᖅᑲᕈᓐᓇᖅᑐᖅ 
ᖃᐅᔨᑲᐃᓗᓂ ᐅᖃᑎᑦᓯᔨᒥᒃ ᑎᑎᕋᖅᑲᑎᒎᖅᑐᒥᒃ ᐅᕝᕙᓘᓐᓃᑦ ᑎᑎᕋᕐᕕᖓᓄᑦ 
ᐅᖃᖅᑎᑦᓯᔨᐅᑉ ᐃᓄᖃᕈᓐᓃᖅᐸᑦ, ᖃᐅᔨᒃᑲᐃᓗᓂᓗ ᑎᑎᕋᖅᑎᖓᓂᒃ ᒪᓕᒐᓕᐅᕐᕕᐅᑉ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐱᖅᑕᐅᓂᖓ ᐱᑦᔪᑎᖃᕐᓗᓂ ᐅᕝᕙᓘᓐᓃᑦ ᐊᔪᓕᕆᓂᕐᒧᑦ 
(2) ᑖᓐᓇ ᑲᒥᓯᓇ, ᐃᓱᒪᒋᔭᐅᔪᖅ ᒪᓕᒐᓕᐅᖅᑎᓄᑦ ᒪᓕᒃᓗᒍ, 

ᐃᒪᓐᓇᐃᓕᐅᕈᓐᓇᖅᑐᖅ, ᐱᑦᔪᑎᖃᕐᓗᓂ ᐅᕝᕙᓘᓐᓃᑦ ᐊᔪᓕᕆᓂᕐᒧᑦ, ᓄᖅᑲᑎᑕᐅᓗᓂ 
ᐅᕝᕙᓘᓐᓃᑦ ᐱᖅᑕᐅᓗᓂ ᑕᕙᖓᑦ ᑎᑎᕋᕐᕕᖓᓂᒃ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎᐅᑉ. 
 
ᓄᖅᑲᖓᖅᑎᑕᐅᑲᐃᓐᓇᓂᖅ 

(3) ᑕᐃᒪᐃᑉᐸᑦ ᑲᑎᒪᖏᑎᑦᓗᒋᑦ ᒪᓕᒐᓕᐅᕐᑏᑦ, ᑖᓐᓇ ᑲᒥᓯᓇ, ᐃᓱᒪᒋᔭᐅᔪᑦ 
ᒪᓕᒃᓗᒋᑦ ᐊᐅᓚᑦᓯᔨᓄᑦ ᐊᒻᒪᓗ ᐱᔨᑦᓯᕋᖅᑎᓄᒃ ᑲᑎᒪᔨᖏᑦ, ᐱᖅᑕᐅᑎᑦᓯᔪᓐᓇᖅᑐᑦ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒥᒃ ᐱᑦᔪᑎᖃᖅᐸᑦ ᐅᕝᕙᓘᓐᓃᑦ ᐊᔪᓕᖅᐸᑦ. 
 
ᐃᓱᓕᕝᕕᖓᑕ ᓄᖅᑲᖓᖅᑎᑕᐅᑲᐃᓐᓇᓂᐅᑦ 

(4) ᓄᖅᑲᖓᖅᑎᑕᐅᑲᓐᓇᓂᖓᑕ ᐃᓱᓕᑦᑎᑕᐅᕈᓐᓇᑐᖅ 
(a) ᑲᒥᓯᓇᕐᒧᑦ, ᐊᑐᓕᖁᔨᔭᖓᑕ ᒪᓕᒐᓕᐅᕐᕕᒥᒃ, 

ᓄᖅᑲᖓᖅᑎᑕᐅᑲᐃᓐᓇᓂᖓᓄᑦ ᐃᓚᖓᑎᒍ ᐃᓚᒃᑲᓂᖓᓂ (2) 
ᐅᕝᕙᓘᓐᓃᑦ (3)-ᒥᑦ; 

(b) ᑲᒥᓯᓇᕐᒧᑦ, ᐊᑐᓕᖁᔭᐅᓂᖓᑕ ᐊᐅᓚᑦᓯᔨᖓᓄᑦ ᐊᒻᒪᓗ 
ᐱᔨᑦᓯᕋᖅᑎᖏᑕ ᑲᑎᒪᔨᓄᑦ, ᓄᖅᑲᖓᖅᑎᑕᐅᑲᐃᓐᓇᓂᖓᑕ 
ᐃᓚᖓᑎᒍ ᐃᓚᒃᑲᓂᖓᓂ (3)-ᒥᑦ. 
S.Nu. 2018,c.13,s.4(4),(5). 

 
ᐃᓇᖏᖅᓯᓯᒪᑲᐃᓐᓇᖅᑐᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒥᒃ 
18. (1) ᑖᓐᓇ ᑲᒥᓯᓇ, ᐃᓱᒪᒋᔭᐅᔪᑦ ᒪᓕᒃᓗᒋᑦ ᐊᐅᓚᑦᓯᔨᓄᑦ ᐊᒻᒪᓗ ᐱᔨᑦᓯᕋᖅᑎᓄᒃ 
ᑲᑎᒪᔨᖏᑦ, ᑎᒃᑯᐊᖅᓯᔪᓐᓇᖅᐳᖅ ᐃᓇᖏᖅᓯᓯᒪᑲᐃᓐᓇᕐᓂᐊᖅᑐᒥᒃ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᒥᒃ 

(a) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᔪᓕᖅᓯᒪᑲᐃᓐᓇᐸᑦ 
ᑕᕙᓃᑦᓴᕆᐊᖅ ᐋᓐᓂᐊᕐᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᑦᔪᑎᖃᖅᐸᑦ; 

(b) ᐊᓪᓚᕕᖓᑕ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐃᓐᓄᑦᓯᒪᙱᐸᑦ; 
ᐅᕝᕙᓘᓐᓃᑦ 

(c) ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᖅᑲᖓᖅᑎᑕᐅᑲᐃᓐᓇᑎᓪᓗᒍ. 
 
ᐊᑯᓂᐅᑎᒋᓂᖓ 

(2) ᑖᓐᓇ ᐃᓇᖏᖅᓯᓯᒪᑲᐃᓐᓇᕐᓂᐊᖅᑐᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ 
ᑎᑎᕋᕐᕕᒃᒦᓐᓂᐊᖅᐳᖅ ᐱᑦᓯᐊᕐᓗᓂ ᐅᕗᖓ ᑎᑭᑦᓗᒍ 

(a) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐅᑎᖅᐸᑦ ᑎᑎᕋᕐᕕᒃᒧᑦ 
ᓄᖅᑲᖔᓚᐅᕐᓗᓂ; 

(b) ᓄᖅᑲᑎᑦᑕᐅᓂᖓ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᖓ ᐃᓱᓕᐸᑦ; 
ᐅᕝᕙᓘᓐᓃᑦ 

(c) ᑭᓇᑐᐃᓐᓇᖅ ᑎᒃᑯᐊᖅᑕᐅᔪᖅ ᒪᓕᒃᓗᒍ ᐃᓚᒃᑲᓐᓂᖓᓂ 16(1). 
S.Nu. 2018,c.13,s.4(6) 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᕐᓂᑦᒧ ᑭᒡᒐᖅᑐᐃᔨ 
19. (1) ᑖᓐᓇ ᑲᒥᓯᓇ, ᐃᓱᒪᒋᔭᖏᑦ ᒪᓕᒃᓗᒋᑦ ᐊᐅᓚᑦᓯᔩᑦ ᐊᒻᒪᓗ ᐱᔨᑦᓯᕋᖃᑕᕐᓂᕐᒧᑦ 
ᑲᑎᒪᔨᖏᑦ, ᑎᒃᑯᐊᖅᓯᔪᓐᓇᖅᐳᑦ ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ 
ᐃᓇᖏᖅᓯᓯᒪᑲᐃᓐᓇᕐᓂᐊᕐᓗᓂ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᐅᓂᐊᕐᓗᓂ ᐃᒪᓐᓇᐃᐸᑦ 

(a) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ ᖃᐅᔨᒃᑲᐃᓗᓂ ᑖᒃᑯᓂᖓ 
ᐊᐅᓚᑦᓯᓂᕐᒧᑦ ᐊᒻᒪᓗ ᑭᒐᖅᑐᐃᓂᕐᒧᑦ ᑲᑎᒪᔨᖏᓐᓄᑦ ᑕᒪᓐᓇᓗ 
ᐊᑲᐅᙱᓕᐅᕈᑎᖃᑐᐃᓐᓇᕆᐊᖃᕐᓂᕐᒧᑦ ᐃᓚᒋᔭᐅᑦᓗᓂ 
ᐅᕝᕙᓘᓐᓃᑦ ᐱᑦᔪᑎᖃᖅᑐᑦ ᑭᓱᑐᐃᓐᓇᕐᒥᒃ; ᐊᒻᒪᓗ 

(b) ᑖᒃᑯᐊ ᒪᓕᒐᓕᐅᖅᑏᑦ ᑎᓕᓯᕗᖅ, ᐅᕝᕙᓘᓐᓃᑦ ᓄᓇᕗᒥ 
ᐃᖅᑲᑐᐃᕕᓕᕆᔨᒃᑯᑦ ᖃᓄᐃᓕᐅᕈᑕᐅᖁᔭᐃᓯᒪᔪᒥᒃ, ᑖᓐᓇ 
ᐊᑦᔨᐅᖏᑐᒃᑯᑦ ᑎᒃᑯᐊᖅᑕᐅᓯᒪᔪᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ 
ᑎᒃᑯᐊᖅᑕᐅᖁᑉᓗᒍ. 

 
ᐊᑯᓂᐅᑎᒋᓂᖓ 

(2) ᑖᓐᓇ ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ ᑎᑎᕋᕐᕕᒃᒦᑦᓗᓂ 
ᐱᑦᓯᐊᖃᑕᕐᓗᓂ ᐃᓱᓕᑦᓗᒍ ᑕᒪᓐᓇ ᒪᓕᒃᓗᒍ ᑎᒃᑯᐊᖅᑕᐅᓂᕆᓚᐅᖅᑕᓂ. 
 
ᐊᑐᖅᑕᐅᔭᕆᐊᓖᑦ ᐊᑦᔨᐅᖏᑦᑐᒃᑯᑦ ᑎᒃᑯᐊᖅᑕᐅᓯᒪᔪᒥᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᒥᑦ 
20. ᐃᓚᖓᓂ 21 ᑎᑭᑦᓗᒍ 23, 25 ᑎᑭᑦᓗᒍ 34 ᐊᒻᒪᓗ 36 ᐊᑐᖅᐳᖅ 
ᑕᐃᒪᓐᓇᓴᐃᓐᓇᖅ ᐱᔪᓐᓇᐅᑎᒥᒃ ᐊᒻᒪᓗ ᐊᐅᒪᑦᓯᔪᓐᓇᕐᓂᕐᒥᒃ ᐊᐅᓚᑕᐅᔭᕆᐊᓕᒃᓂᒃ 
ᑎᑎᕋᕐᕕᐅᑉ ᐃᓗᐊᓂ ᑕᐃᒪᓇᓗ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᐅᑉ ᑎᒃᑯᐊᑕᐅᓂᖓ 
ᒪᓕᒃᓗᒍ ᐃᓚᒃᑲᓐᓂᖓᓂ 16(1). 
 
ᐃᖅᑲᓇᐃᔭᖅᑏᑦ 
20.1. (1) ᑖᓐᓇ ᐅᖃᐅᓯᓕᕆᓂᕐᒥᒃ ᑭᒐᖅᑐᐃᔨᖓ ᑎᒃᑯᐊᓯᒍᓐᓇᑐᖅ, ᒪᓕᓪᓗᒍ 
ᓵᓚᖃᕋᓱᕐᒧᑦ, ᐃᖅᑲᓇᐃᔭᖅᑎᓂᒃ ᖃᐅᔨᑲᐃᔭᕆᐊᓕᒃ ᐃᖅᑲᓇᐃᔭᖅᑎᓂᒃ ᑲᒪᑦᓯᐊᕐᓗᑎᒃ 
ᐱᓕᕆᐊᖃᕐᓗᑎᒃ ᐱᓕᕆᐊᖑᔪᓂᒃ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᒥᒃ, 
ᑕᐃᒪᐃᑲᓗᐊᖅᑎᑦᓗᒍ ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐱᖁᔭᖓᓂ. 
 
ᐱᖃᓯᐅᑎᙱᑐᑦ 
(1.1) ᑕᐃᒪᐃᒐᓗᐊᖅᑎᓪᓗᒍ ᐃᓚᒃᑲᓂᖓᓂ (1)-ᒥᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇ 
ᑎᒃᑯᐊᓯᕈᓐᓇᑐᖅ ᐃᖅᑲᓇᐃᔭᖅᑎᒥᒃ ᓵᓚᖃᕋᓱᙱᒃᑲᓗᐊᖅᑎᓪᓗᒍ ᐊᖏᖅᑕᐅᓯᒪᑎᓪᓗᒍ 
ᐊᐅᓚᑦᓯᔨᖓᓄᑦ ᐊᒻᒪᓗ ᐱᔨᑦᓯᕋᖅᑎᖏᑕ ᑲᑎᒪᔨᓄᑦ. 
 
ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐱᖁᔭᖓ 

(2) ᑕᒪᒃᑯᐊ ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᓯᒪᔪᑦ ᑕᕝᕙᓂ ᐃᓚᒃᑲᓐᓂᖓᓂ (1) 
ᐃᓚᒋᔭᐅᕗᑦ ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐃᓚᒋᔭᐅᕗᑦ ᐅᖃᐅᓯᖅᑕᖏᑦ ᒪᓕᒃᓗᒋᑦ 
ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐱᖁᔭᖓᓂ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐊᐅᓚᑦᓯᔨᒻᒪᕆᒃ 
(3) ᐃᓄᒃ ᑎᒃᑯᐊᑕᐅᒻᒪᔪᒃ ᐃᓚᖓᑎᒍ ᐃᓚᖓᓂ, ᐅᖃᐅᓯᓕᕆᓂᕐᒧᑦ ᑲᒥᓯᓇ 

ᐊᐅᓚᒃᓯᔨᒻᒪᕆᐅᕗᒃ ᐱᑦᔪᑎᖃᕐᓗᑎᒃ ᑭᒃᑯᓕᒫᓄᑦ ᐱᔨᑦᓯᕋᖅᑎᓄᑦ ᐱᖁᔭᖓᓂ. 
S.Nu. 2015,c.20,s.3(3),(4);  S.Nu. 2017,c.29,s.5(3). 
 
ᐃᑲᔪᖅᑎᖃᖃᑕᕐᓂᖅ 
21. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨ ᐊᐅᓚᑦᓯᔪᓇᖅᐳᖅ ᐅᕝᕙᓘᓐᓃᑦ 
ᐃᑲᔪᖅᑕᐅᖃᑕᕐᓗᓂ ᓴᐳᓐᓂᐊᖅᑎᓂᒃ, ᖃᐅᔨᒪᔨᑕᕐᓂᒃ ᐊᒻᒪᓗ ᐊᓯᖏᓐᓂᒃ 
ᑭᒃᑯᑐᐃᓐᓇᕐᓂᒃ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᐅᑉ ᐊᑲᐅᒋᔭᖓᓂᒃ ᒪᓕᒃᓗᓂ 
ᑕᒪᒃᑯᐊ ᐱᔪᓐᓇᐅᑎᒋᔭᐅᔪᑦ ᐊᒻᒪᓗ ᐊᐅᓚᑕᐅᖃᑕᖅᑐᑦ ᐱᓕᕆᐊᕆᔭᐅᒧᑦ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᒧᑦ ᐃᓘᓐᓇᐃᓐᓂ ᐃᓕᑕᕆᔭᐅᓯᒪᔪᓂ ᐅᖃᐅᓯᕐᓂ. 
 
ᐃᓄᑐᖃᐃᑦ 

(2) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᐅᔪᖅ ᖃᐅᔨᑲᐃᖃᑕᕐᕈᓐᓇᖅᑐᖅ 
ᐅᕝᕙᓘᓐᓃᑦ ᐃᓚᐅᑎᑦᓯᖃᑕᕐᓗᓂ ᐃᓄᑐᖃᕐᓂᒃ ᐃᑲᔪᖅᑎᒃᓴᕆᓂᐊᕐᓗᒋᑦ 
ᐊᑲᐅᙱᓕᐅᕈᑕᐅᒧᖃᓕᕋᐃᒃᐸᑦ, ᐅᕝᕙᓘᓐᓃᑦ ᐃᓕᖓᓂᖃᖅᑐᓂᒃ ᐃᓄᐃᑦ 
ᖃᐅᔨᒪᔭᖏᓄᑦ ᑲᒪᒋᔭᐅᔪᖃᕆᐊᖃᖅᑎᑦᓗᒍ ᐱᔪᓐᓇᕐᓂᓕᒫᑦ ᐊᑐᖅᑕᐅᓗᑎᒃ ᐊᒻᒪᓗ 
ᐱᓕᕆᐊᕆᓇᔭᖅᑕᖏᑦ ᐱᓕᕆᐊᕆᔭᐅᓗᑎᒃ ᐅᖃᐅᓯᓕᕆᓂᕐᒧᑦ ᑭᒡᒐᑐᐃᔨᒧᑦ 
ᐊᑲᐅᒋᔭᐅᔪᐃᑦ ᐊᑐᖅᑕᐅᓗᑎᒃ. 
 
ᐱᓕᕆᐊᕆᔭᕆᐊᖃᖅᑕᖏᑦ ᐅᖃᐅᓯᓕᕆᓂᕐᒧᑦ ᕿᒡᒐᖅᑐᖅᑎᐅᑉ 
22. (1) ᐱᓕᕆᐊᕆᔭᕆᐊᖃᖅᑕᖓ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔨᐅᑉ 
ᑲᒪᒋᔭᖃᖃᑕᕐᓗᓂ ᐊᒻᒪᓗ ᐱᔪᓐᓇᕐᓂᐅᔪᑦ ᐊᑐᖃᑦᑕᕐᓗᓂᒋᑦ ᑖᑦᓱᒪ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ ᑕᒪᒃᑯᐊᓗ ᑕᒪᒃᑭᑦᓯᐊᕐᓗᒋᑦ ᐱᔪᓐᓇᐅᑕᐅᔪᑦ, ᖃᓄᐃᓕᖓᓂᖏᑦ ᐊᒻᒪᓗ 
ᐃᓕᑕᕆᔭᐅᓯᒪᔪᑦ ᐱᔪᓐᓇᖅᑕᖏᑦ, ᐊᒻᒪᓗ ᐊᓯᖏᑦ ᐱᑦᔪᑎᖃᕐᓕᒫᑦ ᐃᓕᑕᕆᔭᐅᓯᒪᔪᓄᑦ 
ᐅᖃᐅᓯᕐᓄᑦ ᐃᓕᖓᓂᖃᖅᑐᑦ ᐊᐅᓚᑕᐅᔭᕆᐊᖃᕐᓂᖏᑦ. 
 
ᐱᓕᕆᐊᖑᑦᓚᑖᕆᐊᓖᑦ 

(2) ᐊᒃᕕᐊᕈᑎᖃᖏᑦᓗᓂ ᑕᒪᓐᓇ ᐃᓚᒃᑲᓐᓂᖓᓂ (1), ᑕᒪᒃᑯᐊ 
ᐱᓕᕆᐊᖑᔭᕆᐊᖃᖅᑐᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᐃᔪᒧᑦ ᐃᓚᖃᖅᑐᑦ 

(a) ᖃᐅᔨᓴᖃᑕᕐᓂᕐᒧᑦ ᑕᒪᒃᑯᐊ ᐊᑐᐃᓐᓇᐅᔭᕆᐊᓖᑦ ᐅᕙᓂ 
ᐅᕝᕙᓘᓐᓃᑦ ᐊᓯᖏᑦ ᐅᕙᓃᑦᑐᑦ ᐱᖁᔭᒥ, ᐊᑐᐊᒐᓂ, ᒪᓕᒐᖏᓐᓂ 
ᐅᕝᕙᓘᓐᓃᑦ ᒪᓕᒃᑕᐅᔭᕆᐊᖃᖅᑐᓂᒃ ᐱᑦᔪᑎᖃᖅᑐᓂᒃ 
ᐃᓕᑕᕆᐅᔭᓯᒪᔪᓄᑦ ᐅᖃᐅᓯᕐᓄᑦ ᐊᑐᖅᑕᐅᔭᕆᐊᖃᖅᑐᑦ, ᐊᒻᒪᓗ 
ᐅᓂᒃᑲᓕᐊᕆᓯᒪᔪᓂᒃ ᐱᑎᑕᐅᖃᑕᖅᑐᓗᑎᒃ 
ᖃᓄᐃᓕᖓᓕᕐᓂᖓᓂᒃ ᖃᐅᔨᓴᖅᑕᐅᓯᒪᔪᑦ ᐊᒻᒪᓗ 
ᐊᑐᓕᖅᑎᑕᐅᖁᔭᐅᔪᑦ ᐃᓱᒪᒋᔭᐅᔪᑦ, ᐱᑕᖃᖅᐸᑦ; 

(b) ᑕᒪᒃᑯᐊ ᐱᕙᑦᓕᐊᔭᐅᓗᑎᒃ ᐊᑲᐅᙱᓕᐅᕈᑎᖃᖅᑎᑦᓗᒍ 
ᐋᖅᑭᒃᓱᐃᖃᑕᐅᔪᓐᓇᕐᓂᕐᒧᑦ ᐊᒻᒪᓗ ᐊᓯᖏᑦ ᐃᓕᖓᓂᖃᖅᑐᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐊᒻᒪᓗ ᑕᒪᒃᑯᐊ ᐊᑐᖅᑕᐅᓗᑎᒃ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐊᑐᖅᑕᐅᔭᕆᐊᖃᓕᕋᐃᒃᐸᑕ ᐱᑦᔪᑎᖃᖅᑐᑦ ᐊᐅᓚᓂᖓᓂᒃ 
ᒪᓕᒐᓕᐅᕐᕕᐅᑉ, ᐊᑐᐊᒐᐃᑦ ᐅᕝᕙᓘᓐᓃᑦ 
ᐊᑐᖅᑕᐅᓕᕐᓂᐊᕐᓂᕆᔭᖓᓂᒃ ᐅᖃᐅᓯᓕᕆᓂᕐᒧᑦ 
ᐊᑐᖅᑕᐅᓕᑕᐅᖁᔭᐅᔪᓄᑦ; ᐊᒻᒪᓗ 

(c) ᑕᒪᒃᑯᐊᓗ ᐊᐅᓚᑦᔪᑕᐅᕙᑦᓕᐊᔪᑦ ᐊᑐᓕᖅᑎᑕᐅᕙᑦᓕᐊᓂᖓᓂᒃ 
ᐊᒻᒪᓗ ᖃᓄᖅ ᐊᐅᓚᑕᐅᓂᖓᓂᒃ ᑕᒪᒃᑯᐊ ᓄᓇᕗᒥ 
ᒐᕙᒪᖃᕐᕕᐅᔪᑦ ᐊᒻᒪᓗ ᓄᓇᓕᒃᓄ ᑎᑎᕋᕐᕕᐅᔪᑦ ᐅᕙᓂ ᐱᖁᔭᒥ, 
ᐊᒻᒪᓗ ᐆᒪ ᐱᖁᔭᐅᑉ ᒪᓕᒃᑕᐅᖃᑕᕐᓂᖓᓂᒃ. 

 
ᐱᔪᓐᓇᐅᑎᖃᖅᑎᓯᓂᖅ ᐊᓯᖏᓐᓂᒃ ᐱᓕᕆᐊᖑᔭᕆᐊᓕᒃᓂᒃ ᐅᕝᕙᓘᓐᓃᑦ ᐱᔪᓐᓇᐅᑎᓂᒃ 

(3) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐱᓕᕆᐊᖃᖃᑦᑕᕆᐊᓕᒃ ᐊᓯᖏᓐᓂᒃ 
ᐱᔪᓐᓇᐅᑎᑰᖃᑕᖅᑐᓄᑦ ᐊᒻᒪᓗ ᐱᓕᕆᐊᖃᖃᑕᕐᓗᓂ ᐊᓯᖏᓐᓂᒃ 
ᐱᓕᕆᐊᖑᖁᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧ ᑭᒡᒐᖅᑐᖅᑎᒧᑦ ᐅᕘᓇ ᐊᒻᒪᓗ ᐊᓯᖏᓃᑦᑐᓂᒃ 
ᐱᖁᔭᓂᒃ ᐊᑐᕐᓗᓂ. 
 
ᐃᓄᐃᑦ ᖃᐅᔨᒪᔭᑐᖃᖏᑦ 
22.1. (1) ᐅᑯᐊ ᒪᓕᒃᑕᐅᓇᔭᖅᑐᑦ ᐊᒻᒪᓗ ᐃᓗᓕᕆᔭᐅᓇᔭᖅᑐᑦ ᐃᓄᐃᑦ 
ᖃᐅᔨᒪᔭᑐᖓᖏᑦ ᐊᑐᕐᓂᐊᕐᒪᑕ ᐱᔪᓐᓇᐅᑕᐅᔪᓄᑦ ᐊᒻᒪᓗ ᐱᓕᕆᖃᑕᕐᓂᕐᒧᑦ 
ᐊᑐᖃᑦᑕᕐᓂᐊᖅᑕᖏᑦ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎᐅᑉ ᒪᓕᒃᓗᒋᑦ ᐃᓚᖓᓂᑦ 20.1, 21, 
ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 22(2)(b), ᐃᓚᖓᓂ 30 ᐊᒻᒪᓗ ᐃᓚᒃᑲᓐᓂᖏᓐᓂ 32(1) 
ᐊᒻᒪᓗ (3): 

(a) ᐃᓅᖃᑎᒌᑦᓯᐊᕐᓂᖅ (ᐅᐱᒍᓱᒃᓂᖅ, ᐃᓚᖃᕐᓂᖅ ᐊᒻᒪᓗ ᑲᒪᓯᐊᕐᓂᒃ 
ᐃᓅᖃᑎᒥᒃ); 

(b) ᑐᓐᖓᓇᕐᓂᖅ (ᐅᒃᑯᐃᖔᑦᓯᐊᕐᓂᖅ ᑭᒃᑯᓕᒫᓄᑦ, ᑐᓐᖓᓇᕐᓂᖅ 
ᐊᒻᒪᓗ ᐃᓚᐅᓯᐊᕐᓂᖅ); 

(c) ᐱᔨᑦᓯᕋᕐᓂᖅ (ᐃᑲᔪᖃᑕᕐᓂᖅ ᐊᒻᒪᓗ ᐊᑐᐃᓐᓇᐅᑎᑦᓯᓯᐊᕐᓂᖅ 
ᐃᓚᒌᓄᑦ ᐅᕝᕙᓘᓐᓃᑦ ᓄᓇᓕᒃᓂ, ᐅᕝᕙᓘᓐᓃᑦ ᑕᒪᒃᑭᒃ); 

(d) ᐋᔨᖃᑎᒌᒃᓂᒃ (ᐃᓱᒪᓕᐅᕈᓐᓇᕐᓂᖅ ᐅᖃᐅᓯᖃᖃᑕᕐᓂᒃᑯᑦ ᐊᒻᒪᓗ 
ᐊᑦᔨᒌᒃᓂᖃᑦᓯᐊᖅᑐᒥᒃ); 

(e) ᐱᓕᕆᖃᑎᒌᒃᓂᖅ ᐅᕝᕙᓘᓐᓃᑦ ᐃᑲᔪᖅᑎᒌᒃᓂᖅ 
(ᐱᓕᕆᖃᑎᒌᒃᓂᖅ ᐊᑦᔨᒌᒃᒥᒃ); 

(f) ᖃᓄᖅᑑᕐᓂᖅ (ᖃᐅᔨᓴᑦᓯᐊᖃᑦᑕᕐᓂᖅ ᐊᒻᒪᓗ 
ᐊᑐᐃᓐᓇᐅᑎᑦᓯᓯᐊᓂᖅ). 

 
ᐊᓯᖏᑦ ᐃᓄᐃᑦ ᐃᓄᓯᕐᒧᑦ ᐅᐱᒋᔭᖏᑦ 

(2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨ ᐃᒪᓐᓇᐃᓕᐅᕈᓐᓇᖅᑐᖅ, ᑕᒪᒃᑯᐊ 
ᐊᑐᕐᓗᓂᒋᑦ ᐱᔪᓐᓇᐅᑎᒋᔭᓂ ᐊᒻᒪᓗ ᐱᓕᕆᐊᕆᒋᐊᓕᖏᑦ ᑖᑦᓱᒪ ᐅᖃᐅᓯᓕᕆᓂᕐᒧᑦ 
ᑭᒐᖅᑐᖅᑎᐅᑉ, ᖃᐅᔨᒃᑲᐃᓗᓂ, ᐊᑐᕐᓗᓂ ᐅᕝᕙᓘᓐᓃᑦ ᐊᑐᓕᖅᑎᑦᓯᔪᓐᓇᕐᓗᓂ ᐃᓄᐃᑦ 
ᐱᖁᓯᖏᓐᓂᒃ ᐅᐱᒋᔭᖏᓐᓂᒃᓗ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓱᒪᖃᕈᓂ 
ᑕᒪᑐᒥᖓ ᐊᑲᐅᔫᒋᐊᖓᓂᒃ ᐊᒻᒪᓗ ᐃᑲᔪᕐᓂᖃᕈᓐᓇᕐᓂᐊᕆᐊᖓᓂᒃ. 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐃᓱᒪᖅᓲᑎᖃᕈᓐᓇᖅᑎᑕᐅᓂᖅ ᐱᓕᕆᑦᔪᑎᖃᖅᑎᑦᓗᒋᑦ 
23. (1) ᒪᓕᒐᑎᒍᑦ ᖃᓄᐃᓕᐅᕈᑎᖃᕈᓐᓇᔮᖏᑐᑦ ᐅᕝᕙᓘᓐᓃᑦ ᐱᓕᕆᑦᔪᑎᖃᕐᓗᓂ 
ᑐᕌᖓᔪᒧᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᑎᖓᓂᒃ ᑭᓱᑐᐃᓐᓇᕐᒧᑦ, ᐅᕝᕙᓘᓐᓃᑦ ᑐᕌᖓᔪᒧᑦ 
ᐃᓄᒃᒧᑦ ᑎᓕᔭᐅᓯᒪᔪᒥᒃ ᐅᕝᕙᓘᓐᓃᑦ ᑐᑭᒧᐊᒃᑎᑕᐅᔪᓂᒃ ᐅᖃᐅᓯᓕᕆᓂᕐᒃᒧ ᑭᒡᒐᖅᑐᐃᔨᒧᑦ 
ᓱᓇᑐᐃᓐᓇᕐᒧᑦ, ᒪᓕᑦᑎᐊᖅᑐᒃᒥ, ᐱᔭᕇᖅᓯᒪᔪᒥᒃ, ᐲᔭᖅᓯᒪᔪᒥᒃ, ᐱᑎᑦᑎᔪᒥᒃ, 
ᐅᓂᒃᑳᓕᐊᖑᔪᒥᒃ, ᐅᕝᕙᓘᓐᓃᑦ ᐅᖃᐅᑕᐅᔪᒥᒃ ᐊᑐᖅᑕᐅᑎᑦᓗᒍ ᐅᕝᕙᓘᓐᓃᑦ 
ᐊᑐᖅᑕᐅᓗᓂ ᐅᕝᕙᓘᓐᓃᑦ ᐊᑐᖅᑕᐅᓗᓂ ᑲᒪᒋᔭᕆᐊᓕᖏᑕ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ. 
 
ᓴᐳᒻᒥᔭᐅᓂᖓ ᑐᕌᖓᔪᑦ ᑎᑎᕋᓂᕐᓗᒃᓂᕐᒧᑦ ᐅᖃᐅᓯᕐᓗᒃᓂᕐᒧᑦᓘᓐᓃᑦ 

(2) ᐱᑦᔪᑎᖃᕐᓗᓂ ᐱᖁᔭᒥᒃ ᐅᕝᕙᓘᓐᓃᑦ ᒪᓕᒐᕐᒥᒃ ᑐᕌᖓᔪᑦ ᑎᑎᕋᕐᓂᕐᓗᒃᓂᕐᒧᑦ 
ᐅᖃᐅᓯᕐᓗᒃᓂᕐᒧᑦᓘᓐᓃᑦ 

(a) ᖃᓄᑐᐃᓐᓇᖅ ᐅᖃᐅᑕᐅᔪᖅ, ᑕᒪᒃᑭᒃ ᑐᓴᐅᒪᔭᐅᔪᓕᒫᑦ ᐊᒻᒪᓗ 
ᑕᒪᒃᑭᒃ ᑎᑎᖅᑲᐃᑦ ᐊᒻᒪᓗ ᓱᓇᑐᐃᓐᓇᐃᑦ ᓴᖅᑭᖅᑕᐅᔪᑦ 
ᖃᐅᔨᓴᖅᑕᐅᔪᖃᖅᑎᑦᓗᒍ, ᐋᖅᑭᒋᐊᖅᑕᐅᔪᖃᖅᑎᑦᓗᒍ ᐅᕝᕙᓘᓐᓃᑦ 
ᐊᓯᖏᓐᓂᒃ ᖃᐅᔨᓴᖅᑕᐅᔪᖃᖅᑎᑦᓗᒍ ᓵᖓᓂ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ ᐱᔪᓐᓇᕐᓂᖃᖅᐳᑦ ᑕᐃᒪᓐᓇᓴᐃᓐᓇᖅ ᓲᕐᓗ 
ᖃᐅᔨᓴᕐᓂᖃᖅᑐᖃᖅᑎᑦᓗᒍ ᐃᖅᑲᑐᐃᕕᒃᒥ; ᐊᒻᒪᓗ 

(b) ᐅᓂᒃᑳᓕᐊᕆᔭᐅᔪᖅ ᑖᑦᓱᒧᖓ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ 
ᐊᒻᒪᓗ ᓈᒻᒪᒃᑎᐊᖅᑎᑦᓯᓇᓱᐊᕐᓗᓂ ᐊᒻᒪᓗ ᓱᓕᑦᓯᐊᕐᓗᓂ 
ᐅᓂᒃᑳᓕᐊᒥᒃ ᑐᓴᐅᒪᑎᑦᓯᔪᑎᒥᒃ ᑐᓴᒐᒃᓴᓕᕆᔨᓄᑦ, ᓴᖅᑭᑕᐅᕙᒃᑐᑦ 
ᑎᑎᕋᖅᑕᐅᓯᒪᕙᒃᑐᓂ ᐅᕝᕙᓘᓐᓃᑦ ᑐᓴᒐᒃᓴᓕᐊᖑᔪᓂᒃ 
ᑐᓴᖅᑕᐅᑎᑕᐅᓂᐊᖅᑐᓂᒃ ᑕᐃᒪᓐᓇᓴᐃᓐᓇᖅ ᐅᖃᐅᓯᓕᕆᓂᕐᒧᑦ 
ᑭᒐᖅᑐᐃᔨᐅᑉ ᑎᓕᐅᕈᑎᖓᓂ ᐃᖅᑲᑐᐃᕕᒃᒥ. 

 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ 
24. (1) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᒪᐃᓐᓂᐊᖅᐳᖅ, ᐃᓗᐊᓂ ᑕᖅᑭᓂᑦ 6-ᓂᑦ 
ᐊᓂᒍᖅᓯᒪᓕᖅᐸᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ, ᐋᖅᑭᒃᓱᐃᓗᓂ ᐊᒻᒪᓗ ᑐᓂᓗᓂᐅᒃ 
ᒪᓕᒐᓕᐅᕐᕕᒃᒥ ᐅᖃᖅᑎᑦᓯᔨᖓ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖓᓐᓂᒃ 
ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ ᐱᓕᕆᕝᕕᖓᓂᒃ ᐊᒻᒪᓗ ᑲᒪᒋᔭᐅᔭᕆᐊᓕᖕᓂ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᑐᓚᐅᖅᑕᖏᑦ ᐊᕐᕌᒍᒋᓚᐅᖅᑕᖓᓂᒃ, 
ᐃᓚᓕᐅᑎᓯᒪᓗᒍ 

(a) ᑎᒃᑯᐊᕐᓂᐅᔪᑦ ᐊᒻᒪᓗ ᖃᓄᐃᓕᐅᕈᑕᐅᓚᐅᖅᑐᑦ 
ᑭᒡᒐᖅᑐᖅᑎᐅᓚᐅᑲᒃᑑᑉ ᐅᕝᕙᓘᓐᓃᑦ ᐊᔾᔨᒌᖏᑦᑐᓂᒃ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᑐᓚᐅᖅᑕᖓᓂᒃ 
ᐊᕐᕌᒍᒋᓚᐅᖅᑕᖓ ᑮᓇᐅᔭᓕᕆᓂᕐᒧᑦ ᐊᕐᕌᒍᒋᔭᖓᓂᒃ; 

(b) ᓇᓗᓇᐃᖅᓯᒪᔪᓂᒃ ᖃᓄᖅ ᐅᓄᖅᑎᒋᓚᐅᕐᓂᖏᓐᓄᑦ 
ᐊᑐᓕᖁᔭᐅᓯᒪᔪᑦ ᐊᒻᒪᓗ ᖃᓄᐃᑦᑑᓂᕆᓚᐅᖅᑕᖏᑦ 
ᑐᒃᓯᕋᖅᑕᐅᓯᒪᔪᑦ ᒪᓕᒡᓗᒍ ᑕᒪᓐᓇ ᐱᖁᔭᖅ ᐊᒻᒪᓗ ᒪᓕᒡᓗᒍᓗ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ, 
ᓇᓗᓇᐃᖅᓯᒪᔪᓂᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 
ᐊᑐᓕᖁᔭᖏᑦ ᒪᓕᒃᑕᐅᓐᓂᖏᑉᐸᑦ ᖃᐅᔨᓴᕐᓂᖃᓚᐅᖅᑳᖅᑎᓪᓗᒍ; 
ᐊᒻᒪᓗ 

(c) ᕿᒥᕐᕈᓇᖕᓂᖅᑕᖃᕐᓗᓂ ᖃᓄᖅ ᐊᒃᑐᐃᓂᖃᖅᑎᒋᓂᖓᓐᓄᑦ 
ᒪᓕᒃᑕᐅᒋᐊᖃᖁᔨᓂᐅᑉ ᐱᔪᓐᓇᐅᑎᖏᑦ ᐊᑐᖅᑕᐅᓂᕆᔭᖏᑦ 
ᐊᒻᒪᓗ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑲᒪᒋᔭᕕᓂᖏᓐᓂᒃ, 
ᐃᓚᓕᐅᑎᓯᒪᓗᑎᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 
ᐊᓯᔾᔩᒋᐊᖃᓪᓚᕆᒃᑐᕆᔭᖏᑦ ᐅᕝᕙᓘᓐᓃᑦ ᐱᔪᒥᓇᕐᓗᑎᒃ 
ᐱᐅᓂᖅᓴᐅᔫᔭᖅᑐᒥᒃ ᐱᔾᔪᑎᒃᓴᖓᑕ ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᑦᑕ. 

 
ᓴᖅᑭᑦᑎᓂᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᕐᒥᒃ 

(2) ᐅᖃᖅᑎᑦᑎᔨ ᐃᒪᐃᓕᐅᕐᓂᐊᖅᐳᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᕐᒥᒃ 
ᓴᖅᑭᑎᓪᓗᓂᐅᒃ ᒪᓕᒐᓕᐅᖅᑏᑦ ᓵᖓᓄᑦ ᐊᑐᐃᓐᓇᐅᔪᓐᓇᖅᓯᑎᒃᑯᓂᐅᒃ 
ᐊᑯᓂᐅᓗᐊᖏᓪᓗᓂ. 
 

ᑲᙳᓇᖅᑑᑎᑦᑎᓂᖅ ᐊᒻᒪᓗ ᓴᖅᑭᑕᐅᔭᕆᐊᓖᑦ ᑐᓴᖅᑕᐅᑎᓂᒃ 
 
ᑲᙳᓇᖅᑑᑎᑦᑎᓂᖅ 
25. (1) ᑭᓯᐊᓂ ᐱᔪᓐᓇᖅᑎᑕᐅᒍᓂ ᐅᕝᕙᓘᓐᓃᑦ ᒪᓕᒐᑎᒍᑦ ᒪᓕᒡᓗᒍ ᐱᔭᕆᐊᖃᖅᐸᑦ, 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᒻᒪᓗ ᑭᓇᑐᐃᓐᓇᖅ ᑲᒪᒋᔭᖃᖅᑐᖅ ᑭᒡᒐᖅᑐᐃᓂᕐᒧᑦ 
ᐅᕝᕙᓘᓐᓃᑦ ᑎᓕᔭᐅᓯᒪᒃᐸᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ 
ᑲᙳᓇᖅᑑᑎᑦᑏᓐᓇᖃᑦᑕᕐᓂᐊᖅᑐᑦ ᐊᒻᒪᓗ ᓴᖅᑭᑦᑎᙱᓪᓗᑎᒃ ᑐᓴᐅᒪᔭᖏᓐᓂᒃ 
ᑎᒍᓯᒪᔭᖏᑦ ᑲᒪᒋᔭᖃᕐᓂᕆᔭᖏᑦᑎᒍᑦ. 
 
ᓴᖅᑭᑕᐅᔭᕆᐊᖃᒻᒪᕆᒃᑐᑦ 

(2) ᑕᐃᑲᐅᒐᓗᐊᖅᑎᓪᓗᒍ ᐃᓚᖓᓂ ᑎᑎᕋᖅᓯᒪᔪᒥᒃ (1), ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᓴᖅᑭᑦᑎᔪᓐᓇᖅᐳᖅ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᑲᒪᒋᔭᖃᖅᑐᖅ 
ᑭᒡᒐᖅᑐᐃᓂᕐᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᒃᐸᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ 
ᓴᖅᑭᑦᑎᔪᓐᓇᕐᓂᕋᖅᑕᐅᒃᐸᑦ ᓴᖅᑭᑦᑎᓗᓂ, ᑲᒪᒋᔭᐅᔪᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 
ᐃᓱᒪᒋᔭᖓᑦᑕ ᐱᔭᕆᐊᖃᒻᒪᕆᒃᑐᓂᒃ ᐅᑯᓂᖓ 

(a) ᖃᐅᔨᓴᕐᓂᖅ ᑲᔪᓯᑎᒃᑲᓐᓂᕐᓗᒍ; ᐅᕝᕙᓘᓐᓃᑦ 
(b) ᓴᖅᑮᓂᕐᒧᑦ ᑐᙵᕝᕕᖃᑦᑎᐊᖅᑐᒥᒃ ᐱᔭᕇᕈᑎᒃᓴᒥᒃ ᐊᒻᒪᓗ 

ᐊᑐᓕᖁᔭᐅᔪᓂᒃ ᐅᓂᒃᑳᓕᐊᑉ ᐃᓗᓕᖏᓐᓂᒃ ᑐᓂᔭᐅᓯᒪᔪᖅ 
ᐊᑐᖅᑕᐅᕙᓪᓕᐊᑎᓪᓗᒋᑦ ᐱᔪᓐᓇᕐᓂᖓ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ. 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓴᖅᑮᓂᖅ ᐃᖅᑲᖅᑐᐃᕕᒃᑯᑎᒍ ᑕᒪᑐᒪ ᐱᖁᔭᖅ ᒪᓕᒡᓗᒍ 
(3) ᑕᐃᑲᐅᒐᓗᐊᖅᑎᓪᓗᒍ ᐃᓚᖓᓂᒃ ᑎᑎᕋᖅᓯᒪᔪᒥᒃ (1), ᐅᖃᐅᓯᓕᕆᓂᕐᒧᑦ 

ᑭᒡᒐᖅᑐᖅᑎ ᓴᖅᑭᑦᑎᔪᓐᓇᖅᐳᖅ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᑲᒪᒋᔭᖃᖅᑐᖅ 
ᑭᒡᒐᖅᑐᐃᓂᕐᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᒃᐸᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ 
ᓴᖅᑭᑦᑎᔪᓐᓇᕐᓂᕋᖅᑕᐅᒃᐸᑦ ᓴᖅᑭᑦᑎᓗᓂ, ᑲᒪᒋᔭᐅᔪᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 
ᐃᓱᒪᒋᔭᖓᑦᑕ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᓴᖅᑮᔭᕆᐊᖃᓪᓚᕆᒃᑐᕆᔭᖏᑦ 
ᐃᖅᑲᖅᑐᐃᔾᔪᑎᖃᖅᑎᓪᓗᒋᑦ ᑕᒪᑐᒪ ᐱᖁᔭᐅᑉ ᒥᒃᓵᓄᑦ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐅᕝᕙᓘᓐᓃᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᒧᑦ 
ᐃᖅᑲᖅᑐᐃᔾᔪᑕᐅᔪᒧᑦ. 
 
ᓴᖅᑭᑕᐅᓯᒪᓃᑦ ᐊᑐᖅᑕᐅᔪᓐᓇᖏᑦᑐᑦ 

(4) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᒻᒪᓗ ᑭᓇᑐᐃᓐᓇᖅ ᑲᒪᒋᔭᖃᖅᑐᖅ 
ᑭᒡᒐᖅᑐᐃᓂᕐᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᒃᐸᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ 
ᐊᑐᖅᑕᐅᔭᕆᐊᖃᖏᑦᑐᖅ ᑕᐅᑐᒃᑐᕕᓂᐅᑎᑕᐅᓗᓂ ᐃᖅᑲᖅᑐᐃᕕᖕᒥ 
ᓇᓗᓇᐃᖅᓯᔪᓐᓇᕐᓂᖓᓄᑦ ᑐᓴᐅᒪᔭᖏᓐᓂᒃ ᑎᒍᓯᒪᔭᖏᑦ ᑲᒪᒋᔭᖃᕐᓂᕆᔭᖏᑦᑎᒍᑦ 
ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓄᑦ ᒪᓕᒡᓗᒍ ᑕᒪᓐᓇ ᐱᖁᔭᖅ ᐅᕝᕙᓘᓐᓃᑦ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓ. 
 
ᓯᕗᓪᓕᐅᔾᔭᐅᓯᒪᐃᓐᓇᕆᐊᓕᒃ 

(5) ᓈᒻᒪᓈᙱᑦᑐᒥᒃ ᐱᑕᖃᖅᐸᑦ ᐅᕝᕙᓘᓐᓃᑦ ᓈᒻᒪᙱᓕᐅᕈᑎᑕᖃᕐᓂᖅᐸᓪᓘᓐᓃᑦ 
ᐊᑯᓐᓂᖓᓂᒃ ᑕᒪᑐᒪ ᐃᓚᖓᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᑎᒍᓯᓂᕐᒧᑦ ᑐᓴᒐᒃᓴᓂᒃ 
ᓴᐳᒻᒥᔮᕆᓂᕐᒧᑦᓗ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂᒃ ᐅᕝᕙᓘᓐᓃᑦ 
ᒪᓕᒐᕋᓛᓕᐊᖑᓯᒪᔪᓄᑦ ᒪᓕᒡᓗᒍ ᑕᒪᓐᓇ ᐱᖁᔭᖅ, ᓴᖖᒋᓂᖅᓴᐅᕗᖅ ᑕᒪᑐᒥᖓ 
ᓈᒻᒪᓈᙱᑦᑐᖅ ᐅᕝᕙᓘᓐᓃᑦ ᓈᒻᒪᙱᓕᐅᕈᑎᑕᐅᔪᒧᑦ. 
 

ᒪᓕᒃᑕᐅᔭᕆᐊᓖᑦ, ᑲᒪᔪᑏᑦ ᐊᒻᒪᓗ ᑕᑕᑎᕆᐊᓖᑦ 
 

ᒪᓕᒃᑕᐅᔭᕆᐊᓖᑦ, ᑲᒪᔪᑏᑦ ᐊᒻᒪᓗ ᑕᑕᑎᕆᐊᓖᑦ 
25.1. (1) ᒪᓕᒃᓗᒍ ᐅᓇ ᐱᖁᔭᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ 
ᐋᖅᑭᓯᖃᑕᕈᓐᓇᖅᑐᖅ ᒪᓕᒃᑕᐅᔭᕆᐊᓕᒃᓂᒃ ᐊᐅᓚᓂᖏᓐᓄᑦ ᑲᒪᔪᑎᓂᒃ ᐊᒻᒪᓗ 
ᑕᑕᑎᕋᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᑕᒪᒃᑯᐊ ᖃᓄᑎᒋ ᐱᔪᓐᓇᕐᓂᖃᕐᓂᐊᕐᓂᕐᒧᑦ 
ᐊᒻᒪᓗ ᐱᓕᕆᐊᖑᔭᕆᐊᖃᖅᑐᓂᒃ ᐅᕙᓂ ᐱᖁᔭᒥ ᐅᖃᑕᐅᓯᒪᔪᓂᒃ 
ᐊᐅᓚᑕᐅᖃᑕᕐᓂᐊᖅᐳᑦ ᐊᒻᒪᓗ ᐊᑐᖅᑕᐅᓗᑎᒃ. 
 
ᑐᑦᓯᕋᐅᑎᒃ ᑕᐃᑲᓂ ᐃᓚᖏᑕ 3-ᒥᑦ ᑎᑭᓪᓗᑎᒃ 5-ᒧᑦ ᒪᓕᒐᓕᐊᖑᔪᓂᕆᓂᕐᒧᑦ ᐱᖁᔭᖓᓂ 

(2) ᐃᓚᖏᑕ 3-ᒥᑦ ᑎᑭᓪᓗᑎᒃ 5-ᒧᑦ ᒪᓕᒐᓕᐊᖑᔪᓂᕆᓂᕐᒧᑦ ᐱᖁᔭᖓᓂ 
ᑐᕌᖓᑦᔭᖏᓪᓚᒃ ᒪᓕᑦᑕᐅᕆᐊᓕᓐᓂᒃ ᐋᖅᑭᓱᖅᑕᐅᓯᒪᔪᒥ ᐃᓚᒃᑲᓂᖓᓂ (1)-ᒥᑦ.  
S.Nu. 2020,c.15,s.120(2). 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᖃᐅᔨᓴᕐᓂᖅ 
 
ᖃᐅᔨᓴᖅᑕᐅᖁᔨᔾᔪᑎᑦ 
26. (1) ᐃᓄᒃ ᑐᒃᓯᕋᕈᓐᓇᖅᐳᖅ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ ᐅᖃᐅᑎᓗᓂᐅᒃ 
ᐅᖃᓪᓚᕝᕕᒋᓗᓂᐅᒃ, ᐅᕝᕙᓘᓐᓃᑦ ᖃᓄᑐᐃᓐᓇᖅ ᓈᒻᒪᒃᓴᕈᓂ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ, ᖃᐅᔨᓴᖅᑕᐅᖁᔨᔪᖃᖅᓯᒪᒃᐸᑦ ᑐᕌᖓᔪᓂᒃ ᐃᒫᒃ, ᐊᐅᓚᔾᔪᓯᖏᓐᓄᑦ 
ᑲᒪᒋᔭᐅᔪᑦ ᐊᒃᑐᐃᓯᒪᔪᓄᑦ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᓐᓂᒃ ᐅᕝᕙᓘᓐᓃᑦ 
ᓄᓇᓕᖕᓂᑦ 

(a) ᖃᓄᐃᑦᑐᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐃᓕᑕᕆᔭᐅᓯᒪᙱᒃᑯᓂ; 
(b) ᐃᓗᐊᓃᑦᑐᑦ ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦ ᐊᓯᖏᑦ ᐱᖁᔭᓃᑦᑐᑦ 

ᐅᕝᕙᓘᓐᓃᑦ ᐊᑐᐊᒐᓃᑦᑐᓂᒃ ᑐᕌᖓᔪᑦ ᖃᓄᐃᓕᖓᓕᕐᓂᖓᓄᑦ, 
ᐊᑐᖅᑕᐅᓂᖏᑦ ᐅᕝᕙᓘᓐᓃᑦ ᓴᐳᒻᒥᔭᐅᓂᖏᑦ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᒪᓕᒃᑕᐅᖏᒃᑯᓂ; ᐅᕝᕙᓘᓐᓃᑦ 

(c) ᓴᙱᓂᖓ ᐊᒻᒪᓗ ᑐᕌᒐᖓᑦᑕ ᑕᒪᑐᒪ ᐱᖁᔭᐅᑉ ᐅᕝᕙᓘᓐᓃᑦ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᑦ ᐊᑐᖅᑕᐅᖏᑉᐸ. 

 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐱᒋᐊᖅᑎᑦᑎᔪᓐᓇᖅᐳᖅ 

(2) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᓇᖕᒥᓂᖅ ᐱᒋᐊᖅᑎᑦᑎᔪᓐᓇᖅᐳᖅ, 
ᐅᕝᕙᓘᓐᓃᑦ ᑐᒃᓯᕋᖅᑕᐅᓯᒪᔪᒥᒃ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᓐᓄᑦ, ᓄᓇᓕᖕᓂᑦ, 
ᐅᕝᕙᓘᓐᓃᑦ ᐃᓚᒋᔭᐅᔪᒥᒃ ᑲᑎᒪᔨᕋᓛᖑᔪᒥᒃ ᒪᓕᒐᓕᐅᖅᑎᓂ, ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᐱᒋᐊᖅᑎᑦᑎᔪᓐᓇᖅᐳᖅ ᖃᐅᔨᓴᕐᓂᕐᒥᒃ ᑐᙵᕕᖃᕐᓗᓂ ᓇᓗᓇᐃᖅᓯᒪᔪᓂᒃ 
ᐃᓚᖓᓂ ᑎᑎᕋᖅᓯᒪᓂᐅᑉ (1). 
 
ᖃᐅᔨᓴᕐᓂᖅ 

(3) ᑎᒍᓯᒍᓂ ᖃᐅᔨᓴᖅᑕᐅᖁᔨᔾᔪᑎᒥᒃ ᐅᕝᕙᓘᓐᓃᑦ ᑐᒃᓯᕋᑕᐅᔪᒥᒃ ᒪᓕᒡᓗᒍ 
ᑕᒪᑐᒪ ᐃᓚᖓᓂᒃ ᑎᑎᕋᖅᓯᒪᔪᒥᒃ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᕿᒥᕐᕈᓇᖕᓂᖃᕐᓂᐊᖅᐳᖅ ᐃᓱᒫᓗᑕᐅᔪᓂᒃ ᐊᒻᒪᓗ, ᒪᓕᒡᓗᒍ ᐃᓚᒃᑲᓂᖓᓂ 28(1), 
ᖃᐅᔨᓴᕐᓂᖃᕐᓂᐊᖅᐳᖅ. 
 
ᑲᑎᑎᑦᑎᓂᖅ ᖃᐅᔨᓴᖅᑕᐅᔪᓂᒃ 

(4) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᑕᐅᓯᕐᒥᒃ ᖃᐅᔨᓴᕐᓂᖃᕈᓐᓇᖅᐳᖅ ᒪᕐᕉᖕᓂᒃ 
ᐅᕝᕙᓘᓐᓃᑦ ᐅᖓᑖᓂ ᖃᐅᔨᓴᖅᑕᐅᖁᔨᔾᔪᑎᑕᖃᖅᐸᑦ, ᓈᒻᒪᒃᓴᕈᓂ 
ᖃᓄᐃᖏᑦᑎᐊᕐᓂᖓᓄᑦ ᓈᒻᒪᓈᑦᑎᐊᕐᓗᓂᓗ ᖃᓄᐃᓕᖓᓃᑦ ᑕᐃᒫᖑᑦᑎᐊᕈᑎᒃ. 
 
ᓴᐳᒻᒥᓂᖅ ᑲᒪᒋᔭᖃᖅᑐᓄᑦ ᐃᓄᖕᓄᑦ 
27. (1) ᑭᓇᑐᐃᓐᓇᖅ ᓴᒃᑯᑦᑎᔭᕆᐊᖃᙱᓚᖅ, ᓄᖅᑲᖓᑎᑦᑎᑲᐃᓐᓇᕐᓗᓂ, 
ᓄᖅᑲᖅᑎᑦᑎᓗᓂ, ᐃᓕᕋᓱᒃᑎᑦᑎᓗᓂ, ᐃᓱᒪᓕᐅᕆᓗᓂ, ᐊᓂᑎᑦᑎᓗᓂ, 
ᑮᓇᐅᔭᐃᖅᑎᑦᑎᓇᓱᐊᕐᓗᓂ ᐅᕝᕙᓘᓐᓃᑦ ᐊᓯᖏᓐᓂᒃ ᐊᓄᓪᓚᐃᑎᑕᐅᔪᓐᓇᕐᓂᖃᖅᑐᓄᑦ 
ᐊᑐᕆᐊᖃᖏᓚᑦ ᐅᕝᕙᓘᓐᓃᑦ ᐃᓚᐃᓐᓈᕐᕕᖃᖏᓪᓗᒋᑦ ᐃᓄᖕᒧᑦ ᑕᐃᒫᒃ ᑕᐃᓐᓇ ᐃᓄᒃ 
ᑐᒃᓯᕋᕈᓂ ᐅᕝᕙᓘᓐᓃᑦ ᖃᐅᔨᓴᕐᓂᖃᖁᔨᒍᓂ, ᑐᓂᓯᓗᓂ ᓴᖅᑭᑕᐅᓯᒪᔪᒥᒃ ᐅᕝᕙᓘᓐᓃᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐃᑲᔪᕐᓗᓂ ᖃᐅᔨᓴᖅᑕᐅᓂᕐᒧᑦ, ᖃᐅᔨᓴᕈᑕᐅᔪᒧᑦ ᐅᕝᕙᓘᓐᓃᑦ ᑐᓴᖅᑎᑦᑎᓇᓱᐊᕐᓗᓂ 
ᐃᓱᒫᓘᑎᒋᔭᐅᔪᒥᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᒧᑦ. 
 
ᐊᓄᓪᓚᐃᑎᑦᑎᓇᓱᐊᕐᓂᖅ 

(2) ᑭᓇᑐᐃᓐᓇᖅ ᓱᕋᐃᒍᓂ ᑎᑎᕋᖅᑕᐅᓯᒪᔪᓂᐅᔪᒥᒃ ᐃᓚᒃᑲᓂᖓᓂᒃ (1) 
ᐸᓯᔭᒃᓴᐅᕗᖅ ᐱᓂᕐᓗᖕᓂᕐᒥᒃ ᐊᒻᒪᓗ ᒪᓕᒐᑎᒍᑦ ᓴᙱᓗᐊᖏᑦᑐᒥᒃ ᐸᓯᔭᒃᓴᐅᑎᑕᐅᓗᓂ, 

(a) ᐃᓄᑐᐃᓐᓇᐅᒍᓂ, ᐊᑭᓖᑎᑕᐅᓗᓂ ᐅᖓᑖᓄᐊᖏᓪᓗᒍ $5,000; 
ᐊᒻᒪᓗ 

(b) ᑎᒥᒋᔭᐅᒍᓂ, ᐊᑭᓖᑎᑕᐅᓗᑎᒃ ᐅᖓᑖᓄᐊᖏᓪᓗᒍ $25,000. 
 
ᐊᖏᖅᑕᐅᖏᓪᓗᓂ ᐅᕝᕙᓘᓐᓃᑦ ᖃᐅᔨᓴᕐᓂᐅᔪᖅ ᓄᖅᑲᖅᑎᑕᐅᓂᖅ 
28. (1) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᖏᙱᑦᑐᓐᓇᖅᐳᖅ ᖃᐅᔨᓴᖅᑕᐅᖁᔭᐅᔪᒥᒃ, 
ᐅᕝᕙᓘᓐᓃᑦ ᓄᖅᑲᖅᑎᑦᑎᓗᓂ ᖃᐅᔨᓴᕐᓂᐅᔪᒥᒃ, ᐃᓱᒪᒋᔭᖓᑕ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ, ᐱᑕᖃᕈᓂ ᐅᑯᓂᖓ: 

(a) ᐃᓱᒫᓘᑕᐅᔪᑦ ᓇᓗᓇᐃᖅᓯᒪᒃᐸᑦ ᐊᒃᑐᐃᓂᖃᓪᓗᐊᑕᕐᓂᐊᖅᐸᑦ 
ᐃᓄᖕᒥᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐃᓄᖕᓄᑦ ᐊᓯᖏᑦᑕ 
ᑐᒃᓯᕋᖅᑎᐅᔪᓂ, ᐊᒻᒪᓗ ᑕᐃᒃᑯᐊ ᐊᒃᑐᖅᑕᐅᓂᖃᓪᓚᑦᑖᖅᑐᑦ ᐃᓅᑉ 
ᐅᕝᕙᓘᓐᓃᑦ ᐃᓄᐃᑦ ᑲᔪᓯᓂᖃᕈᒪᔪᓐᓃᕈᑎᒃ; 

(b) ᑕᒪᒃᑭᖅ ᐅᕝᕙᓘᓐᓃᑦ ᐃᓚᖏᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᔪᑦ 
ᖃᐅᔨᓴᖅᑕᐅᖁᔨᔾᔪᑎᓂᑦ ᐅᕝᕙᓘᓐᓃᑦ ᑐᒃᓯᕋᖅᑕᐅᓯᒪᔪᑦ 
ᑕᐃᒪᓐᓇᑦᓯᐊᖅ ᑲᒪᒋᔭᐅᔭᕆᐊᓕᒃ ᐊᒻᒪᓗ ᐊᖅᑭᒋᐊᖅᑕᐅᓗᓂ, 
ᑲᒪᒋᔭᐅᑦᓯᐊᕐᓗᓂ ᐊᒻᒪᓗ ᑕᐃᒪᓐᓇᓯᐊᖅ ᐊᖅᑭᒃᑕᐅᓗᓂ ᐊᑐᕐᓗᑎᒃ 
ᑕᒪᑐᒪ ᐱᖁᔭᕐᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᐃᓐᓇᐅᑎᑕᐅᔪᓂᒃ 
ᑲᒪᒋᔾᔪᑎᐅᕙᒃᑐᓂᒃ; 

(c) ᑐᖃᐅᔨᓴᖅᑕᐅᖁᔨᔾᔪᑎᑦ ᑐᒃᓯᕋᕈᑎᒋᔭᕐᓘᓐᓃᑦ 
ᑐᙵᕝᕕᖃᓗᐊᕌᓗᙱᒃᑯᓂ, ᐸᒡᕕᓇᕈᓂ, ᐊᒻᒪᓗ 
ᐱᓕᕆᑦᑎᐊᖅᑕᐅᓯᒪᖏᓪᓗᓂ ᐱᒻᒪᕆᐅᖏᓪᓗᓂ; 

(d) ᖃᐅᔨᓴᖅᑕᐅᖁᔨᔪᖅ ᐅᕝᕙᓘᓐᓃᑦ ᑐᒃᓯᕋᖅᑐᖅ ᓄᖅᑲᕐᓂᕈᓂ 
ᐅᕝᕙᓘᓐᓃᑦ ᓴᒃᑯᐃᓐᓂᕈᓂ ᑐᒃᓯᕋᕈᑎᒋᔭᖓᓂᒃ; 

(e) ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᑐᒃᓯᕋᐅᑎᒃᑯᑦ 
ᐋᖅᑭᒃᑕᐅᓯᒪᓕᕈᑎᒃ. 

 
ᐃᓱᒪᒋᔭᐅᔭᕆᐊᓖᑦ 

(1.1). ᑖᓐᓇ ᐃᓱᒪᓕᐅᕈᑕᐅᓚᐅᖅᑎᓐᓇᒍ ᑕᕝᕙᓃᑦᑐᖅ ᐃᓚᒃᑲᓐᓂᖓᓂ (1), ᑖᓐᓇ 
ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓱᒪᓴᖅᓯᐅᕈᑎᖃᕆᐊᖃᖅᑐᖅ ᐊᑲᐅᓂᖅᐹᖑᔪᓂᒃ, 
ᐃᓚᐅᓗᓂ ᑕᒪᓐᓇ ᐊᒃᑐᖅᑕᐅᓂᐊᖅᑐᒧᑦ ᑭᓇᑐᐃᓐᓇᕐᒧᑦ ᑖᓐᓇ ᑐᒃᓯᕋᖅᑐᖅ 
ᑲᔪᓯᒋᐊᕈᒪᖏᓐᓂᖃᑐᐃᓐᓇᕆᐊᖃᕐᒪᑦ ᐅᕝᕙᓘᓐᓃᑦ ᑐᒃᓯᕋᐅᑎᒋᔭᖓ 
ᐲᖅᑕᐅᑐᐃᓐᓇᕆᐊᖃᕆᐊᖓ, ᖁᔭᓈᖅᑕᐅᓗᓂᓘᓐᓃᑦ ᐅᕝᕙᓘᓐᓃᑦ 
ᐋᖅᑭᒃᑕᐅᔭᕇᖅᓯᒪᓂᖅᐸᑦ ᐱᑦᓯᐊᖏᑐᖃᕐᓂᖅᑎᑦᓗᒍ ᐅᕝᕙᓘᓐᓃᑦ ᐱᔪᓐᓇᐅᑎᖓ 
ᑕᒪᒃᑭᖅᓯᒪᓂᖏᐸᑦ ᑕᒪᑐᒧᖓ. 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᖃᐅᔨᒃᑲᐃᓂᖅ ᐊᒃᑐᖅᑕᐅᓂᖃᖅᓯᒪᔪᓄᑦ ᐃᓄᖕᓄᑦ 

(2) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᖃᕈᒪᖏᒃᑯᓂ ᐅᕝᕙᓘᓐᓃᑦ 
ᓄᖅᑲᖅᑎᑦᑎᒍᓂ ᖃᐅᔨᓴᕐᓂᐅᔪᒥᒃ ᒪᓕᒡᓗᓂ ᐃᓚᖓᓂ ᑎᑎᕋᖅᓯᒪᔪᒥᒃ (1), 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᒪᐃᓐᓂᐊᖅᐳᖅ 

(a) ᖃᖓᒃᑯᑦ ᐊᒻᒪᓗ ᑲᒪᒋᓗᓂᐅᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᓈᒻᒪᒋᒐᓱᒋᔭᖓᓂᒃ ᐊᒻᒪᓗ ᑐ̀ᙵᕕᖃᕐᓗᓂ ᐃᓚᖓᓂ 
ᑎᑎᕋᓯᒪᔪᒥ 25, ᖃᐅᔨᒃᑲᐃᓂᐊᖅᐳᖅ ᖃᐅᔨᓴᖅᑕᐅᖁᔨᓯᒪᔪᒧᑦ 
ᐅᕝᕙᓘᓐᓃᑦ ᑐᒃᓯᕋᖅᑎᐅᔪᓄᑦ ᐊᒻᒪᓗ ᐊᓯᖏᓐᓄᓪᓗ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑐᓴᕆᐊᖃᕋᓱᒋᔭᖏᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖃᖅᑐᓄᑦ, ᖃᐅᔨᓴᕐᓂᖃᓚᐅᖅᑎᓪᓗᒍ, 
ᐊᑐᓕᖁᓯᒪᔭᖏᓐᓂ ᐊᒃᑐᖅᑕᐅᓯᒪᓂᖃᖅᑐᓄᑦ ᐊᒻᒪᓗ ᐊᑐᕐᓂᖏᑦ 
ᐅᕝᕙᓘᓐᓃᑦ ᐊᑐᓕᖁᔭᐅᓯᒪᔪᓄᑦ; ᐊᒻᒪᓗ 

(b) ᑎᑎᖅᑲᑎᒍᑦ ᑕᐃᒪᐃᓪᓚᕆᖕᓂᖓᓂ ᓇᓗᓇᐃᖅᓯᓯᒪᔪᓂᒃ 
ᑐᓂᓯᓗᓂ ᖃᐅᔨᓴᖅᑕᐅᖁᔨᓯᒪᔪᒧᑦ ᐅᕝᕙᓘᓐᓃᑦ ᑐᒃᓯᕋᖅᑎᐅᔪᓄᑦ 
ᐊᒻᒪᓗ ᐊᓯᖏᓐᓄᓪᓗ ᐃᓄᐃᑦ ᐊᒃᑐᖅᑕᐅᓯᒪᓂᖃᖅᑐᑦ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑐᓴᕆᐊᖃᕋᓱᒋᔭᖏᑦ, 
(i) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᖃᕈᒪᖏᒃᑯᓂ 

ᐅᕝᕙᓘᓐᓃᑦ ᓄᖅᑲᖅᑎᑦᑎᒍᓂ ᖃᐅᔨᓴᕐᓂᐅᔪᒥᒃ ᒪᓕᒡᓗᓂ 
ᐃᓚᖓᓂ ᑎᑎᕋᖅᓯᒪᔪᒥᒃ (1), ᐊᒻᒪᓗ 

(ii) ᐅᓪᓗᖅ ᓇᓗᓇᐃᖅᑕᐅᒃᐸᑦ ᓇᓗᓇᐃᖅᓯᔾᔪᑎᑦ 
ᐊᑐᖅᑕᐅᔭᕆᐊᓕᑦ ᒪᓕᒡᓗᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (a). 

 
ᖃᐅᔨᒃᑲᐃᓂᖅ ᐊᒻᒪᓗ ᐅᖃᖃᑎᖃᕐᓂᖅ 
29. (1) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᖃᕈᒪᓕᕐᓂᕈᓂ, ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᐃᒪᐃᓐᓂᐊᖅᐳᖅ, 

(a) ᖃᐅᔨᓴᕐᓂᖃᓚᐅᖅᑳᖅᑎᓐᓇᒍ, 
(i) ᖃᐅᔨᒃᑲᐃᑎᑦᑎᓗᓂ ᒥᓂᔅᑕᒥ, ᐊᕕᒃᑐᖅᓯᒪᓂᐅᔪᒥ 

ᐊᐅᓚᑦᑎᔨᖃᕐᕕᖏᓐᓄᑦ ᐊᐅᓚᑦᑎᔩᑦ ᐊᖓᔪᖅᑳᖏᓐᓂᑦ 
ᐅᕝᕙᓘᓐᓃᑦ ᓄᓇᓕᖕᓂᑦ ᐊᒃᑐᖅᑕᐅᓂᖃᖅᑐᑦ ᐊᒻᒪᓗ 
ᑭᓇᑐᐃᓐᓇᕐᒧᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᓈᒻᒪᓈᖅᑐᒃᑯᑦ ᖃᐅᔨᒃᑲᐃᒋᐊᖃᕋᓱᒋᔭᖏᓐᓗᑦ 
ᖃᓄᐃᓕᖓᓕᕐᓂᖓ ᒪᓕᒡᓗᒍ, ᐊᒻᒪᓗ 

(ii) ᐅᖃᖃᑎᖃᕐᓗᓂ ᐊᕕᒃᑐᖅᓯᒪᓂᐅᔪᒥ 
ᐊᐅᓚᑦᑎᔨᖃᕐᕕᖏᓐᓂᒃ ᐊᐅᓚᑦᑎᔩᑦ ᐊᖓᔪᖅᑳᖏᓐᓄᑦ 
ᐅᕝᕙᓘᓐᓃᑦ ᓄᓇᓕᖕᓄᑦ ᐊᒃᑐᖅᑕᐅᓂᖃᖅᑐᑦ ᐊᒻᒪᓗ 
ᑭᓇᑐᐃᓐᓇᕐᒧᑦ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᓈᒻᒪᒋᒐᓱᒋᔭᖓᓂᒃ ᐃᓱᒪᒋᔭᖃᖅᑎᓪᓗᒍ ᑕᐃᑲᓂ, 
ᐃᓱᒫᓘᑕᐅᔪᑦ ᐋᖅᑭᒐᓱᐊᖅᑎᓪᓗᓂᒋᑦ ᐅᕝᕙᓘᓐᓃᑦ 
ᐊᓯᖏᓐᓂᒃ ᐱᔾᔪᑎᖃᕐᓗᓂ; ᐊᒻᒪᓗ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(b) ᐅᓂᒃᑳᓕᐅᖅᑳᖅᑎᓐᓇᒍᑦ ᐅᕝᕙᓘᓐᓃᑦ ᐊᑐᓕᖁᔨᓚᐅᖅᑳᖅᑎᓐᓇᒍᑦ 
ᓈᒻᒪᖏᓕᐅᑐᐃᓐᓇᕆᐊᖃᖅᑐᖃᕐᓂᖅᐸᑦ ᐃᓄᖕᒧᑦ, 
ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᓄᑦ, ᐅᕝᕙᓘᓐᓃᑦ ᓄᓇᓕᖕᓄᑦ, 
ᐅᖃᖃᑎᖃᕐᓗᓂ ᑕᐃᔅᓱᒥᖓ ᐃᓄᖕᒥ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᓂ ᐅᕝᕙᓘᓐᓃᑦ ᓄᓇᓕᖕᓄᑦ. 

 
ᓈᓚᒃᑕᐅᒋᐊᕈᓐᓇᕐᓂᕐᒧᑦ ᐱᔪᓐᓇᐅᑎᖃᙱᓐᓂᖅ 

(2) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᓈᓚᒃᑕᐅᒋᐊᕈᓐᓇᕐᓂᕐᒧᑦ 
ᐱᔪᓐᓇᐅᑎᖃᙱᓚᖅ ᐊᒻᒪᓗ ᐃᓄᒃ ᓈᓚᒃᑕᐅᒋᐊᕈᓐᓇᖅᑎᑕᐅᖏᓚᖅ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᒧᑦ ᑭᓯᐊᓂ ᑕᒪᓐᓇ ᐱᖁᔭᖅ ᒪᓕᒡᓗᒍ. 
 
ᖃᐅᔨᓴᕐᓂᐅᖏᑦᑐᒃᑯᑦ ᑐᑭᑖᕈᑕᐅᓯᒪᔪᖅ 
30. ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᑐᓕᖁᔭᒥᓂᒃ ᐅᕝᕙᓘᓐᓃᑦ ᐊᑐᕐᓗᓂ 
ᐋᖅᑭᒍᑎᒃᓴᓂᒃ ᐊᒻᒪᓗ ᐊᓯᖏᓐᓂᒃ ᑐᙵᕕᖃᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐋᖅᑭᒐᓱᐊᕐᓗᓂ ᖃᐅᔨᓴᖅᑕᐅᖁᔨᔾᔪᑕᐅᔪᑦ ᐅᕝᕙᓘᓐᓃᑦ ᑐᒃᓯᕋᖅᑕᐅᓯᒪᔪᑦ ᒪᓕᒡᓗᒍ 
ᐃᓚᖓ ᑎᑎᕋᖅᓯᒪᔪᖅ 26(1) ᐅᕝᕙᓘᓐᓃᑦ (2). 
 
ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑦ ᐊᒻᒪᓗ ᐊᐅᓚᔾᔪᓯᖏᑦ 
31. (1) ᑭᓯᐊᓂ ᐊᑐᐃᓐᓇᐅᑎᑕᐅᓯᒪᕗᖅ ᑕᒪᑐᒪ ᐃᓚᖓᓂ ᑎᑎᕋᖅᓯᒪᔪᒥ, 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ, ᖃᐅᔨᓴᕐᓂᖃᖅᑎᓪᓗᒍ ᑐᒃᓯᕋᕈᓐᓇᖅᐳᖅ ᐊᒻᒪᓗ 
ᐱᔪᓐᓇᕆᕗᖅ ᓇᓗᓇᐃᖅᓯᔾᔪᑎᓂᒃ ᐱᓯᒪᑦᑎᔪᒧᑦ ᑭᓇᑐᐃᓐᓇᕐᒧᑦ ᓈᒻᒪᒋᒐᓱᒋᔭᖓᓂᒃ 
ᐃᓱᒪᒋᔭᖃᖅᑎᓪᓗᒍ ᑕᐃᑲᓂ, ᒪᓕᒃᑕᐅᒋᐊᖃᖅᑐᓂᒃ ᓇᓗᓇᐃᖅᓯᓂᕐᒧᑦ ᒪᓕᒐᕐᓂᒃ 
ᐱᓯᒻᒥᔭᐅᖏᓪᓗᓂ ᐅᕝᕙᓘᓐᓃᑦ ᐱᕋᔭᖕᓂᕐᒧᑦ ᐸᓯᔭᒃᓴᐅᔾᔮᖏᓪᓗᓂ ᐊᑕᐅᓯᕐᒥᒃ 
ᐅᕝᕙᓘᓐᓃᑦ ᐅᓄᕐᓂᖅᓴᓂᒃ ᐅᑯᓂᖓ ᐊᑐᕈᓐᓇᖅᐳᖅ: 

(a) ᐃᓯᕐᓗᓂ ᐊᒻᒪᓗ ᖃᐅᔨᓴᕐᓂᖃᕐᓗᓂ ᓇᔪᖅᑕᐅᓯᒪᕕᖓᓐᓂᒃ 
ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᓐᓂ ᐅᕝᕙᓘᓐᓃᑦ ᓄᓇᓕᖕᓂᑦ 
ᖃᖓᒃᑯᑦ ᓈᒻᒪᓈᑦᑎᐊᕋᓱᐊᕐᓗᓂ; 

(b) ᐅᖃᖃᑎᖃᕐᓗᓂ ᐃᒡᓗᕐᔪᐊᕐᒥ ᓇᔪᖅᑕᐅᔪᒥᑦ ᓇᓗᓇᐃᖅᓯᔾᔪᑎᓂ 
ᐱᔪᒪᔪᓐᓇᖅᐳᖅ ᓈᒻᒪᒋᒐᓱᒋᔭᖓᓂᒃ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᐃᓱᒪᒋᔭᖃᖅᑎᓪᓗᒍ ᑕᐃᑲᓂ, ᐃᓚᓕᐅᑎᓗᒍ 
ᐅᖃᖃᑎᖃᕐᓗᓂ ᐃᓄᑑᖃᑎᒋᓗᓂᒋᑦ ᑕᐃᑲᓃᑦᑐᑦ ᑭᐅᔪᒪᔪᑦ; 

(c) ᑐᒃᓯᕋᕐᓗᓂ ᐊᒻᒪᓗ ᖃᐅᔨᓴᐃᓗᓂ ᑕᕝᕙᓃᑦᑐᓂᒃ, 
ᓇᓗᓇᐃᔭᐅᑎᓂᒃ ᐊᒻᒪᓗ ᐊᑐᖅᑕᐅᔪᓂᒃ, ᓴᖅᑮᓗᓂ ᐅᕝᕙᓘᓐᓃᑦ 
ᐊᑦᔨᓕᐅᕐᓗᓂᒋᑦ ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᐊᑦᔨᓕᐅᕐᓗᓂᒋᒃ 
ᐊᑦᔨᓕᐅᕈᑎᒧᑦ ᐅᖃᐅᓯᓕᕆᓂᕐᒧᑦ ᑭᒍᖅᑐᑎᐅᑉ ᐃᓱᒪᒋᔭᖏᓐᓂᒃ 
ᐃᓚᐅᔭᕆᐊᖃᕋᓱᒋᔭᖏᓐᓂᒃ ᖃᐅᔨᓴᖅᑕᐅᔪᖃᖅᑎᑦᓗᒋ. 

(d) ᐊᑐᓕᖅᑎᑦᑎᓗᓂ ᐅᕝᕙᓘᓐᓃᑦ ᐊᑐᖅᑕᐅᙱᑎᑦᑎᓗᓂ 
ᓇᓗᓇᐃᔭᐃᔾᔪᑎᓂᒃ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᑦ 
ᓈᒻᒪᒋᒐᓱᒋᔭᖓᓂᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᐃᓱᒪᒋᔭᖃᖅᑎᓪᓗᒍ ᑕᐃᑲᓂ, ᐃᒪᐃᒃᑲᓗᐊᕈᓂ ᐃᒪᐃᙱᒃᑲᓗᐊᕈᓂ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓴᖅᑭᑕᐅᔪᓐᓇᕐᓗᓂ ᐅᕝᕙᓘᓐᓃᑦ ᐃᓅᖃᑎᒌᒃᑐᓄᑦ 
ᐃᖅᑲᖅᑐᐃᓂᖃᖅᑎᓪᓗᒍ. 

 
ᐃᖅᑲᖅᑐᐃᕝᕕᖕᒧ ᖃᐃᖁᔨᔾᔪᑎ ᐊᒻᒪᓗ ᓴᖅᑭᑕᐅᔭᕆᐊᓖᑦ 

(2) ᒪᓕᒡᓗᒍ ᖃᐅᔨᒃᑲᐃᓂᕆᔭᖓ ᓈᒻᒪᓈᖅᓯᐊᕋᓱᐊᕐᓗᓂ, ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᖃᐅᔨᓴᕐᓂᖃᖅᑎᓪᓗᒍ ᐊᑐᕈᓐᓇᖅᐳᖅ 

(a) ᐃᖅᑲᖅᑐᐃᕝᕕᖕᒧ ᖃᐃᖁᔨᔾᔪᑎᓄᑦ ᖃᐃᖁᔨᓗᓂ ᐊᒻᒪᓗ 
ᒪᓕᑦᑕᐅᒋᐊᖃᖁᔨᓗᓂ ᐃᖅᑲᖅᑐᐃᕕᖕᒧᐊᕆᐊᖃᓪᓚᕆᖕᓂᖓᓄᑦ 
ᐅᓂᒃᑳᖅᑎᐅᓂᐊᕐᓗᓂ; 

(b) ᐊᖏᖅᑎᑦᑎᕙᒡᓗᓂ ᐊᖏᖅᑎᑕᐅᔪᒃᓴᓂ ᐊᒻᒪᓗ 
ᓱᓕᓂᕋᐃᑎᑦᑎᕙᒡᓗᓂᓗ; 

(c) ᐃᓄᖕᒥᑦ ᑎᓕᐅᕆᓗᓂ ᓴᖅᑭᑎᑦᑎᖁᔨᓂᕐᒧᑦ ᓱᓕᓂᕋᐃᓂᕐᒧᑦ 
ᓴᖅᑭᑕᐅᔪᒃᓴᓂᒃ ᐊᖏᖅᑎᑕᐅᓗᓂ ᐅᕝᕙᓘᓐᓃᑦ ᓱᓕᓂᕋᐃᓗᓂ 
ᑎᑎᖅᑲᑎᒍᑦ, ᐅᓪᓗᕆᓂᐊᖅᑕᖓᓂᒃ ᐊᒻᒪᓗ 
ᓇᓃᓐᓂᕆᓂᐊᖅᑕᖓᓂᒃ ᓇᓗᓇᐃᖅᓯᓗᓂ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ; ᐊᒻᒪᓗ 

(d) ᐃᓄᖕᒥᑦ ᑎᓕᐅᕆᓗᓂ ᐋᖅᑭᒃᓱᐃᖁᔨᓗᓂ ᑎᑎᖅᑲᓂᒃ ᐊᒻᒪᓗ 
ᐱᖁᑎᖏᓐᓂᒃ ᐅᕝᕙᓘᓐᓃᑦ ᐊᐅᓚᑎᔨᐅᕝᕕᒋᔭᖏᓐᓂ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᓱᒪᒋᔭᖃᖅᑎᓪᓗᒍ ᑕᐃᑲᓂ 
ᐊᑐᖅᑕᐅᓂᖃᕋᓱᒋᔭᖏᓐᓂᒃ ᖃᐅᔨᓴᕐᓂᐅᔪᒧᑦ 
ᐅᓪᓗᕆᓂᐊᖅᑕᖓᓂᒃ ᐊᒻᒪᓗ ᓇᓃᓐᓂᕆᓂᐊᖅᑕᖓᓂᒃ 
ᓇᓗᓇᐃᖅᓯᓗᓂ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ. 

 
ᐊᓯᖏᑦ ᐱᔪᓐᓇᐅᑎᑦ 

(3) ᐊᑐᖅᑕᐅᓂᐊᕐᓗᑎᒃ ᐱᔪᓐᓇᕐᓂᕆᔭᐅᔪᑦ ᒪᓕᒡᓗᒍ ᐃᓚᖓᓂᒃ 
ᑎᑎᕋᖅᓯᒪᔪᒥᒃ (1) ᐊᒻᒪᓗ (2), ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐊᔾᔨᖓᓂᒃ 
ᐱᔪᓐᓇᕐᓂᖃᖅᐳᖅ ᐊᒻᒪᓗ ᑲᒪᒋᔭᕆᐊᓕᖏᑦ ᐱᔪᓐᓇᕐᓂᖃᖅᑎᑕᐅᒋᕗᑦ ᐊᔾᔨᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐃᓅᖃᑎᒌᖕᓂᒃᑯᑦ ᐃᖅᑲᑐᐃᕕᒃᑯᑎᒍᑦ ᐸᐸᑕᐅᕙᒃᑐᓄ. 
 
ᑭᒃᓕᓕᕕᖃᖅᓱᑎᒃ 

(4) ᑕᒪᒃᑯᐊ ᐊᐅᓚᑕᐅᔪᓐᓇᖅᑐᑦ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎᒧᑦ 
ᐱᔪᓐᓇᕐᓂᖏᓐᓂᒃ ᐅᕙᓂ ᐃᓚᖓᓂ ᑭᒃᓕᓕᕕᖃᖅᐳᑦ ᐅᒻᒪ ᐃᒪᓐᓇᐃᓴᕆᐊᓖᑦ 

(a) ᑕᒪᒃᑯᐊ ᐱᔪᓐᓇᐅᑏᑦ, ᐃᓱᒪᖅᓱᕈᓐᓇᕐᓃᑦ, ᐱᔪᓐᓇᕐᓃᑦ ᐊᒻᒪᓗ 
ᐱᔪᓐᓇᐅᑕᐅᔪᑦ ᒪᓕᒐᓕᐅᕐᕕᒃᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ; ᐊᒻᒪᓗ 

(b) ᑕᒪᓐᓇ ᐃᖕᒥᓂᖅᓱᕈᓐᓇᕐᓂᖅ, ᐱᓕᕆᐊᖑᔭᕆᐊᖃᖅᑐᑦ, 
ᐱᔪᓐᓇᐅᑏᑦ ᐊᒻᒪᓗ ᐱᔪᓐᓇᐅᑕᐅᔪᑦ ᓄᓇᕗᒥ 
ᐃᖅᑲᑐᐃᕕᓕᕆᓂᕐᒧᑦ ᐊᒻᒪᓗ ᐃᖅᑲᑐᐃᕕᒃᒥ 
ᐊᔪᐃᓐᓈᕆᐊᑲᓐᓂᕈᓐᓇᕐᓂᕐᒧᑦ. 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᓇᓗᓇᐃᖅᑕᐅᓯᒪᔪᖅ ᒪᓕᒃᑕᐅᔭᕆᐊᓕᒃ 
(5) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐋᖅᑭᒃᓯᖃᑦᑕᕆᐊᓕᒃ ᐊᒻᒪᓗ ᐋᖅᑭᓯᓗᓂ 

ᒪᓕᒃᑕᐅᔭᕆᐊᓕᒃᓂᒃ ᐱᖃᑎᖃᕐᓗᓂ ᐅᖃᖅᑎᑦᓯᔨᒥᒃ ᒪᓕᒐᓕᐅᕐᕕᒃᒥ ᑭᒐᖅᑐᐃᓗᓂ 
ᒪᓕᒐᓕᐅᖅᑎᓂᒃ ᐊᒻᒪᓗ ᐃᓚᒋᐅᔭᐅᔪᓂᒃ, ᐊᒻᒪᓗ ᓄᓇᕗᒥ ᐃᖅᑲᑐᐃᕕᓕᕆᔨᒃᑯᓐᓂᒃ 
ᐊᒻᒪᓗ ᐊᔪᐃᓐᓈᕆᐊᑲᓐᓂᕐᒧᑦ ᐃᖅᑲᑐᐃᕕᒃᒥ, ᐱᑦᔪᑎᖃᖅᑐᒥᒃ ᐅᖃᐅᓯᓕᕆᓂᕐᒧᑦ 
ᑭᒍᖅᑐᖅᑎᒥᒃ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐱᓕᕆᐊᕆᔭᐅᔭᕆᐊᖃᖅᑐᓂᒃ ᐅᕙᓂ 
ᐃᓚᖓᓃᑦᑐᓂᒃ. 
 
ᑲᒪᒋᔾᔪᓯᖅ ᖃᐅᔨᓴᕐᓂᖃᓚᐅᖅᑳᑎᓪᓗᒍ 
32. (1) ᑭᓯᐊᓂ, ᖃᐅᔨᓴᕐᓂᖃᕇᕈᓂ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᓱᒪᒋᔭᖏᑦ 
ᓴᖅᑭᑕᐅᔭᕆᐊᖃᕋᓱᒋᒍᓂᒋᑦ ᑐᓂᓯᔭᕆᐊᖃᕐᓂᕈᓂ ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖓᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ ᐃᓱᒪᒃᓴᖅᓯᐅᕐᕈᑎᒃᓴᓂᒃ ᐅᕝᕙᓘᓐᓃᑦ 
ᖃᓄᐃᓕᐅᕈᑕᐅᔭᕆᐊᖃᕋᓱᒋᒃᐸᒍ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐋᖅᑭᒃᓱᐃᓂᐊᖅᐳᖅ 
ᐊᒻᒪᓗ ᑐᓂᓯᓗᓂ ᐅᓂᒃᑳᓕᐊᒥᓂᒃ ᐃᓱᒪᒋᔭᖓᓂᒃ ᐊᒻᒪᓗ ᐱᔾᔪᑎᒋᔭᖏᓐᓂᒡᓗ 
ᐊᐅᓚᑦᑎᔩᑦ ᐊᖓᔪᖅᑳᓄᑦ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᕋᕐᕕᖓᓄᑦ ᐅᕝᕙᓘᓐᓃᑦ 
ᓄᓇᓕᖕᓄᑦ ᑲᒪᔨᖏᓐᓄᑦ. 
 
ᐊᑦᔨᖓᓂᒃ ᓯᕗᓕᖅᑎᒧᑦ ᐊᒻᒪᓗ ᒥᓂᔅᑕᒧᑦ 

(2) ᑕᒪᒃᑯᐊ ᓄᓇᕗᒥ ᐱᓕᕆᕕᐅᔪᑦ ᐅᖃᐅᓯᕆᔭᐅᓯᒪᔪᑦ ᐃᓚᒃᑲᓐᓂᖓᓂ (1) 
ᑖᒃᑯᐊ ᐱᓕᕆᕕᐅᕗᑦ ᒐᕙᒪᖓᓐᓄᑦ ᓄᓇᕗᒥ ᐅᕝᕙᓘᓐᓃᑦ ᑭᒃᑯᓕᒫᓄᑦ 
ᖃᑐᔨᖃᑎᒋᒃᕕᐅᐃᓗᑎᒃ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᑐᓂᓯᖃᑕᕆᐊᖃᖅᐳᖅ 
ᐊᑦᔨᖓᓂᒃ ᑐᓴᐅᓯᐊᕆᓯᒪᔪᒥᒃ ᐊᒻᒪᓗ ᐱᑦᔪᑕᐅᔪᓂᒃ ᓯᕗᓕᖅᑎᒧᑦ ᐊᒻᒪᓗ ᒥᓂᔅᑕᒧᑦ 
ᐱᓕᕆᐊᖃᖅᑐᒧᑦ ᑕᕝᕙᓂ ᐱᓕᕆᕕᒃᒥ ᐅᕝᕙᓘᓐᓃᑦ ᑭᒃᑯᓕᒫᓄᑦ ᑲᑐᔨᖃᑎᒌᖑᔪᒧᑦ. 
 
ᐅᓂᒃᑳᓕᐅᕐᓂᖅ ᐊᒻᒪᓗ ᑭᐅᓯᓂᖅ 

(3) ᐅᓂᒃᑳᓕᐊᕆᓯᒪᔪᖅ ᒪᓕᒡᓗᒍ ᐃᓚᖓᓂᒃ ᑎᑎᕋᖅᓯᒪᔪ (1), ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎ ᐱᖁᔨᔪᓐᓇᖅᐳᖅ ᓈᒻᒪᓈᖅᑐᒃᑯᑦ ᐃᓱᒪᒋᒍᓂᐅᒃ, ᑐᒃᓯᕋᑐᐃᓐᓇᕆᐊᖃᕆᓪᓗᓂ 
ᐊᑐᓕᖁᔭᖏᓐᓂᒃ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ 
ᑲᒪᒋᔭᖃᖅᑐᑦ ᒪᓕᒋᐊᖃᖅᐳᑦ ᑭᐅᓗᑎᒃ ᐊᑐᓕᖁᔭᐅᔪᓂᒃ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᐅᑉ ᓇᓗᓇᐃᖅᓯᒪᔭᖓᓐᓂᒃ ᐅᓪᓗᖅ ᒪᓕᒡᓗᒍ ᓇᓗᓇᐃᖅᓯᓗᑎᒃ 

(a) ᐊᑐᓕᖁᔭᐅᓯᒪᔪᑦ ᑐᒃᓯᕋᖅᑕᐅᓚᐅᖅᑐᑦ ᐊᑐᓕᖅᑎᑕᐅᓯᒪᓂᖏᓐᓄᑦ 
ᐅᕝᕙᓘᓐᓃᑦ ᑐᒃᓯᕋᖅᑕᐅᔪᑦ ᐊᑐᕐᓕᖅᑎᑕᐅᓂᐊᕐᓂᖏᓐᓄᑦ; ᐊᒻᒪᓗ 

(b) ᐊᑐᓕᖁᔭᐅᓯᒪᔪᑦ ᑐᒃᓯᕋᖅᑕᐅᓚᐅᖅᑐᑦ ᐅᕝᕙᓘᓐᓃᑦ ᑐᒃᓯᕋᖅᑕᐅᔪᑦ 
ᐊᑐᕐᓕᖅᑎᑕᐅᓐᓂᖏᒃᑯᓂ, ᐱᔾᔪᑎᖏᓐᓂ ᖃᓄᐃᒻᒪᑦ 
ᒪᓕᖏᓐᓂᖓᓄᑦ ᐊᑐᓕᖁᔭᓯᒪᔪᓂᒃ. 

 
ᖃᐅᔨᓴᖅᑕᐅᔪᖃᕐᓂᐊᖅᑎᑦᓗᒍ ᑐᓴᒐᒃᓴᒥᒃ ᑖᒃᑯᓄᖓ ᒪᓕᒐᓕᐅᖅᑎᓄᑦ 
32.1. (1) ᖃᓄᐃᓕᔭᐅᖏᑉᐸᑦ ᑖᑦᓱᒧᖓ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᒧᑦ ᓈᒻᒪᒋᔭᐅᒃᐸᑦ 
ᐅᕝᕙᓘᓐᓃᑦ ᐊᑲᐅᒋᔭᐅᒃᐸᑦ ᐱᕕᒃᓴᖃᕐᓂᖓ ᑖᓐᓇ ᑐᓴᑎᓯᔪᑕᐅᓂᐊᖅᑎᑦᓗᒍ ᒪᓕᒃᓗᒍ 
ᐃᓚᒃᑲᓐᓂᖓᓂᑦᑐ 32(1) ᐅᕝᕙᓘᓐᓃᑦ (2), ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐋᖅᑭᓱᐃᔭᕆᐊᓕᒃ ᐊᒻᒪᓗ ᑐᓂᓯᓗᓂ ᖃᐅᔨᓴᕐᓂᕐᒧᑦ ᑐᓴᕋᒃᓴᒥᒃ ᑕᕗᖓ 
ᐅᖃᖅᑎᑦᓯᔨᖓᓐᓄᑦ ᒪᓕᒐᓕᐅᖅᑏᑦ. 
 
ᓴᖅᑭᖅᓯᓂᒃ ᖃᐅᔨᓴᐅᑕᐅᓂᐊᖅᑐᒥᒃ ᑐᓴᕋᒃᓴᒥᒃ 

(2) ᑖᓐᓇ ᐅᖃᖅᑎᑦᓯᔨ ᑐᓂᓯᓇᔭᖅᑐᖅ ᖃᐅᔨᓴᕐᓂᕐᒧᑦ ᑐᓴᕋᒃᓴᒥᒃ ᒪᓕᒐᓕᐅᖅᑎᓄᑦ 
ᕿᓚᒥᐅᒋᐊᖅᑐᒃᑯᑦ ᐱᕕᒃᓴᖅ ᐊᑲᐅᓈᓕᑐᐊᖅᐸᑦ. 
 
ᖃᐅᔨᒃᑲᐃᓂᖅ ᐊᒃᑐᖅᑕᐅᓂᖃᖅᓯᒪᔪᓄᑦ ᐃᓄᖕᓄᑦ 
33. ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᑕᒪᐃᓐᓂ ᑲᒪᒋᔭᖏᓐᓂᒃ ᐃᒪᐃᓐᓂᐊᖅᐳᖅ 

(a) ᖃᖓᒃᑯᑦ ᐊᒻᒪᓗ ᑲᒪᒋᓗᓂᐅᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᓈᒻᒪᒋᒐᓱᒋᔭᖓᓂᒃ ᐊᒻᒪᓗ ᑐ̀ᙵᕕᖃᕐᓗᓂ ᐃᓚᖓᓂ 
ᑎᑎᕋᓯᒪᔪᒥ 25, ᖃᐅᔨᒃᑲᐃᓂᐊᖅᐳᖅ ᖃᐅᔨᓴᖅᑕᐅᖁᔨᓯᒪᔪᒧᑦ 
ᐅᕝᕙᓘᓐᓃᑦ ᑐᒃᓯᕋᖅᑎᐅᔪᓄᑦ ᐊᒻᒪᓗ ᐊᓯᖏᓐᓄᓪᓗ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑐᓴᕆᐊᖃᕋᓱᒋᔭᖏᑦ ᐃᓄᐃᑦ 
ᐊᒃᑐᖅᑕᐅᓯᒪᓂᖃᖅᑐᓄᑦ, ᖃᐅᔨᓴᕐᓂᖃᓚᐅᖅᑎᓪᓗᒍ, 
ᐊᑐᓕᖁᓯᒪᔭᖏᓐᓂ ᐊᒃᑐᖅᑕᐅᓯᒪᓂᖃᖅᑐᓄᑦ ᐊᒻᒪᓗ ᐊᑐᕐᓂᖏᑦ 
ᐅᕝᕙᓘᓐᓃᑦ ᐊᑐᓕᖁᔭᐅᓯᒪᔪᓄᑦ; ᐊᒻᒪᓗ 

(b) ᑎᑎᖅᑲᑎᒍᑦ ᑕᐃᒪᐃᓪᓚᕆᖕᓂᖓᓂ ᓇᓗᓇᐃᖅᓯᓯᒪᔪᓂᒃ 
ᑐᓂᓯᓗᓂ ᖃᐅᔨᓴᖅᑕᐅᖁᔨᓯᒪᔪᒧᑦ ᐅᕝᕙᓘᓐᓃᑦ ᑐᒃᓯᕋᖅᑎᐅᔪᓄᑦ 
ᐊᒻᒪᓗ ᐊᓯᖏᓐᓄᓪᓗ ᐃᓄᐃᑦ ᐊᒃᑐᖅᑕᐅᓯᒪᓂᖃᖅᑐᑦ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑐᓴᕆᐊᖃᕋᓱᒋᔭᖏᑦ, 
(i) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᐅᔪᖅ 

ᐃᓱᓕᒃᑯᓂᐅᒃ ᐊᑐᓕᖁᔭᖏᓐᓂᒃ ᓴᖅᑭᑦᑎᒍᓂ, ᐊᒻᒪᓗ 
(ii) ᐅᓪᓗᖅ ᓇᓗᓇᐃᖅᑕᐅᒃᐸᑦ ᓇᓗᓇᐃᖅᓯᔾᔪᑎᑦ 

ᐊᑐᖅᑕᐅᔭᕆᐊᓕᑦ ᒪᓕᒡᓗᒍ ᐃᓚᖓ (a). 
 
ᑐᓴᐅᓯᐊᖑᓯᒪᔪᑦ ᐊᒻᒪᓗ ᑐᓴᕋᒃᓴᓕᐅᖃᑕᕐᓂᕐᒧᑦ ᑭᖑᓕᖅᐹᑦ 
34. (1) ᑐᓴᐅᓯᐊᖑᓯᒪᔪᑦ ᐊᒻᒪᓗ ᑐᓴᕋᒃᓴᓕᐅᖃᑕᕐᓂᕐᒧᑦ ᐊᑐᐃᓐᓇᐅᑎᑕᐅᖃᑕᖅᑐᑦ 
ᑖᑦᓱᒧᖓ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᒧᑦ ᐅᓇ ᐱᖁᔭᖅ ᒪᓕᒃᓗᒍ ᑭᓯᐊᓂ ᐃᓚᐅᓇᓂ 
ᑕᒪᓐᓇ ᐊᔪᐃᓐᓈᕆᐊᑲᓐᓂᕐᓂᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᔭᕆᐊᖃᕐᓂᖓ ᐃᖅᑲᑐᐃᕕᒃᑯᑦ. 
 
ᐊᑐᖅᑕᐅᓂᖏᑦ ᐅᓂᒃᑳᓕᐊᑦ 

(2) ᑖᓐᓇᐅᒐᓗᐊᖅᑎᑦᓗᒍ ᐃᓚᒃᑲᓂᖓᓂ (1), ᑖᓐᓇ ᑐᒃᓯᕋᖅᑐᖅ ᑕᑕᑎᕆᓯᒪᒃᐸᑦ 
ᒪᓕᒃᓗᒍ ᐃᓚᒃᑲᓐᓂᖓᓂ 35 (1) ᐅᕝᕙᓘᓐᓃᑦ ᑎᑎᕋᖅᓯᒪᔪᖓᓂ 36(1)(a), 
ᑖᓐᓇ ᑐᓴᐅᓯᐊᖅ ᓴᖅᑭᑕᐅᔭᕆᐊᓕᒃ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᖓᓄᑦ ᐅᓇ 
ᐱᖁᔭᖅ ᒪᓕᒃᓗᒍ ᐊᑐᖅᑕᐅᔪᓐᓇᕐᓂᐊᕐᒪᑎᓗ ᖃᐅᔨᒪᔪᑕᐅᓗᓂ, ᑕᒪᒃᑯᐊ 
ᐊᑐᐃᓐᓇᐅᔭᕆᐊᓖᑦ ᐊᑐᐃᓐᓇᐅᔪᓐᓇᖏᑎᑦᓗᒋᑦ, ᑖᑦᓱᒪ ᑐᓴᐅᓯᐊᑉ ᐊᒻᒪᓗ ᑖᓐᓇ 
ᑭᒐᖅᑐᐃᔨ ᐅᖃᐅᓯᓕᕆᓂᕐᒧᑦ ᐊᑐᐃᓐᓇᕈᐊᖃᑕᕐᕆᐊᓕᒃ ᑐᓴᐅᓯᐊᖑᓯᒪᔪᒥᒃ 
ᑖᑦᓱᒥᖓ. 

 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᒪᓕᑦᑕᐅᒋᐊᖃᑎᑕᐅᓯᒪᔪᑦ ᓄᓇᕗᑦ ᐃᖅᑲᖅᑐᐃᕝᕕᖕᒥ 
 
ᒪᓕᑦᑕᐅᒋᐊᖃᖁᔨᓗᓂ ᑐᒃᓯᕋᐅᑦ 
35. (1) ᒪᓕᑦᑕᐅᒋᐊᖃᖁᔨᓗᓂ ᑐᒃᓯᕋᐅᑦ ᑐᕌᖅᑎᑕᐅᔪᓐᓇᖅᐳᖅ ᓄᓇᕗᑦ 
ᐃᖅᑲᖅᑐᐃᕕᖓᓐᓄᑦ ᐋᖅᑮᒍᑎᒃᓴᒥᒃ ᐱᓇᓱᐊᕐᓗᓂ ᐃᖅᑲᖅᑐᐃᕕᓕᕆᔨᒃᑯᑦ 
ᓈᒻᒪᒋᒐᓱᒋᔭᖓᓂᒃ ᐊᒻᒪᓗ ᑭᓯᐊᓂ ᐃᓄᒃ ᑐᒃᓯᕋᖅᓯᒪᓐᓂᖅᐸᑦ ᐅᖃᐅᓯᓕᕆᓂᕐᒧᑦ 
ᑭᒡᒐᖅᑐᖅᑎᒧᑦ ᒪᓕᒡᓗᒍ ᐃᓚᖓᓂᒃ ᑎᑎᕋᖅᓯᒪᔪᒥᒃ 26(1), ᐊᕕᒃᑐᖅᓯᒪᓂᐅᑉ 
ᐊᐅᓚᑦᑎᔨᖃᕐᕕᖏᓐᓂᑦ, ᐅᕝᕙᓘᓐᓃᑦ ᓄᓇᓕᖕᓂᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᑦ 
ᒪᓕᒐᓕᐅᕐᕕᖕᒥᑦ ᑲᑎᒪᔨᕋᓛᖏᑕᓘᓐᓃᑦ ᑐᒃᓯᕋᖅᓯᒪᒍᓂ ᖃᐅᔨᓴᕐᓂᕐᒥᒃ ᒪᓕᒡᓗᒍ 
ᑎᑎᕋᖅᓯᒪᔪᒥᒃ ᐃᓚᒃᑲᓂᖓᓂᒃ 26(2) ᐅᕝᕙᓘᓐᓃᑦ ᑐᒃᓯᕋᖅᓯᒪᒍᓂ ᖃᐅᔨᓴᕐᓂᕐᒥᒃ 
ᒪᓕᒡᓗᒍ ᑎᑎᕋᖅᓯᒪᔪᒥᒃ ᐃᓚᒃᑲᓂᖓᓂᒃ 26(1) ᐊᒻᒪᓗ (2), ᑭᓯᐊᓂ 

(a) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᖃᕈᒪᖏᒃᑯᓂ 
ᐅᕝᕙᓘᓐᓃᑦ ᓄᖅᑲᖅᑎᑦᑎᒍᓂ ᖃᐅᔨᓴᕐᓂᐅᔪᒥᒃ ᒪᓕᒡᓗᓂ 
ᐃᓚᖓᓂ ᑎᑎᕋᖅᓯᒪᔪᒥᒃ 28(1); 

(b) ᑐᒃᓯᕋᖅᑐᖅ ᖃᐅᔨᑎᑕᐅᒍᓂ ᐃᓱᓕᓐᓂᖓᑕ ᖃᐅᔨᓴᕐᓂᐅᑉ 
ᓇᓗᓇᐃᔭᐃᔾᔪᑎᖓᓂᒃ, ᐊᑐᓕᖁᔭᐅᓯᒪᔪᑦ ᐊᒻᒪᓗ 
ᖃᓄᐃᓕᐅᕈᑕᐅᓂᖏᑦ ᐅᕝᕙᓘᓐᓃᑦ ᐊᑐᓕᖁᔭᐅᔪᑦ ᒪᓕᒡᓗᒍ 
ᐃᓚᖓᓂᒃ ᑎᑎᕋᖅᓯᒪᔪᒥᒃ 33(a); ᐅᕝᕙᓘᓐᓃᑦ 

(c) ᑕᖅᑭᑦ 6 ᐅᖓᑖᓂ ᐊᓂᒍᖅᓯᒪᓕᖅᐸᑦ ᓯᕗᓪᓕᖅᐹᒥ ᐅᓪᓗᖅ 
ᑐᓂᔭᐅᓚᐅᖅᑎᓪᓗᒍ ᑐᒃᓯᕋᐅᑦ ᖃᐅᔨᓴᖅᑕᐅᖁᔨᔾᔪᑎᑦ ᐅᕝᕙᓘᓐᓃᑦ 
ᑐᒃᓯᕋᐅᑕᐅᓯᒪᔪᑦ ᐊᒻᒪᓗ ᑐᒃᓯᕋᖅᑐᖅ ᐅᕝᕙᓘᓐᓃᑦ ᑐᒃᓯᕋᖅᑎᐅᔪᑦ 
ᖃᐅᔨᓴᖅᑕᐅᖁᔨᓪᓗᑎᒃ ᖃᐅᔨᒃᑲᖅᑕᐅᓐᓂᖏᑉᐸᑕ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᖃᐅᔨᓴᕐᓂᖃᕈᒪᖏᓐᓂᕋᕐᓗᓕ 
ᐅᕝᕙᓘᓐᓃᑦ ᓄᖅᑲᖅᑎᑦᑎᒍᓂ ᖃᐅᔨᓴᕐᓂᐅᔪᒥᒃ ᐅᕝᕙᓘᓐᓃᑦ 
ᖃᐅᔨᓴᕐᓂᐅᔪᖅ ᐃᓱᓕᒃᑯᓂᐅᒃ ᐊᑐᓕᖁᔭᖏᑦ ᓴᖅᑭᑕᖏᓐᓂᒃ 
ᐊᒃᑐᐃᓂᖃᖅᐸᑦ. 

 
ᑭᒡᓕᖃᕐᕕᖓ 

(2) ᒪᓕᒡᓗᒍ ᐃᓚᖓ ᑎᑎᕋᖅᓯᒪᔪ (3), ᖃᐅᔨᓴᖅᑕᐅᖁᔨᔾᔪᑎᑦ 
ᐊᑐᖅᑕᐅᔭᕆᐊᖃᖏᑦᑐᑦ ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᔪ (1) 

(a) ᑕᖅᑭᑦ 6 ᐅᖓᑖᓂ ᐊᓂᒍᖅᓯᒪᓕᖅᐸᑦ ᓯᕗᓪᓕᖅᐹᒥ ᐅᓪᓗᖅ 
ᑐᒃᓯᕋᖅᑎ ᑐᓂᓯᓚᐅᖅᑎᓪᓗᒍ ᖃᐅᔨᓴᖅᑕᐅᖁᔨᔾᔪᒥ ᐅᕝᕙᓘᓐᓃᑦ 
ᑐᒃᓯᕋᐅᑕᐅᓯᒪᔪᒥ 
(i) ᖃᐅᔨᒃᑲᖅᑕᐅᓯᒪᒃᐸᑦ, ᒪᓕᒡᓗᒍ ᐃᓚᖓᓂ 

ᑎᑎᕋᖅᓯᒪᔪ 28(2), ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
ᖃᐅᔨᓴᕐᓂᖃᕈᒪᖏᒃᑯᓂ ᐅᕝᕙᓘᓐᓃᑦ ᓄᖅᑲᖅᑎᑦᑎᒍᓂ 
ᖃᐅᔨᓴᕐᓂᐅᔪᒥᒃ; ᐅᕝᕙᓘᓐᓃᑦ 

(ii) ᖃᐅᔨᒃᑲᖅᑕᐅᓯᒪᒃᐸᑦ, ᒪᓕᒡᓗᒍ ᐃᓚᖓᓂ 
ᑎᑎᕋᖅᓯᒪᔪ 33(a); ᐅᕝᕙᓘᓐᓃᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(b) ᐊᕐᕌᒍᑦ ᐅᖓᑖᓂ ᐊᓂᒍᖅᓯᒪᓕᖅᐸᑦ ᓯᕗᓪᓕᖅᐹᒥ ᐅᓪᓗᖅ 
ᑐᓂᔭᐅᓚᐅᖅᑎᓪᓗᒍ ᖃᐅᔨᓴᖅᑕᐅᖁᔨᔾᔪᑎᑦ ᐅᕝᕙᓘᓐᓃᑦ 
ᑐᒃᓯᕋᐅᑕᐅᓯᒪᔪᑦ ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᔪ 26(1) 
ᐅᕝᕙᓘᓐᓃᑦ (2), ᑐᒃᓯᕋᖅᑎ ᑐᓂᓯᓚᐅᖅᑎᓪᓗᒍ 
ᖃᐅᔨᓴᖅᑕᐅᖁᔨᔾᔪᒥ ᐅᕝᕙᓘᓐᓃᑦ ᑐᒃᓯᕋᖅᑎᐅᔪᑦ 
ᓇᓗᓇᐃᖅᓯᔾᔪᑎᓂᒃ ᑐᓂᔭᐅᓚᐅᕐᓂᖏᒃᑯᓂ ᒪᓕᒡᓗᒍ 
ᓇᓗᓇᐃᖅᓯᒪᔪᖅ ᐃᓚᖓᓂ ᑎᑎᕋᖅᓯᒪᔪ (a) ᑭᒡᓕᖃᕐᕕᖓ 
ᑕᖅᑭᑦ 6 ᐅᖓᑖᓂ ᐊᓂᒍᖅᓯᒪᓕᖅᐸᑦ. 

 
ᑐᖅᑯᖅᑕᐅᕙᓪᓕᐊᓂᖅ ᐊᑯᓂᐅᑎᒋᓂᐊᕐᓂᖓ ᐃᓱᓕᒃᑯᓂ 

(3) ᓄᓇᕗᑦ ᐃᖅᑲᖅᑐᐃᕕᖓ ᐊᖏᕈᓐᓇᖅᐳᖅ ᖃᐅᔨᓴᖅᑕᐅᖁᔨᔾᔪᑎ 
ᐃᖅᑲᖅᑐᐃᕕᐅᑉ ᓵᖓᓄᐊᖅᑕᓗᓂ ᐊᓂᒍᖅᓯᒪᓕᕋᓗᐊᖅᑎᓪᓗᒍ ᑭᒡᓕᖃᕐᕕᖓᑦᑕ 
ᐱᕕᒃᓴᖃᕐᕕᖓᓐᓄᑦ ᓇᓗᓇᐃᖅᓯᒪᔪᖅ ᐃᓚᖓᓂ ᑎᑎᕋᖅᓯᒪᔪ (2) ᑭᓯᐊᓂ 
ᐃᖅᑲᖅᑐᐃᕕᒃᑯᖅ ᓇᓗᓇᐃᖅᓯᒍᑎᒃ ᐅᑯᓂᖓ 

(a) ᑭᖑᕙᕐᓂᖓ ᐃᖅᑲᖅᑐᐃᕕᐅᖕᒧᑦ ᓵᖓᓄᐊᖅᑕᐅᓇᓱᖕᓂᖓ 
ᓱᓕᓂᖃᑦᑎᐊᖅᑐᒥᒃ ᐱᔾᔪᑎᖃᖅᐸᑦ; ᐊᒻᒪᓗ 

(b) ᐊᖏᙱᓐᓂᕐᒧᑦ ᑭᒡᓕᖃᕐᕕᖓᓐᓄᑦ ᐊᒃᑐᐃᓂᖅᓴᐅᒻᒪᕆᒃᑲᔭᖅᐳᖅ 
ᑐᒃᓯᕋᖅᑎᐅᔪᒧᑦ, ᐱᓂᖅᓴᐅᓗᓂ ᐃᓚᐃᓐᓈᕐᓂᕐᒥᒃ, ᑭᓇᑐᐃᓐᓇᖅ, 
ᐊᑐᕐᓂᕈᓂ ᐊᓯᒥᓄᑦ ᑕᐃᒪᐃᑎᑕᐅᓐᓂᕈᓂ ᑭᖑᕙᕐᓂᖓᓐᓄ. 

 
ᐊᓯᖏᑦ ᐱᔪᓐᓇᐅᑎᑦ ᐊᑐᓕᖅᑎᑦᑎᓃᑦ 

(4) ᐃᓗᓕᖏᑦ ᑖᔅᓱᒪ ᐃᓚᖓᓂᒃ ᐊᑐᕈᓐᓃᖅᑎᑕᐅᒋᐊᖃᙱᑦᑐᑦ ᐅᕝᕙᓘᓐᓃᑦ 
ᐲᖅᓯᔪᖃᕐᓗᓂ ᐊᑐᓕᖁᔭᐅᓯᒪᔪᓂᒃ ᐋᖅᑭᒃᓱᖅᑕᐅᓯᒪᔪᓂ ᑭᓇᑐᐃᓐᓇᖅ ᐊᓯᐊᖏᓐᓂᒃ 
ᐊᑐᓕᖁᔨᔭᕆᐊᖃᖏᑦᑐᖅ ᓇᓗᓇᐃᖅᑕᐅᓯᒪᖏᑦᑐᓂᒃ ᑕᒪᑐᒪ ᐃᓚᖓᓂ ᑎᑎᕋᖅᓯᒪᓂᐅᑉ. 
 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᑐᒃᓯᕋᕈᓐᓇᖅᐳᖅ ᐅᕝᕙᓘᓐᓃᑦ ᓴᖅᑭᓪᓗᓂ 
36. (1) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐃᒪᐃᑦᑐᓐᓇᖅᐳᖅ 

(a) ᓄᓇᕗᑦ ᐃᖅᑲᖅᑐᐃᕕᖓᓄᑦ ᑐᒃᓯᕋᕈᓐᓇᖅᐳᖅ ᐋᖅᑮᒍᑎᒃᓴᓂᒃ 
ᐱᕕᖃᖅᑎᑕᐅᓯᒪᓂᐅᑉ ᑭᒡᓕᖃᕐᕕᐊ ᐊᓂᒍᓚᐅᖅᑎᓐᓇᒍ 
ᓴᖅᑭᑕᐅᓯᒪᔪᖅ ᐃᓚᖓᓂ ᑎᑎᕋᖅᓯᒪᔪ 35(2)(a) ᑭᓯᐊᓂ 
ᐃᒪᓐᓇᐃᓚᐅᖅᑎᓪᓗᒍ 
(i) ᐅᓂᒃᑳᓕᐊᒥ ᑐᓂᓯᓗᓂ ᒪᓕᒃᓗᒍ ᐃᓚᒃᑲᓐᓂᖓᓂ 32.1(1), 

ᐊᒻᒪᓗ 
(ii) ᐱᓯᒪᑦᑎᓗᓂ, ᑎᑎᖅᑲᑎᒍᑦ, ᐊᖏᖅᓯᒪᔪᓂᒃ ᑐᒃᓯᕋᖅᑐᓂᖅ 

ᐊᒻᒪᓗ ᑐᒃᓯᕋᖅᑎᐅᔪᓂ 
ᖃᐅᔨᓴᕐᓂᖃᖁᔨᓪᓚᕆᓚᐅᕐᓂᖏᓐᓄᑦ; 

(b) ᓄᓇᕗᑦ ᐃᖅᑲᖅᑐᐃᕕᖓᓄᑦ ᓵᖓᓄᐊᕐᓗᓂ ᑭᒡᒐᖅᑐᐃᓗᓂ 
ᑐᒃᓯᕋᓚᐅᖅᑐᒧᑦ ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᔪ 35(1) 
ᐋᖅᑮᒍᑎᒃᓴᓂᒃ; ᐅᕝᕙᓘᓐᓃᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(c) ᐱᔪᓐᓇᖅᑎᑕᐅᒍᓂ ᓄᓇᕗᑦ ᐃᖅᑲᖅᑐᐃᖓᓐᓄᑦ, ᓵᖓᓄᐊᕐᓗᓂ 
ᑭᒡᒐᖅᑐᐃᓗᓂ ᑐᒃᓯᕋᑎᐅᔪᓂ ᒪᓕᒡᓗᒍ ᐃᓚᖓᓂ 
ᑎᑎᕋᖅᓯᒪᔪ 35(1). 

 
ᑐᒃᓯᕋᖅᑎᐅᔪᖅ ᓵᖓᓄᐊᕈᓐᓇᖅᐳᖅ 

(2) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᑐᒃᓯᕋᕈᓐᓂ ᑎᑎᕋᖅᓯᒪᔪᖅ (1)(a), 
ᑐᒃᓯᕋᖅᑎᐅᔪᖅ ᐅᕝᕙᓘᓐᓃᑦ ᑐᒃᓯᕋᑎᐅᔪᑦ ᓵᖓᓄᐊᕈᓐᓇᖅᐳᑦ ᐃᓚᒋᔭᐅᓗᑎᒃ 
ᐃᖅᑲᖅᑐᐃᓂᖃᖅᑎᓪᓗᒋᑦ. 
 
ᐱᔪᓐᓇᕐᓂᓕᒫᖓᓂ ᐱᖁᔭᑎᒎᖅᑐᖅ 

(3) ᑕᒪᓐᓇ ᐃᓚᖓᓂ ᑎᑎᕋᖅᓯᒪᓂᐅᑉ ᐊᒃᑐᐃᓂᖃᖏᑦᑎᐊᖅᐳᖅ 
ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐱᔪᓐᓇᖅᑎᑕᐅᓂᕐᒧᑦ ᕿᓂᕐᓗᓂ ᐱᖁᔭᑎᒎᖅᑐᖅ 
ᒪᓕᒐᑎᒍᑦ ᐊᒃᑐᐃᓂᖃᖅᑐᓂᒃ ᖃᓄᐃᓕᖓᓂᖓ ᐅᕝᕙᓘᓐᓃᑦ ᐊᑐᕐᓂᐅᔪᒧᑦ ᐃᓄᐃᑦ 
ᐅᖃᐅᓯᖓᓐᓂᒃ, ᖃᓪᓗᓈᑎᑦᑐᑦ, ᐅᕝᕙᓘᓐᓃᑦ ᐅᕖᑎᑐᑦ.  S.Nu. 2009,c.11,s.22. 
 

ᕿᒥᕐᕈᓂᖅ ᐱᖁᔭᕐᒥᒃ 
 
ᖃᐅᔨᓴᖅᑕᐅᔭᕆᐊᓕᒃ ᐊᕐᕌᒍᐃᑦ ᑕᓪᓕᒪᑦ ᓈᒐᐃᒃᐸᑕ 
37. (1) ᑕᑦᓕᒪᑦ ᐊᕐᕌᒍᐃᑦ ᓈᒐᐃᒃᐸᑕ ᐊᐅᓚᓂᖃᓕᖅᑎᑦᓗᒍ, ᐱᒋᐊᕐᓗᒍ ᓯᕗᑦᓕᖅ 
ᑖᓐᓇ ᖃᐅᔨᓴᖅᑕᐅᓂᐅᓂᐊᖅᑐᖅ ᐊᕐᕌᒍᐊᓂ ᐱᒋᐊᕐᓗᓂ ᓯᑎᐱᕆ 18, 2014, 
ᐅᕙᓘᓐᓃᑦ ᓯᕗᓂᑦᓯᐊᖓᒍᑦ ᐅᓇ ᐱᖁᔭᖅ ᐊᑐᓕᖅᑎᑕᐅᓚᐅᖅᑎᑦᓗᒍ ᒪᓕᒐᓕᐅᕐᕕᒃᒥ 
ᐊᒻᒪᓗ ᖃᓄᐃᓕᔭᐅᓂᖅ ᒪᓕᒐᓕᐅᖅᑎᓄᑦ ᐊᑐᖅᑕᐅᓗᓂ, ᑖᒃᑯᐊ ᒪᓕᒐᓕᐅᖅᑏᑦ 
ᐅᕙᓘᓐᓃᑦ ᑲᑎᒪᔨᕋᓛᕆᔭᐅᔪᑦ ᒪᓕᒐᓕᐅᕐᕕᒃᒥ ᕿᒥᕐᕈᔨᐅᖃᑕᕐᓂᐊᖅᑐᑦ ᑖᒃᑯᓂᖓ ᐊᒻᒪᓗ 
ᐊᐅᓚᑕᐅᓂᖓᓂᒃ ᐆᒪ ᐱᖁᔭᑉ, ᐊᒻᒪᓗ ᐊᓯᖏᑦ ᑕᒪᒃᑯᐊ ᐱᖁᔭᑎᒎᖅᑐᑦ, ᐊᑐᐊᒐᖏᑦ, 
ᒪᓕᒋᐊᓕᖏᑦ, ᐸᕐᓇᑕᐅᓯᒪᔪᑦ ᐅᕙᓘᓐᓂᑦ ᒪᓕᒃᑕᐅᖁᔭᐅᔪᑦ ᒪᓕᒐᓕᐅᖅᑎᓄᑦ ᐅᕙᓘᓐᓂᑦ 
ᖃᑎᒪᔨᕋᓛᖑᔪᓄᑦ ᒪᓕᒐᓕᐅᕐᕕᒃᒥ. 
 
ᐃᓗᓕᖏᑦᑕ ᕿᒥᕐᕈᓂᐅᑉ 

(2) ᕿᒥᕐᕈᓂᖅ ᐃᓚᖃᕐᓂᐊᖅᐳᖅ ᖃᐅᔨᓴᕐᓂᕐᒥᒃ ᐊᐅᓚᑕᐅᓂᕆᔭᖓᓂᒃ ᐊᒻᒪᓗ 
ᐊᑐᓕᖅᑎᑕᐅᓂᖓᓂᒃ ᑖᔅᓱᒪ ᐱᖁᔭᐅᑉ, ᐊᑑᑎᖃᕐᓂᖓ ᐊᑐᖅᑕᐅᔭᕆᐊᓕᖕᓂ ᐊᒻᒪᓗ 
ᐱᔭᕇᕈᑎᒋᔭᖓᓂᒃ ᑐᕌᒐᖏᓐᓂᒃ ᐊᒻᒪᓗ ᐃᓚᓕᐅᑎᔭᐅᑐᐃᓐᓇᕆᐊᖃᕆᓪᓗᓂ 
ᐊᑐᓕᖁᔭᐅᔪᑦ ᐊᓯᔾᔩᓂᕐᒥᒃ ᑖᔅᓱᒧᖓ ᐱᖁᔭᕐᒧᑦ.  S.Nu. 2009,c.11,s.23. 
 

ᐊᑐᐊᒐᐃᑦ ᐊᒻᒪᓗ ᐅᖃᖃᑎᖃᕐᓃᑦ 
 
ᐊᑐᐊᒐᐃᑦ 
38. (1) ᑭᒡᒐᖅᑐᖅᑎᒋᔭᐅᔪᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᓈᒻᒪᒃᓴᕈᓂ 
ᐊᑐᖅᑕᐅᔭᕆᐊᖃᖅᑐᑦ ᑎᑎᕋᖅᓯᒪᔪᒥ 32 ᓄᓇᕗᑦ ᐊᖏᕈᑎᖓᓂᒃ 
ᐊᑐᖅᑕᐅᑦᑎᐊᖅᓯᒪᓂᖏᓐᓄᑦ ᒪᓕᒃᑕᐅᑦᑎᐊᕐᓗᑎᒃ, ᐊᒻᒪᓗ ᐅᖃᖃᑎᒋᔭᐅᔭᕆᐊᓕᑦ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐅᖃᖃᑎᒋᓯᒪᑦᑎᐊᕐᓗᓂᒋᑦ ᑭᒡᒐᖅᑐᐃᕙᒃᑐᑦ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ 
ᐅᖃᐅᓯᖃᖅᑐᑦ, ᐊᑐᐊᒐᓕᐅᕈᓐᓇᖅᐳᖅ 

(a) ᑎᓕᓯᓗᓂ ᐱᓕᕆᕕᐅᔪᑦ ᐊᖓᔪᖅᑳᖓᓐᓂᑦ ᒐᕙᒪᒃᑯᑦ 
ᑎᒥᖁᑎᖓᓐᓄᑦ ᓇᓗᓇᐃᖅᑕᐅᓯᒪᔪᖅ ᑐᑭᓕᐅᖅᑕᐅᓯᒪᔪᒥᒃ 
"ᐱᓕᕆᕕᐅᔪᑦ ᐊᖓᔪᖅᑳᖏᑦ" ᐃᓚᖓᓂ ᑎᑎᕋᖅᓯᒪᓂᐅᑉ 1; 

(b) ᐃᓚᓕᐅᑎᓯᒪᖏᓪᓗᒍ ᒐᕙᒪᒃᑯᑦ ᑎᒥᖁᑎᖓᑦ ᒪᓕᒡᓗᒍ ᐃᓚᖓ 
ᑎᑎᕋᖅᓯᒪᔪᖅ 1, ᑕᐃᒫᒃ ᓴᖅᑭᑕᐅᓯᒪᖕᒪᑦ ᒐᕙᒪᒃᑯᑦ ᑎᒥᖁᑎᖓᑦ 
ᐱᔾᔪᑎᖃᓗᐊᑕᕐᖢᓂ ᑐᕋᒐᖃᓪᓗᐊᑕᖅᑐᓄᑦ ᐃᑦᑕᕐᓂᓴᓕᕆᓂᕐᒧᑦ 
ᐱᖁᑎᑐᖃᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ, 
ᓴᙱᒃᑎᑦᑎᒋᐊᕐᓂᕐᒧᑦ ᐅᕝᕙᓘᓐᓃᑦ ᖁᕝᕙᕆᐊᖅᑎᑦᑎᓂᕐᒧᑦ 
ᐊᑕᐅᓯᕐᒥᒃ ᐅᖃᐅᓯᕐᒥᒃ ᐅᕝᕙᓘᓐᓃᑦ ᐅᖃᐅᓯᑦ ᐊᑐᖅᑕᐅᔪᖅ; 

(c) ᐃᒃᐱᒋᑦᑎᐊᕐᓗᒋᑦ, ᖃᓄᑐᐃᓐᓇᖅ ᐃᓚᓕᐅᑎᓯᒪᔪᑦ, ᑲᒪᒋᓂᒃᑯᑦ, 
ᐸᕐᓇᒃᑕᐅᓯᒪᔪᑎᒍᑦ ᐊᐅᓚᓂᖏ ᐅᕝᕙᓘᓐᓃᑦ 
ᐱᓯᒪᑦᑎᓯᒪᔭᐅᔭᕆᐊᓕᑦ ᓇᓗᓇᐃᖅᑕᐅᓯᒪᑦᑎᐊᖏᒃᑯᓂ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑕᐅᓯᒪᑦᑎᐊᖏᒃᑯᓂ ᑕᒪᑐᒪ ᐱᖁᔭᐅᑉ ᐃᓗᐊᓂ, 
ᐃᓚᓕᐅᑎᓗᒍ ᐊᑐᐊᒐᐃᑦ ᐃᒃᐱᒋᑦᑎᐊᕐᓗᒋᑦ, ᖃᐅᔨᒃᑲᐃᓗᓂ, 
ᐊᐅᓚᑦᓯᔩᑦ ᑲᑎᒪᔨᖏᑦᑕ ᑭᒡᒐᖅᑐᑎ ᐃᓱᒪᒋᔭᒥᑎᒍᑦ ᐅᒃᐱᕈᓱᒃᑯᓂ 
ᓴᖅᑮᔭᕆᐊᖃᕐᓂᖓᓄᑦ ᐅᕝᕙᓘᓐᓃᑦ ᐊᑐᓕᖅᑎᑦᑎᓗᓂ ᐃᓚᖓᓂ 
ᑎᑎᕋᖅᓯᒪᓂᐅ 8, 9, 11 ᐊᒻᒪᓗ 12 
(i) ᓄᓇᕗᑦ ᐃᖅᑲᖅᑐᐃᕕᖓ ᐊᒻᒪᓗ ᐊᔪᐃᓐᓇᕆᐊᕐᕕᖕᒧᑦ 

ᐃᖅᑲᖅᑐᐃᕕᐅᑉ ᐊᓯᖏᑦ ᐊᑕᐅᓯᖅ ᐅᕝᕙᓘᓐᓃᑦ ᐅᖓᑖᓂ 
ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᕕᓕᕆᔨᒃᑯᑎᑐᓘᓐᓃᑦ 
ᑎᒥᐅᔪᑦ, ᐅᕝᕙᓘᓐᓃᑦ 

(ii) ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᓯᖏᑦ ᑲᒪᒋᔾᔪᓯᐅᔪᑦ 
ᖃᓄᑐᐃᓐᓇᖅ ᐅᕝᕙᓘᓐᓃᑦ ᐃᓱᒪᓕᐅᖅᑕᐅᔪᖅ; 

(d) ᐃᒃᐱᒋᑦᑎᐊᕐᓗᒋᑦ, ᖃᓄᑐᐃᓐᓇᖅ ᐃᓚᓕᐅᑎᓯᒪᔪᑦ, ᑲᒪᒋᓂᒃᑯᑦ, 
ᐸᕐᓇᒃᑕᐅᓯᒪᔪᑎᒍᑦ ᐊᐅᓚᓂᖏ ᐅᕝᕙᓘᓐᓃᑦ 
ᐱᓯᒪᑦᑎᓯᒪᔭᐅᔭᕆᐊᓕᑦ ᐊᑐᕐᓂᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕝᕕᖏᓐᓄ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑎᖏᑦ ᑕᐃᒃᑯᐊ 
ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᑭᒡᒐᖅᑐᖅᑎᐅᑉ ᓇᒻᒪᒐᓱᒋᔭᖏᓐᓂᒃ 
ᐊᒃᑐᐃᓂᖃᕐᓗᓂ ᒪᓕᒡᓗᒍ ᐃᓚᖓ ᑎᑎᕋᖅᓯᒪᔪ 11(1), 
ᐱᔾᔪᑎᖃᕐᓗᑎᒃ 
(i) ᖃᓄᐃᑦᑑᓂᖓ ᐊᒻᒪᓗ ᐋᖅᑭᒃᓯᒪᓂᖓᑕ ᓇᓗᓇᐃᒃᑯᑕᐅᑉ, 

ᐅᕝᕙᓘᓐᓃᑦ 
(ii) ᐋᖅᑭᒃᓱᐃᓂᕐᒧᑦ, ᑐᓂᓯᐅᖅᑲᐃᓂᕐᒧᑦ ᐅᕝᕙᓘᓐᓃᑦ 

ᐋᖅᑭᒃᓯᒪᓂᖓᑕ ᓴᖅᑭᔮᖅᑎᑦᑎᓂᖅ ᑭᒃᑯᓕᒫᓄᑦ; 
(e) ᓇᓗᓇᐃᖅᓯᓗᓂ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖏᑦ ᐊᒻᒪᓗ 

ᐊᓪᓚᕝᕖᑦ ᓇᓗᓇᐃᖅᑕᐅᓯᒪᔪᓂ ᐃᓚᖓᓂ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᑎᑎᕋᖅᓯᒪᔪ 12(3)ᒥ (5)ᒧ, ᐃᓚᓕᐅᑎᓗᒋ ᐊᕕᒃᑐᖅᓯᒪᔪᑦ 
ᐅᕝᕙᓘᓐᓃᑦ ᖃᓄᐃᑦᑑᓂᖓ ᐊᓪᓚᕝᕕᒃ ᐅᕝᕙᓘᓐᓃᑦ ᐱᔨᑦᑎᕋᖅᑎᑦ, 

(f) ᐃᓱᒪᒋᓪᓗᒋᑦ ᓇᓗᓇᐃᒃᑯᑕᐃᑦ ᐅᕝᕙᓘᓐᓃᑦ ᒪᓕᑦᑕᐅᔪᑦᓴᑦ 
ᐃᓱᒪᖅᓴᓯᐅᕈᑕᐅᓂᐊᖅᑐᑦ ᖃᐅᔨᓴᕐᓂᒧᑦ ᐱᒻᒪᕆᐅᓂᖏᑕ 
ᑎᓕᓯᑦᔪᑕᐅᓯᒪᔪᓂ ᐱᑦᔪᑕᐅᔪᓄᑦ ᐃᓚᒃᑲᓂᖓᓂ 12(3)-ᒥᑦ; 

(g) ᐃᒃᐱᒋᑦᑎᐊᕐᓗᒋᑦ, ᖃᓄᑐᐃᓐᓇᖅ ᐃᓚᓕᐅᑎᓯᒪᔪᑦ, ᑲᒪᒋᓂᒃᑯᑦ, 
ᐸᕐᓇᒃᑕᐅᓯᒪᔪᑎᒍᑦ ᐊᐅᓚᓂᖏ ᐃᓚᓕᐅᑎᓗᒋᑦ ᑕᐃᒃᑯᐊ 
ᐊᒃᑐᐃᓂᖃᖅᑐᑦ ᐱᔨᑦᑎᕋᑦᑎᐊᕋᓱᐊᕐᓂᕐᒧᑦ,ᐊᐅᓚᑦᓯᔩᑦ 
ᑲᑎᒪᔨᖏᓐᓄᑦ ᑭᒡᒐᖅᑐᖅᑎᐅᑉ ᓇᒻᒪᒐᓱᒋᔭᖏᑦ ᐊᐅᓚᑦᑎᓂᕐᒧᑦ, 
ᓴᖅᑮᓂᕐᒧᑦ ᐅᕝᕙᓘᓐᓃᑦ  ᐊᒃᑐᐃᓂᖃᕐᓂᕐᒧᑦ ᒪᓕᒃᓗᒍ ᐃᓚᖓ 
ᐱᓕᕆᕕᐅᔪᑦ ᐊᖓᔪᖅᑳᖏᑦ ᐃᓚᖓᓂ ᑎᑎᕋᖅᓯᒪᔪ 12(7); 

(h) ᓇᓗᓇᐃᕐᓗᒍ ᓄᓇᓕᒃᓂ ᐅᖃᐅᑕᐅᓯᒪᔪᖅ ᐃᓚᒃᑲᓐᓂᖓᓂ 12(8) 
ᐅᕝᕙᓘᓐᓃᑦ ᓴᖅᑮᓗᓂ ᐅᕝᕙᓘᓐᓃᑦ ᒪᓕᒃᑕᐅᓂᐊᖅᑐᒥᒃ 
ᐃᓱᒪᓕᐅᕈᑕᐅᓕᖅᑎᑦᓗᒍ ᑖᓐᓇ ᐃᓚᒃᑲᓐᓂᖓᓂ 12(8) ᓄᓇᓕᓄᑦ 
ᐃᓕᖓᓂᖃᕐᒪᖔᖅ. 

(h.1) ᖃᐅᔨᒪᓗᒍ ᓄᓇᓖᑦ ᑐᓴᐅᒪᖃᑕᐅᑎᓕᕆᓂᕐᒧᑦ ᐊᒻᒪᓗ 
ᐱᔨᑦᓯᕋᐃᖃᑕᕐᓂᕐᒧᑦ ᐊᑐᐃᓐᓇᐅᔭᕆᐊᓖᑦ ᐃᓚᒃᑲᓐᓂᖓᓂ 12(8) 
ᑕᕗᖓ ᓄᓇᓕᒃᓄᑦ ᐃᓕᖓᓂᖃᒪᖔᑦ. 

(h.2) ᑕᒪᓐᓇᐅᑎᑦᓗᒍ, ᖃᓄᐃᑑᓂᖓ, ᐊᐅᓚᑕᐅᓂᖏᑦ ᐅᕝᕙᓘᓐᓃᑦ 
ᐊᑐᐃᓐᓇᐅᔭᕆᐊᖃᕐᓂᖏᑦ ᑕᒪᒃᑭᖅᓯᒪᖏᐸᑕ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑕᐅᖏᐸᑕ ᑕᒪᒃᑭᖅᓯᒪᓗᑎᒃ ᐅᕙᓂ ᐱᖁᔭᒥ, ᑖᓐᓇ 
ᑲᒥᓯᓇ ᑕᕝᕙᓂ ᓯᕗᓕᖅᑏᑦ ᑲᑎᒪᔨᖏᓐᓂ 
ᐊᑲᐅᓂᖅᐹᖑᓇᓱᕆᔭᒥᓂᒃ ᐊᑐᓕᖅᑎᑦᓯᔭᕆᐊᓕᒃ ᒪᓕᒃᑕᐅᑦᓯᐊᕐᓗᓂ 
ᑖᓐᓇ ᐃᓚᒃᑲᓐᓂᖓᓃᑦᑐᖅ 12(8). 

(i) ᐃᒃᐱᒋᑦᑎᐊᕐᓗᒋᑦ, ᖃᓄᑐᐃᓐᓇᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 
ᑭᒡᒐᖅᑐᖅᑎᐅᑉ ᓇᒻᒪᒐᓱᒋᔭᖏᑦ ᐊᐅᓚᑦᑎᓂᕐᒧᑦ, ᓴᖅᑮᓂᕐᒧᑦ 
ᐅᕝᕙᓘᓐᓃᑦ ᐊᒃᑐᐃᓂᖃᕐᓂᕐᒧᑦ ᒪᓕᒃᓗᒍ ᐃᓚᖓ ᐱᓕᕆᕕᐅᔪᑦ 
ᐊᖓᔪᖅᑳᖏᑦ ᐃᓚᖓᓂ ᑎᑎᕋᖅᓯᒪᔪ 13, ᐊᒻᒪᓗ ᐃᓚᓕᐅᑎᓗᒋᒃ 
ᐊᓯᖏᑦ ᑲᒪᒋᔭᐅᒋᐊᖃᖅᑐᑦ ᒪᓕᒡᓗᒍ ᑕᕙ ᓂ 
ᐃᓚᒃᑲᓐᓂᖓᓂ 13(3) ᐅᕙᓘᓐᓂᑦ ᐊᑐᓕᖅᑎᑕᐅᓂᖏᑦ 
ᐸᕐᓇᑕᐅᓯᒪᓂᒃᑯᑦ ᐊᒻᒪᓗ ᑐᓴᕋᒃᓴᐃᑦ ᐃᓕᖓᔪᑦ 
ᐃᓚᒃᑲᓐᓂᖓᓄᑦ 13(4). 

(i.1) ᑕᒪᒃᑯᐊ ᐊᐅᓚᑕᐅᓂᖏᑦ ᑮᓇᐅᔭᕆᓂᐊᖅᑕᖏᑕ ᑕᕙᖓᑦ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᖅᑕᐅᓂᖓᓄᑦ 
ᑮᓇᐅᔭᕆᔭᓂᒃ, ᐃᓚᐅᓗᑎᒃ ᑕᒪᒃᑯᐊ ᖃᐅᔨᒪᔨᑕᕆᔭᐅᔪᑦ 
ᑲᑎᒪᔨᕋᓛᑦ ᐊᒻᒪᓗ ᖃᐅᔨᒪᔨᒋᔭᐅᖃᑕᕐᓂᐊᖅᑐᑦ ᑮᓇᐅᔭᖏᓐᓄᑦ 
ᐊᒻᒪᓗ ᖃᓄᖅ ᐊᑐᖅᑕᐅᕙᑦᓕᐊᒪᖔᑕ ᑕᒪᒃᑯᐊ ᑮᓇᐅᔭᐃᑦ; 

(i.2) ᖃᐅᔨᒪᑎᑦᓯᖃᑕᕐᓗᑎᒃ ᐊᒻᒪᓗ ᓇᓕᖅᑲᓂᒃ 
ᐊᑐᐃᓇᐅᑎᑦᓯᖃᑕᕆᐊᓖᑦ ᐃᓚᒃᑲᓐᓂᖓᓂ ᒪᓕᒃᓗᒍ 13.1(2); 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

(j) ᐃᒃᐱᒋᑦᑎᐊᕐᓗᒋᑦ, ᓴᖅᑭᑕᐅᓂᖓ ᐊᒻᒪᓗ ᐊᐅᓚᑕᐅᓂᖓ 
ᐊᑎᓕᐅᖅᓯᖃᑦᑕᕐᓂᐅᔪᒧᑦ ᐃᓄᖕᓂᑦ ᐅᕝᕙᓘᓐᓃᑦ ᑎᒥᐅᔪᓂ 
ᒪᓕᒡᓗᒍ ᐃᓚᖓ ᑎᑎᕋᖅᓯᒪᔪ 39; ᐊᒻᒪᓗ 

(k) ᐃᒃᐱᒋᑦᑎᐊᕐᓗᒋᑦ, ᖃᓄᑐᐃᓐᓇᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 
ᑭᒡᒐᖅᑐᖅᑎᐅᑉ ᓇᒻᒪᒐᓱᒋᔭᖏᑦ ᐊᐅᓚᑦᑎᓂᕐᒧᑦ, ᓴᖅᑮᓂᕐᒧᑦ 
ᐱᔾᔪᑎᖃᕐᓗᓂ ᑕᒪᑐᒧᖓ ᐱᖁᔭᕐᒧᑦ. 

 
ᓇᖕᒥᓂᖅ ᐊᐅᓚᑦᑎᓂᖓ ᓇᓗᓇᐃᖅᑕᐅᔪᖅ 

(2) ᑕᒪᓐᓇ ᐱᔪᓐᓇᐅᑎᖃᖅᑎᑦᑎᖏᓚᖅ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᑭᒡᒐᖅᑐᖅᑎᒥᒃ 
ᐊᑐᐊᒐᓕᐅᕆᐊᖃᖏᓚᖅ ᐃᒃᐱᒋᑦᑎᐊᕐᓗᒋᑦ, ᒪᓕᒐᓕᐅᕐᕕᒃ, ᓄᓇᕗᑦ ᐃᖅᑲᖅᑐᐃᕕᖓ 
ᐊᒻᒪᓗ ᐊᔪᐃᓐᓇᕆᐊᕕᖕᒧᑦ ᐃᖅᑲᖅᑐᐃᕕᒃ. 
 
ᐊᓯᖏᑦ ᐊᑐᖅᑕᐅᔭᕆᐊᖃᒻᒪᕆᒃᑐᑦ 

(3) ᑕᖅᑭᑦ ᑎᓴᒪᑦ ᓴᖅᑭᑕᐅᖅᑳᖅᑎᓐᓇᒍ ᐊᑐᐊᒐᐃᑦ  ᒪᓕᒡᓗᒍ ᐃᓚᖓᑦ 
ᑎᑎᕋᖅᓯᒪᔪᒥᒃ (1), 

(a) ᐱᖁᔭᕋᓛᖑᖅᑎᑕᐅᓇᓱᒃᑐᖅ ᓴᖅᑭᑕᐅᓂᐊᖅᐳᖅ ᑎᑎᖅᑲᑎᒍᑦ 
ᓄᓇᕗᒻᒥ ᒪᓕᒐᓕᐊᖑᒧᓕᒫᓄᑦ ᑎᑎᖅᑲᑯᑎᖓᓄᑦ, ᐊᑕᐅᑦᑎᒃᑯ 
ᐃᓄᒃᑎᑑᓕᖅᑎᑕᐅᓯᒪᓗᑎᒃ ᐊᒻᒪᓗ ᓇᓗᓇᐃᖅᓯᔾᔪᑎᓂ 
ᖃᓄᑐᐃᓐᓇᖅ ᓂᓪᓕᐅᑎᒃᓴᖃᖅᑐᖅ ᑭᓇᑐᐃᓐᓇᖅ ᑐᒃᓯᕋᐅᑕᐅᔪᒧᑦ 
ᐊᑐᐊᒐᒃᓴᓄᑦ; 

(b) ᖃᐅᔨᒃᑲᐅᑕᐅᖃᑕᕐᓗᑎᒃ ᐊᕐᔨᕐᓂᐊᖅᑐᑦ ᐊᑐᐊᒐᖏᑦ, ᓇᓃᒋᐊᖏᑕ 
ᐊᑦᔨᖏᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑎᒍᑦ ᐋᖅᑭᒃᓱᖅᑕᐅᓯᒪᔪᑦ 
ᓇᑭᑦᓗ ᐱᔭᐅᔪᓐᓇᕐᓂᖏᑦ ᐊᒻᒪᓗ ᑐᓴᕆᐊᖅᑕᐅᔪᓐᓇᕐᓂᖏᑦ 
ᑕᒪᒃᑯᐊ ᑭᓇᑐᐃᓐᓇᕐᒧᑦ ᖃᐅᔨᒋᐊᖅᑕᔪᒪᒃᐸᑕ 
ᐅᖃᐅᓯᕆᔭᐅᔪᒪᒃᐸᑕᓘᓐᓃᑦ ᑕᒪᒃᑯᐊ ᐊᓯᔨᖅᑕᐅᓂᐊᖅᑐᑦ 
ᐊᑐᐊᒐᖏᑦ, ᓴᖅᑭᑕᐅᖃᑕᕆᐊᓖᑦ ᐊᑕᐅᓯᐅᒐᓗᐊᒥ ᐅᖃᓕᒫᒐᕐᒥ 
ᐊᒻᒪᓗ ᓯᐊᒻᒪᓗᒃᑎᖅᑕᐅᓗᓂ ᓄᓇᕗᒧᑦ, ᐊᒻᒪᓗ 

(c) ᒥᓂᔅᑕ ᖃᐅᔨᒃᑲᐃᓂᐊᖅᐳᖅ ᐅᖃᖅᑎᑦᑎᔨᒥᒃ ᐊᒻᒪᓗ ᓄᓇᕗᑦ 
ᑐᙵᕕᒃ ᑲᑐᔾᔨᖃᑎᒋᖏᓐᓄᑦ, ᐊᒻᒪᓗ ᑭᒡᒐᖅᑐᖅᑎᐅᔪᓄᑦ 
ᐅᐃᕖᑎᑑᖅᑐᓄᑦ ᖃᓪᓗᓈᑎᑑᓄᓪᓗ, ᐱᑕᖃᕐᓂᖅᐸᑦ, 
ᑐᒃᓯᕋᖅᑕᐅᔪᖅ ᐊᑐᐊᒐᓕᐊᖑᔪᒃᓴᖅ ᓴᖅᑭᑕᐃᓯᒪᓕᖅᐸᑦ ᒪᓕᒡᓗᒍ 
ᐃᓚᖓ ᑎᑎᕋᖅᓯᒪᔪ (a). 

 
ᐅᓂᒃᑳᓕᐊᖅ ᖃᓂᐃᓐᓂᕆᓕᖅᑕᖓᑕ ᐱᕙᓪᓕᐊᓂᖓ 

(4) ᐃᑲᔪᖅᑐᕋᓱᒡᓗᓂ ᐱᔭᕆᐊᖃᓪᓚᕆᒃᑐᒥ ᐊᑐᖅᑕᐅᔭᕆᐊᓕᒃ ᒪᓕᒡᓗᒍ ᐃᓚᖓ 
ᑎᑎᕋᖅᓯᒪᔪᖅ (1), ᒥᓂᔅᑕ ᐊᑐᐃᓐᓇᐅᑎᑦᑎᓂᐊᖅᐳᒃ ᐅᓂᒃᑳᓕᐊᒥᒃ ᐊᐅᓚᑦᓯᔩᑦ 
ᑲᑎᒪᔨᖏᑦ ᑭᒡᒐᖅᑐᖅᑎᖓᓐᓄᑦ, ᓇᐃᓇᕐᓗᓂ ᖃᓄᖅ ᐊᑐᕐᓂᖃᕐᓂᖏᓐᓂᒃ ᐊᒻᒪᓗ 
ᐱᓯᒪᑦᑎᕐᓂᖏᓐᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᓯᖏᑦ ᑎᒥᐅᔪᑦ ᐃᓱᒪᒋᔭᖏᓐᓂᒃ ᐊᑐᐊᒐᐅᑉ 
ᒥᒃᓵᓄᑦ, ᒥᓂᔅᑕᐅᑉ ᖃᓄᖅ ᐊᑐᕐᓂᖓᓄᑦ ᒪᓕᒡᓗᒍ ᐃᓚᖓ 32 ᓄᓇᕗᑦ ᐊᖏᕈᑎᖓᓂᒃ 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐊᒻᒪᓗ ᖃᓄᖅ ᐊᑐᐊᒐᒃᓴᓕᐊᖑᔪᖅ ᑭᐅᓂᖃᕋᓗᐊᕐᓂᖏᓐᓄᑦ ᐃᓱᒫᓗᑕᐅᔪᓂᒃ 
ᐅᖃᖃᑎᖃᕐᓂᖃᖅᑎᓪᓗᒋᑦ ᐊᑐᐊᒐᒃᓴᓕᐊᖑᔪᖅ ᐱᔾᔪᑎᒋᓪᓗᒍ ᒪᓕᒡᓗᒍ ᑕᒪᓐᓇ ᐱᖁᔭᖅ. 
 
ᖃᐅᔨᑲᐃᖃᑕᕆᐊᖃᕐᓂᖅ ᐊᓯᔨᐅᑕᐅᓂᐊᖅᑐᓂᒃ ᐊᑐᐊᒐᕐᓂᒃ 

(5) ᑖᓐᓇ ᒥᓂᔅᑕ ᓴᖅᑮᖃᑦᑕᕆᐊᓕᒃ ᑐᓴᐅᑎᒃᓴᓂᒃ ᒪᓕᒃᓗᒍ ᐃᓚᒃᑲᓐᓂᖓᓂ (4) 
ᑕᕗᖓ ᐅᖃᖅᑎᑦᓯᔨᖓᓐᓄᑦ ᒪᓕᒐᓕᐅᕐᕕᐃᑉ. 
 
ᓴᖅᑮᓂᖅ ᐅᓂᒃᑳᓕᐅᖅᓯᒪᔪᓂᒃ 

(6) ᑖᓐᓇ ᐅᖃᖅᑎᑦᓯᔨ ᑎᓕᓯᔭᕆᐊᓕᒃ ᓴᖅᑭᖅᑕᐅᖁᔨᓗᓂ ᐅᓂᒃᑳᓕᐊᕆᓯᒪᔪᒥᒃ 
ᒪᓕᒐᓕᐅᕐᕕᒃᒧᑦ ᐱᔪᓐᓇᖅᓯᑐᐊᕈᓂ.  S.Nu. 2009,c.11.s.24; S.Nu. 2020,c.15,s.143. 
 
ᐅᖃᖃᑎᖃᕐᕕᐅᔪᑦ ᐊᑎᓕᐅᖅᑕᐅᕙᓪᓕᐊᓂᖏᑦ 
39. (1) ᒥᓂᔅᑕ ᐋᖅᑭᓯᔭᕆᐊᓕᒃ ᐊᒻᒪᓗ ᐊᐅᓚᑦᓯᓗᓂ ᒪᓕᒡᓗᓂ ᐊᑐᐊᒐᐅᔪᓂ, 
ᐊᑎᓕᐅᖅᓯᕙᓪᓕᐊᖃᑦᑕᕐᓗᓂ ᑭᒃᑯᑐᐃᓐᓇᕐᓂᒃ ᐅᕝᕙᓘᓐᓃᑦ ᑎᒥᐅᔪᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ 

(a) ᐃᓚᖓ ᑎᑎᕋᖅᓯᒪᔪᖅ 38; ᐅᕝᕙᓘᓐᓃᑦ 
(b) ᑲᒪᒋᔭᖏᑦ ᐅᖃᐅᓯᒃᑯᑦ ᐊᑐᖅᑕᐅᔭᕆᐊᖃᖅᑐᑦ ᐊᓯᖏᓐᓄᓪᓗ 

ᐱᔾᔪᑎᓕᒃ ᑕᒪᑐᒧᖓ ᐱᖁᔭᕐᒧᑦ. 
 
ᐊᑐᕐᓗᓂ ᐊᑎᕐᓂᒃ ᑲᑎᖅᓱᐃᔨ 

(2) ᑖᓐᓇ ᒥᓂᔅᑕ ᖃᐅᔨᑲᐃᖃᑕᕆᐊᓕᒃ ᑭᒃᑯᑐᐃᓐᓇᓕᒫᓂᒃ ᐅᕝᕙᓘᓐᓃᑦ 
ᑲᑐᑦᔨᖃᑎᒋᒃᑐᓂᒃ ᐊᖏᖃᑎᒌᒃᓯᒪᔪᓄᑦ ᑕᒪᒃᑯᐊ ᐱᑦᔪᑎᒋᑦᓗᒋ ᐊᑐᐊᒐᐅᔪᑦ. 
 
ᑭᒃᑯᓕᒫᓄᑦ ᐊᑐᐃᓐᓇᐅᔭᕆᐊᓕᒃ 

(3) ᑭᓇᑐᐃᓐᓇᖅ ᖃᐅᔨᒋᐊᕐᕕᖃᕈᓐᓇᖅᑐᖅ ᐊᑎᕐᓂᒃ ᑲᑎᖅᓱᐃᔨᒥᒃ ᐃᓚᐅᓗᓂ 
ᑎᑎᕋᕕᒃᒥ ᐃᑲᕐᕋᓂ ᒐᕙᒪᓄᑦ ᐃᖅᑲᓇᐃᔭᕐᕕᐅᕙᒃᑐᒥ, ᐊᒻᒪᓗ ᑕᑯᔪᒪᔭᖓᓂᒃ ᐊᑎᕐᓂᒃ 
ᑲᑎᖅᓱᐃᔨᒧᑦ ᓴᖅᑮᖁᓪᓗᒍ. 
 

ᐊᓯᔾᔨᖅᐸᓪᓕᐊᔪᖅ 
 
ᐊᖏᕈᑏᑦ 
40. ᐊᖏᕈᑎᓕᐅᖅᑕᐅᔪᑦ ᑭᒡᒐᖅᑐᖅᑕᐅᓪᓗᓂ ᓄᓇᕗᑦ ᒐᕙᒪᖓᑦ ᐊᒻᒪᓗ 
ᐊᑐᓕᖅᑎᑕᐅᓪᓗᓂ ᐅᓪᓗᖓᓂᒃ ᑖᓐᓇ ᐱᖁᔭᖅ ᐊᑐᓕᖅᑎᑕᐅᒍᓂ ᑐᕌᖓᔪᒥᒃ 
ᑮᓇᐅᔭᖃᖅᑎᑦᑎᓂᕐᒥᒃ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᓂᕐᒥᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ 
ᐱᔨᑦᑎᕋᐅᑎᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᒪᒋᔭᐅᔪᓂᒃ ᑐᕌᖓᔪᖅ ᐊᑐᓕᖁᔭᐅᔪᓂᒃ 
ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓄᑦ ᐊᑐᖅᑕᐅᔭᕆᐊᓕᖕᓂ, ᑲᔪᓯᑎᑕᐅᓂᐊᕐᒪᑦ 
ᐊᑐᓕᖅᑎᑕᐅᓂᖓ ᒪᓕᒡᓗᑎᒃ ᐊᖏᕈᑎᒋᓯᒪᔭᖏᓐᓂᒃ, ᐊᒻᒪᓗ ᓄᓇᕗᑦ ᒐᕙᒪᖓᑦ ᑕᒪᒃᑭᖅ 
ᐱᔪᓐᓇᕐᓂᖃᖃᑕᐅᓗᑎᒃ ᐊᔾᔨᖓᓂᒃ, ᐊᑐᕆᐊᖃᖅᑕᖏᓐᓂᒃ ᐊᒻᒪᓗ ᑲᒪᒋᔭᖃᑦᑎᐊᕐᓗᓂ 
ᐊᔾᔨᒌᖕᓂᒃ ᑲᒪᒋᔭᐅᓗᑎᒃ ᐊᒻᒪᓗ ᐊᒃᑎᒋᓂᖏᑦ ᐊᔾᔨᒌᒡᓗᑎᒃ ᑕᐃᑲᓃᑦᓴᐅᑎᒋᓚᐅᖅᑐᓂᒃ 
ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᖅᑎᓪᓗᒍ. 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ 
41. (1) ᑕᐃᓐᓇ ᐃᓄᒃ ᑎᒍᒻᒥᔪᖅ ᐱᓕᕆᕝᕕᖕᒥ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ 
ᑖᓐᓇ ᐅᓪᓗᖓᓂᒃ ᐱᖁᔭ ᐊᑐᓕᖅᑎᑕᐅᑎᓪᓗᒍ ᓱᓕ ᑲᔪᓯᓂᐊᕐᒪᑦ ᑎᒍᒻᒥᓗᓂᐅᒃ 
ᐱᓕᕆᕝᕕᒃ ᑎᒃᑯᐊᖅᑕᐅᓯᒪᒍᓂ ᒪᓕᒡᓗᒍ ᐃᓚᖓᓂᒃ 16(1). 
 
ᓇᖕᒥᓂᕆᔭᐅᔪᑦ, ᐱᔪᓐᓇᐅᑎᑦ, ᐊᑐᕆᐊᓖᑦ 

(2) ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᓇᒥᓂᕆᔭᖃᕐᓂᐊᖅᐳᖅ, ᐱᔪᓐᓇᐅᑎᖃᕐᓗᓂ, 
ᐊᑐᕆᐊᖃᕐᓗᓂ ᐊᒻᒪᓗ ᑲᒪᒋᔭᖃᑦᑎᐊᕆᐊᖃᕐᓗᓂ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᓂᕐᒧᑦ 
ᑕᐃᑲᓃᑦᓴᐅᑎᒋᓚᐅᖅᑐᓂᒃ ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᖅᑎᓪᓗᒍ. 
 
ᐱᓕᕆᔾᔪᑎᑦ ᑲᔪᓯᓂᖏᑦ 
42. ᐱᓕᕆᔾᔪᑏᑦ ᑕᐃᒃᑯᐊ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐃᓚᒋᔭᐅᔾᔪᑎᒋᔭᖏᑦ 
ᑖᓐᓇ ᐱᖁᔭᖅ ᐊᑐᓕᖅᑎᑕᐅᒍᓂ ᑲᔪᓯᑎᑕᐅᔪᓐᓇᖅᐳᖅ ᓈᒻᒪᒋᔭᐅᓗᓂ ᐅᕝᕙᓘᓐᓃᑦ 
ᓈᒻᒪᒋᙱᒃᑯᓂᐅᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᑲᒪᒋᓗᓂᐅᒃ ᐊᔾᔨᖓᓂᒃ ᐊᒻᒪᓗ 
ᐊᖏᓂᕆᔭᖓᓂᒃ ᒪᓕᒡᓗᓂ ᑕᐃᒫᒃ ᐊᑐᖅᑕᐅᓇᔭᓚᐅᖅᑐᒥᒃ ᓈᒻᒪᒋᔭᐅᓗᓂ ᐅᕝᕙᓘᓐᓃᑦ 
ᓈᒻᒪᒋᖏᒃᑯᓂᐅᒃ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᑉ ᐊᑐᓕᖅᑎᑕᐅᖅᑳᖅᑎᓐᓇᒍ ᑖᓐᓇ 
ᐱᖁᔭᖅ. 
 

ᖃᐅᔨᔪᑍᑦ 
 

ᐅᑯᐊ ᐋᖅᑭᒋᐊᕐᕈᑕᐅᔪᑦ ᐲᖅᑕᐅᕗᑦ ᐱᑦᔪᑎᖃᖅᓱᑎᒃ ᑲᑎᑎᖅᑕᐅᓯᒪᓂᖏᓐᓄᑦ ᐅᑯᐊ: 
s.43 47 (ᐋᖅᑭᒋᐊᕈᑕᐅᔪᒧᑦ ᐋᖅᑭᕋᐊᒃᑲᓐᓂᕈᑕᐅᖕᒥᔪᑦ) 
 

ᐲᖅᑎᑦᑎᓂᖅ 
 
ᐲᖅᑎᑦᑎᓂᖅ 
48. ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ, R.S.N.W.T. 1988, c.0-1, ᓄᓇᕗᑦ 
ᐊᔾᔨᖏᓐᓂᒃ ᐱᓚᐅᖅᑎᓪᓗᒍ ᒪᓕᒡᓗᒍ ᐃᓚᖓᓂ 29 ᓄᓇᕗᒥ ᐱᖁᔭᖓᓂᒃ (ᑲᓇᑕᒥ), 
ᐲᖅᑕᐅᔪᖅ. 
 

ᐱᒋᐊᕐᓂᖓ 
 
ᐊᑐᓕᖅᑎᑕᐅᓂ 
49. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᐅᓪᓗᖅ ᐅᕝᕙᓘᓐᓃᑦ ᐅᓪᓗᐃᑦ 
ᐊᓂᒍᖅᓯᒪᓕᖅᐸᑕ ᐋᖅᑭᒃᑕᐅᓯᒪᓕᖅᐸᑦ ᓄᓇᕗᑦ ᑲᒥᓯᓇᖓᓐᓄᑦ. 

 
 

 

 
 
 



ᐅᖃᐅᓯᓄᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ ᑲᑎᖅᓱᑕᐅᓯᒪᔪᓂᖏᑦ 
ᑖᒃᑯᓄᖓ 

ᒫᓐᓇᒧᑦ ᑎᑭᓪᓗᒍ: ᔪᓗᐃ 1, 2021 

ᑖᓐᓇ ᐃᓕᑕᕆᔭᐅᓯᒪᔪᒃ ᐊᑦᔨᖓᓂ ᑎᑎᕋᖅᑕᐅᓯᒪᔪᖅ ᐱᔪᓐᓇᐅᑎᖃᖅᑐᒧᑦ ᐅᑭᐅᖅᑕᑐᒻᒥ ᒪᓕᒐᙳᖅᑐᓂ 

ᐊᑐᐃᓐᓇᐅᕈᖅᑎᓯᔨᒧᑦ  
©2022 ᓄᓇᕗᑦ ᒐᕙᒪᒃᑯᓂᑦ 

 


	S.Nu. 2002,c.14 ᑐᑭᖓ ᐃᓚᒃᑲᓐᓂᖓ 14 ᑖᒃᑯᐊ 2002 ᐊᕐᕌᒍᑕᒫᖅᓯᐅᑎ ᐊᖏᓂᖏᑦ ᐱᖁᔭᓕᐅᕈᓐᓇᐅᑎᑎᒍ ᐱᖁᔭᑦᑎᒍ ᓄᓇᕗᑦᒥ.
	ᐅᖃᐅᓯᓕᕆᓂᕐᒧᑦ ᒥᓂᔅᑕ
	13. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨ, ᑎᒃᑯᐊᖅᑕᐅᔭᕆᐊᓕᒃ ᑲᒥᓯᓇᒧᑦ ᑎᓕᔭᐅᓯᒪᓂᓂ ᒪᓕᒃᓗᒍ ᓯᕗᓕᖅᑎᕗᑦ ᐃᓚᒃᑰᖏᓐᓂ 66 ᑕᕝᕙᓂ ᒪᓕᒐᓕᐅᕐᕕᒃᒥ ᐊᒻᒪᓗ ᓯᕗᓕᕐᑏᑦ ᑲᑎᒪᔨᖏᓐᓄᑦ ᐱᖁᔭᖓᓂ, ᐱᓕᕆᐊᖃᕆᐊᖃᖅᐳᖅ ᐊᐅᓚᑕᐅᓂᖓᓂᒃ ᐆᒪ ᐱᖁᔭᐅᑉ ᐊᒻᒪᓗ ᐊᑐᐊᒐᖏᑦᑕ.
	(2) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕆᐊᓕᒃ,
	ᐊᑐᓕᖅᑎᑦᓯᓂᖅ ᐸᕐᓇᑕᐅᓯᒪᔪᒥᒃ
	(3) ᑖᓐᓇ ᒥᓂᔅᑕ ᐃᒪᓐᓇᐃᑦᓴᕆᐊᓕᒃ, ᖃᐅᔨᒪᖃᑎᖃᑦᓯᐊᕐᓗᑎᒃ ᓄᓇᕗᒥ ᐱᓕᕆᕕᐅᔪᓂᒃ ᐊᒻᒪᓗ ᓄᓇᓕᒃᓂᒃ;
	(a) ᓴᖅᑭᖅᓯᓗᑎᒃ ᐊᒻᒪᓗ ᐊᐅᓚᑦᓯᓗᑎᒃ ᐊᐅᓚᑦᓯᔪᑕᐅᓂᐊᖅᑐᒥᒃ ᐸᕐᓇᑕᐅᓯᒪᔪᓄᑦ ᐊᑐᓕᖅᑎᑦᓯᔪᑕᐅᓂᐊᖅᑐᒥᒃ ᐅᖃᐅᓯᕐᒥᒃ ᓯᕗᒧᐊᒃᓴᐃᓂᕐᒧᑦ, ᐱᖁᔭᖏᓐᓂᒃ, ᐊᐅᓚᑕᖏᓐᓂᒃ ᐊᒻᒪᓗ ᐱᔨᑦᓯᕋᐅᑕᐅᔪᓂᒃ ᐱᓕᕆᕕᐅᔪᑦ ᒐᕙᒪᖓᓄᑦ ᓄᓇᕗᑦ ᐊᒻᒪᓗ ᑎᒥᒋᔭᐅᔪᑦ ᐊᑦᔨᒌᖏᑦᑐᑦ;
	(b) ᐅᑯᐊ ᐃᓚᒋᔭᐅᓗᑎᒃ ᐸᕐᓇᑕᐅᔪᒧᑦ
	(iii) ᖃᐅᔨᓴᖃᑕᕐᓗᑎᒃ ᐊᒻᒪᓗ ᖃᓄᐃᓂᖏᑦ ᖃᐅᔨᓴᖅᑕᐅᖃᑕᕐᓗᑎᒃ ᐱᓕᕆᕕᐅᔪᑦ ᒐᕙᒪᖓᓐᓄᑦ ᓄᓇᕗᑦ ᐅᕝᕙᓘᓐᓃᑦ ᑎᒥᒋᔭᐅᔪᑦ ᒪᓕᒃᓗᒍ ᐅᓇ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᓂᒃ ᐸᖅᑭᓯᓂᕐᒧᑦ ᐱᖁᔭᖓᓂ, ᐃᓚᐅᓗᓂ ᖃᐅᔨᓴᖅᑕᐅᓚᐅᖅᐸᒋᐊᖃᕐᓂᖓ ᐃᖏᕐᕋᓂᖓᑕ ᐅᕝᕙᓘᓐᓃᑦ ᕿᒥᕈᔭᐅᖃᑕᕐᓗᑎᒃ ᖃᓄᖅ ᐊᐅᓚᑦᓯᐊᕐᓂᖃᓕᕋᓗᐊᕐᒪᖔᑦ,
	(iv) ᖃᐅᔨᓴᖃᑕᕐᓗᑎᒃ ᐱᖁᔭᖏᑦ ᓄᓇᕗᑦ ᐊᒻᒪᓗ ᒪᓕᒐᖏᑦ ᓄᓇᕗᑦ ᒐᕙᒪᖓᑕ ᒪᓕᐅᑎᑦᓯᐊᖏᓇᖅᓯᒪᖁᓗᒍ, ᐊᑲᐅᔪᒥᒃ ᐊᒻᒪᓗ ᓈᒻᒪᑦᓯᐊᖅᑐᒥᒃ ᐊᑐᓕᖅᑎᑕᐅᕙᑦᓕᐊᑎᑦᓗᒋᑦ ᑕᒪᒃᑯᐊ ᐊᒻᒪᓗ ᓯᕗᒧᐊᒃᓴᖅᑕᐅᓕᖅᑎᑦᓗᒋᑦ ᐃᖏᕐᕋᔪᑎᒋᓂᐊᖅᑕᖏᑦ ᑖᑦᓱᒪ ᐱᖁᔭᐅᑉ ᐊᒻᒪᓗ ᐃᓄᐃᑦ ᐅᖃᐅᓯᖓᓐᓂᒃ ᐸᖅᑭᒃᓯᓂᕐᒧᑦ ᐱᖁᔭᖓᓂ, ᐊᒻᒪᓗ
	(v) ᓴᖅᑭᑎᑦᓯᕙᑦᓕᐊᓗᑎᒃ ᓱᒃᑲᐃᑑᒐᓗᐊᒥᒃ, ᐊᑐᖅᐸᑦᓕᐊᓂᕐᒧᑦ ᐊᑲᐅᓈᖅᓯᒪᔪᓂᒃ ᐊᒻᒪᓗ ᓯᕕᑐᔪᒧᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ, ᐅᖃᐅᓯᐅᑉ ᐊᑐᖅᑕᐅᓂᖓᓂᒃ, ᐱᔪᓐᓇᕐᓂᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᖃᑦᓯᐊᕆᐊᖃᕐᓂᕐᒧᑦ ᐊᑐᖅᑕᐅᓂᖅᓴᐅᓕᖁᑉᓗᒍ ᐅᖃᐅᓯᖅ ᐱᓕᕆᓂᒃᑯᑦ ᐃᓄᐃᑦ ᐅᖃᐅᓯᖓ ᐊᑐᖅᑕᐅᓕᖅᐸᑦᓕᐊᓗᓂ ᐱᖁᔭᑎᒍᑦ ᐊᒻᒪᓗ ᐊᐅᓚᑕᐅᓂᖓᑎᒍᑦ ᓄᓇᕗᒥ ᐃᖅᑲᑐᐃᕕᐅᑉ;
	(c) ᐃᓚᐅᑎᑕᐅᑦᓯᐊᕐᓗᑎᒃ ᐃᓄᐃᑦ ᓯᕗᑦᓕᐅᔭᐅᔭᕆᐊᖃᖅᑐᑦ ᐃᓪᓗᐊᖅᓴᖅᑕᐅᓕᖅᐸᑕ, ᐱᕙᑦᓕᐊᑎᑕᐅᓕᖅᐸᑕ ᐊᒻᒪᓗ ᐋᖅᑭᓯᒪᔭᐅᔪᑎᒋᓂᐊᖅᑕᖏᑦ ᐸᕐᓇᑕᐅᓯᒪᓂᖓᓄᑦ, ᐊᒻᒪᓗ ᖃᐅᔨᒋᐊᑕᐅᑦᓯᐊᖃᑕᕐᓗᑎᒃ ᐊᒻᒪᓗ ᐃᖏᕐᕋᓯᐊᓕᕋᓗᐊᕐᒪᖔᑕ ᐃᒃᐱᒋᔭᐅᑦᓯᐊᕐᓗᑎᒃ ᐸᕐᓇᑕᐅᓯᒪᓂᖏᑦ ᒪᓕᒃᓗᒋᑦ, ᒪᓕᒃᑕᐅᑦᓴᐃᓐᓇᕆᐊᓕᒃ ᐱᖁᔭᖓ 32 ᓄᓇᕗᒻᒥᑦ ᐊᖏᕈᑎᖏᓐᓂᑦ; ᐊᒻᒪᓗ
	(d) ᐃᓚᐅᑦᓯᐊᕐᓗᑎᒃ ᖃᓗᓈᑦᑎᑦᑐᑦ ᐊᒻᒪᓗ ᐅᐃᕖᑎᑐᑦ ᐅᖃᐅᓯᖃᑕᖅᑐᑦ ᓄᓇᓕᒃᓄᑦ ᐊᒻᒪᓗ ᑭᒃᑯᑐᐃᓐᓇᓕᒫᓄᑦ ᐅᕝᕙᓘᓐᓃᑦ ᐱᓕᕆᕕᐅᔪᓄᑦ ᐊᒃᑐᖅᑕᐅᓯᒪᔪᓄᑦ ᑕᒪᑐᒧᖓ ᐸᕐᓇᑕᐅᔪᒧᑦ ᑕᒪᒃᑯᐊ ᓯᕗᑦᓕᐅᔭᐅᖁᔭᐅᓯᒪᔪᑦ ᐃᑦᓗᐊᖅᓴᖅᑕᐅᓕᖅᑎᑦᓗᒋᑦ, ᐊᒻᒪᓗ ᖃᐅᔨᓴᖅᑕᐅᖃᑕᕐᓂᖓᓄᑦ ᐊᒻᒪᓗ ᐃᒃᐱᒋᔭᐅᑦᓯᐊᕐᓗᓂ ᖃᓄᖅ ᐃᖏᕐᕋᓯᐊᕐᓂᖃᕐᒪᖔᑦ ᑖᓐᓇ ᐸᕐᓇᐃᖅᑕᐅᓯᒪᔪᖅ, ᐃᒃᐱᒋᔭᖏᓐᓄᑦ ᐃᓕᖓᓂᖓᓄᑦᓗ ᐱᔨᑦᓯᖅᑕ...
	ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᐃᒪᓐᓇᐃᓕᐅᖁᔨᓗᓂ
	(4) ᑖᓐᓇ ᒥᓂᔅᑕ ᑎᓕᓯᔪᓐᓇᖅᑐᖅ ᐊᐅᓚᑦᓯᓂᕐᒧᑦ ᐊᖓᔪᖅᑳᕆᔭᐅᔪᒥᒃ ᐱᓕᕆᕕᐅᔪᒥ ᐊᕕᒃᑐᖅᓯᒪᔪᑎᒍᑦ ᒐᕙᒪᖓᓂ ᓄᓇᕗᑦ, ᑭᒃᑯᑐᐃᓐᓇᕐᓄᑦ ᒐᕙᒪᒋᔭᐅᔪᒥ ᐅᕝᕙᓘᓐᓃᑦ ᓄᓇᕗᓕᐅᔪᓂ.
	(a) ᓴᖅᑮᖃᑦᑕᕐᓗᑎᒃ ᐊᕐᕋᒍᑕᒫᒧᑦ ᑐᓴᐅᓯᐊᖑᒪᔪᒥᒃ ᐅᕝᕙᓘᓐᓃᑦ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᓂᒃ ᐊᑐᖅᑎᑦᓯᓂᐊᕐᓂᕐᒧᑦ ᐸᕐᓇᑕᐅᓯᒪᔪᒥᒃ ᒪᓕᒃᓗᒍ ᐃᓚᒃᑲᓐᓂᖓᓂ (3); ᐊᒻᒪᓗ
	(b) ᐊᑐᐃᓐᓇᕈᐃᓗᓂ ᑐᓴᖅᑕᐅᔭᕆᐊᓕᒃᓂᒃ ᒥᓂᔅᑕᐅᑉ ᖃᓄᐃᖁᔨᓂᐊ ᒪᓕᒃᓗᒍ ᐊᑐᖅᑕᐅᔪᓐᓇᖅᑐᑦ ᐱᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᐊᐅᓚᑦᓯᔨᐅᓂᐊᖅᑐᓂᒃ ᐱᓕᕆᐊᖑᔭᕆᐊᖃᖅᑐᓂᒃ ᐅᓇ ᐃᓚᖓ ᒪᓕᒃᓗᒍ.
	(5) ᑖᒃᑯᐊ ᓯᕗᓕᖅᑏᑦ ᑲᑎᒪᔨᖏᑦ ᐃᒪᓐᓇᐃᓴᕆᐊᓖᑦ
	(a) ᐊᖏᖅᑕᐅᓗᓂ, ᐊᖏᖅᑕᐅᖏᑦᓗᓂ, ᐃᓚᐃᓐᓇᖓᓘᓐᓃᑦ ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᒥᓂᔅᑕᒧᑦ ᖃᓄᐃᓕᐅᑕᐅᖁᔭᐅᓂᖏᑦ ᐅᖃᐅᓯᕆᔭᐅᓗᑎᒃ, ᐸᕐᓇᑕᐅᔪᖅ ᐊᑐᕐᓗᒍ ᐃᓚᒃᑲᓐᓂᖓᓂ (3), ᐊᒻᒪᓗ ᐊᖅᑭᒋᐊᕈᑎᒋᔭᐅᔪᓂᒃ ᐱᑕᖃᖅᐸᑦ ᑖᑦᓱᒧᖓ ᐸᕐᓇᑕᐅᔪᒧᑦ ᑐᒃᓯᕋᐅᑕᐅᔪᓄᑦ; ᐊᒻᒪᓗ
	(b) ᐊᑐᓕᖅᑕᐅᓗᓂ ᐅᕝᕙᓘᓐᓃᑦ ᐃᓛᓐᓃᓇᒃᑯᑦ ᑐᓴᕋᒃᓴᓂᒃ ᐋᖅᑭᓯᔪᔭᐅᖃᑕᕐᓗᓂ ᒥᓂᔅᑕ, ᐅᕙᓘᓃᑦ ᐊᐅᓚᑦᓯᔨᖓᓐᓂᒃ ᑕᕝᕙᖓᑦ ᐱᓕᕆᕕᐊᓂᒃ ᒐᕙᒪᖓᑕ ᓄᓇᕗᑦ ᐅᕝᕙᓘᓐᓃᑦ ᑭᒃᑯᓕᒫᓄᑦ ᒐᕙᒪᒋᔭᐅᔪᓂᒃ, ᐱᑦᔪᑎᖃᖅᑐᓂᒃ ᐊᐅᓚᑕᐅᓂᖏᓐᓂᒃ ᐊᒻᒪᓗ ᐊᑐᓕᖅᑎᑕᐅᓂᕆᔭᖓᓂᒃ ᐸᕐᓇᑕᐅᔫᑉ.
	(a) ᑕᒪᒃᑯᐊ ᐱᔪᓐᓇᑏᑦ, ᐊᑐᐃᓐᓇᐅᓂᖏᑦ, ᐊᔪᖏᓐᓂᕐᒧᑦ ᐊᒻᒪᓗ ᐱᔪᓐᓇᐅᑎᒋᔭᐅᔪᑦ ᒪᓕᒐᓕᐅᕐᕕᒃᒧᑦ ᐊᒻᒪᓗ ᒪᓕᒐᓕᐅᖅᑎᓄᑦ; ᐊᒻᒪᓗ
	(b) ᑕᒪᓐᓇ ᓇᖕᒥᓂᖅᓱᕐᓂᖓ, ᐊᔪᙱᓐᓂᖓ ᐊᒻᒪᓗ ᐱᔪᓐᓇᐅᑎᖃᕐᓂᖓ ᓄᓇᕗᒥ ᐃᖅᑲᑐᐃᕕᐅᑉ ᐊᒻᒪᓗ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᐃᖅᑲᑐᐃᕕᒃᑯᑦ.  S.Nu. 2009,c.11,s.18; S.Nu. 2020,c.15,s.143.
	(a) ᑲᑎᖅᓱᖅᓯᒪᑦᓯᐊᕐᓗᒋᑦ ᑕᒻᒪᖅᓯᒪᙱᑦᓗᑎᒃᓗ ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᑦ ᐊᐅᓚᑕᖏᓐᓄᑦ ᐊᒻᒪᓗ ᑐᓴᐅᑎᑕᖃᑦᓯᐊᖃᑕᕐᓗᑎᒃ;
	ᐊᖏᐅᑏᑦ
	ᒥᓂᔅᑕᐅᑉ ᑐᓴᖅᑎᑦᓯᔪᑎᒋᖃᑕᖅᑕᖏᑦ ᐊᕐᕌᒍᑕᒫᖅᓯᐅᑎᒥᒃ
	15. (1) ᒥᓂᔅᑕ ᐃᒪᓐᓇᐃᓕᐅᕈᓐᓇᖅᑐᖅ, ᑕᖅᑭᑦ 12 ᐃᓗᐊᓐᓂ ᐃᓱᓕᒫᖏᓐᓂ ᐊᕐᕌᒍᐃᑦ, ᐋᖅᑭᓱᐃᖃᑕᕆᐊᖃᖅᐳᑦ ᐊᒻᒪᓗ ᑐᓂᓯᓗᑎᒃ ᐅᖃᖅᑎᑦᓯᔨᖓᓄᑦ ᒪᓕᒐᓕᐅᕐᕕᐅᑉ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑭᒐᖅᑐᐃᔨᖓᓄᑦ ᐅᓂᑳᓕᐊᕆᓯᒪᔪᒥᒃ ᐅᑯᓂᖓ ᐅᖃᐅᓯᖃᖅᑐᓂᒃ ᐋᖅᑭᖃᑕᕆᐊᓕᒃ
	(a) ᐱᕙᑦᓕᐊᔪᑕᐅᔪᓕᒫᓂᒃ, ᖃᓄᐃᓕᐅᕈᑕᐅᔪᓂᒃ ᑲᔪᓯᑦᓯᐊᖅᑐᓂᒃ ᐊᒻᒪᓗ ᐊᑐᖅᑕᐅᓂᖏᓐᓂᒃ ᒐᕙᒪᒃᑯᑦ ᑕᕝᕙᓂ ᐊᕐᕌᒍᒥ ᐱᑦᔪᑎᖃᖅᑐᑦ ᑕᒪᒃᑯᐊ ᐊᑐᓕᖅᑎᑕᐅᓂᖏᓐᓂᒃ ᐅᖃᐅᓯᑦ ᐊᑐᓕᖅᑕᐅᔪᒪᔪᑦ;
	(b) ᐊᖅᑭᒃᑕᐅᓂᖓ, ᐊᐅᓚᑕᐅᓂᖓ ᐅᕝᕙᓘᓐᓃᑦ ᐃᖏᕐᕋᑎᑕᐅᓂᖏᑦ ᑕᒪᒃᑯᐊ ᒪᓕᒐᐃᑦ, ᐊᐅᓚᑕᐅᓂᖏᑦ ᐊᒻᒪᓗ ᐱᔨᑦᓯᕋᖅᑕᐅᔪᑎᖏᑦ ᑕᒪᑐᒥᖓ ᐱᑦᔪᑎᖃᖅᑐᑦ; ᐊᒻᒪᓗ
	(c) ᐊᓯᖏᑦᓗ ᑕᒪᒃᑯᐊ ᑐᓴᖅᑕᐅᔭᕆᐊᓖᑦ ᒥᓂᔅᑕᐅᑉ ᐊᑲᐅᒋᔭᖏᑦ ᒪᓕᒃᓗᒋᑦ.
	(2) ᐲᖅᑕᐅᔪᖅ, S.Nu. 2009,c.11.s.20.
	(3) ᑖᓐᓇ ᐅᖃᖅᑎ ᓴᖅᑭᖅᑎᑦᓯᔨᐅᓇᔭᖅᐳᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᖑᓯᒪᔪᒥᒃ ᓵᖓᓐᓄᐊᖅᓯᓗᓂ ᒪᓕᒐᓕᐅᕐᕕᐅᑉ ᐊᔪᕐᓇᕈᓐᓇᐃᑐᐊᖅᐸᑦ.  S.Nu. 2009,c.11.s.20.
	(4) ᒪᓕᒃᓗᒍ ᐃᓚᖓ 17, ᑕᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎᐅᔪᖅ ᐱᑦᓯᐊᕐᓂᓂ ᐊᑐᕐᓗᒍ ᑎᑎᕋᕐᕕᖃᕋᔭᖅᐳᖅ ᓯᑕᒪᓂᒃ ᐊᕐᕌᒍᓂᒃ.
	(5) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᖅᑐᖅᑎ ᐃᓕᔭᐅᓯᒪᓂᐊᖅᐳᖅ ᐃᓱᓕᑦᓯᒪᓕᕋᓗᐊᖅᑎᑦᓗᒍ ᐃᓂᒋᔭᖓ ᑎᒃᑯᐊᖅᑕᐅᒃᑲᓂᓚᐅᕋᓂ, ᐅᕝᕙᓘᓐᓃᑦ ᐊᓯᐊᓂᒃ ᐃᓇᖏᖅᑎᒋᓂᐊᖅᑕᖓᓂᒃ ᑎᒃᑯᐊᖅᑕᐅᔪᖃᓚᐅᖅᑎᓐᓇᒍ.  .Nu. 2012,c.21,s.3(2); S.Nu. 2013,c.18,s.13; S.Nu. 2015,c.20,s.3(2).
	(3) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᐱᓕᕆᐊᖃᖃᑦᑕᕆᐊᓕᒃ ᐊᓯᖏᓐᓂᒃ ᐱᔪᓐᓇᐅᑎᑰᖃᑕᖅᑐᓄᑦ ᐊᒻᒪᓗ ᐱᓕᕆᐊᖃᖃᑕᕐᓗᓂ ᐊᓯᖏᓐᓂᒃ ᐱᓕᕆᐊᖑᖁᔭᐅᓯᒪᔪᓂᒃ ᐅᖃᐅᓯᓕᕆᓂᕐᒧ ᑭᒡᒐᖅᑐᖅᑎᒧᑦ ᐅᕘᓇ ᐊᒻᒪᓗ ᐊᓯᖏᓃᑦᑐᓂᒃ ᐱᖁᔭᓂᒃ ᐊᑐᕐᓗᓂ.
	ᖃᐅᔨᑲᐃᖃᑕᕆᐊᖃᕐᓂᖅ ᐊᓯᔨᐅᑕᐅᓂᐊᖅᑐᓂᒃ ᐊᑐᐊᒐᕐᓂᒃ
	(5) ᑖᓐᓇ ᒥᓂᔅᑕ ᓴᖅᑮᖃᑦᑕᕆᐊᓕᒃ ᑐᓴᐅᑎᒃᓴᓂᒃ ᒪᓕᒃᓗᒍ ᐃᓚᒃᑲᓐᓂᖓᓂ (4) ᑕᕗᖓ ᐅᖃᖅᑎᑦᓯᔨᖓᓐᓄᑦ ᒪᓕᒐᓕᐅᕐᕕᐃᑉ.
	ᓴᖅᑮᓂᖅ ᐅᓂᒃᑳᓕᐅᖅᓯᒪᔪᓂᒃ
	(3) ᑭᓇᑐᐃᓐᓇᖅ ᖃᐅᔨᒋᐊᕐᕕᖃᕈᓐᓇᖅᑐᖅ ᐊᑎᕐᓂᒃ ᑲᑎᖅᓱᐃᔨᒥᒃ ᐃᓚᐅᓗᓂ ᑎᑎᕋᕕᒃᒥ ᐃᑲᕐᕋᓂ ᒐᕙᒪᓄᑦ ᐃᖅᑲᓇᐃᔭᕐᕕᐅᕙᒃᑐᒥ, ᐊᒻᒪᓗ ᑕᑯᔪᒪᔭᖓᓂᒃ ᐊᑎᕐᓂᒃ ᑲᑎᖅᓱᐃᔨᒧᑦ ᓴᖅᑮᖁᓪᓗᒍ.

